
Ərzaq və kənd təsərrüfatı statistikası əhalinin həmin məhsullarla təminatı vəziyyətini müəyyən etməklə ölkə iqtisadiyyatının idarə edilməsində mühüm əhəmiyyət kəsb edir. Məhz rəsmi statistik məlumatlar əsasında ölkədə ərzaq bazarının, kənd təsərrüfatı istehsalının, emal sənayesi, tədarük, təchizat və istehlakın mövcud vəziyyətini öyrənmək və qiymətləndirmək mümkündür.

Azərbaycanda ərzaq bazarının vəziyyəti və onun qida məhsulları ilə sabit təminatı dövlətin ərzaq məhsullarının tədarükü və təchizatı sahəsində mühüm tədbirlər görməsini zəruri etmişdir.

Ərzaq məhsullarının həcminin artırılması və regional bazarın mal təminatı üçün sənaye, kənd təsərrüfatı və ticarətin qarşılıqlı əlaqəsinin yaxşılaşdırılması, eyni zamanda ərzaq məhsullarının tədarükü və təchizatı işinin idarə edilməsinin təkmilləşdirilməsi ölkənin ərzaq təhlükəsizliyinin təminatında əsas istiqamətlərdən biridir.

Ərzaq bazarı istehsalın–mal təklifinin və istehlakın–tələbin səviyyəsinə qiymət və gəlirlərdəki dəyişikliyin bilavasitə təsir mexanizmi olan iqtisadiyyatın müxtəlif seqmentlərinin birliyini özündə təcəssüm etdirir.

Respublikamızda son vaxtlaradək dövlət tərəfindən xüsusi tənzimlənən ərzaq məhsullarının sabit tədarükü və təchizat sisteminin qaneedici olmaması ölkənin idxaldan asılılığını artırır, kənd təsərrüfatı və ərzaq məhsullarının yerli istehsalçılarının mövqeyini zəiflədir və kənd əhalisinin sosial vəziyyətində gərginlik yaradırdı. İstehlak bazarının vəziyyəti əhalinin həyat səviyyəsinin yüksəlməsini və daimi, etibarlı zəruri ərzaq məhsulları ilə təchizatını təmin etməlidir. Bu baxımdan ölkədə aparılan çoxsaylı, irimiqyaslı iqtisadi islahatlar çərçivəsində Azərbaycan Respublikasının Prezidenti İ.Əliyevin 2016-cı il 11 aprel tarixli “Ərzaq məhsullarının tədarükü və təchizatı” ilə bağlı Sərəncamı, “Dövlət satınalmaları haqqında” Azərbaycan Respublikası Qanununun 1.2-ci maddəsinə əsasən hazırlanmış “Dövlət müəssisə və təşkilatları (idarələrin) tərəfindən ərzaq məhsullarının mərkəzləşdirilmiş qaydada dövlət büdcəsinin vəsaitləri hesabına satınalınması Qaydası” barədə Fərmanı və “Azərbaycan Respublikasının İqtisadiyyat Nazirliyi yanında Antiinhisar Siyasəti və İstehlakçıların Hüquqlarının Müdafiəsi Dövlət Xidmətinin fəaliyyətinin təkmilləşdirilməsi tədbirləri...” haqqında 2016-cı il 28 aprel tarixli Fərmanı xüsusi əhəmiyyət kəsb edir.

Ərzaq məhsullarının tədarükü və təchizatının məqsədi və vəzifələri

Qeyd etmək lazımdır ki, ilk növbədə əhalinin sosial vəziyyətinin yaxşılaşmasına və regionların sosial-iqtisadi inkişafının təmin olunmasına yönəlmiş Azərbaycan Respublikası Prezidentinin dövlət əhəmiyyətli “Fərman”ları və “Sərəncam”ında məqsəd aşağıdakı kimi müəyyən edilmişdir: 
· kənd təsərrüfatı məhsullarının istehsalını və emalını stimullaşdırmaq;

· kənd təsərrüfatı məhsulları istehsalçılarının inkişafını təmin etmək;

· ərzaq məhsullarının keyfiyyətini daha da yüksəltmək;

· dövlət vəsaitlərindən səmərəli istifadəni təmin etmək;

· regionlarda kənd təsərrüfatı ilə məşğul olan əhalinin sosial rifahının yaxşılaşdırılmasına zəmin yaratmaq;

· dövlət sifarişi ilə ərzaq məhsullarının satınalınmasının mərkəzləşdirilmiş qaydada həyata keçirilməsini təmin etmək;

· antiinhisar (rəqabət), dövlət satınalmaları, reklam və istehlakçıların hüquqlarının müdafiəsi sahələrində dövlət siyasətini və dövlət nəzarətini həyata keçirmək.
“Ərzaq məhsullarının tədarükü və təchizatı” Açıq Səhmdar Cəmiyyətinin əsas məqsədi ərzaq məhsullarının istehsalçılarından və satıcılarından belə məhsulları almaq və tədarük edərək satınalan təşkilatlara – dövlət müəssisə (idarələr) və təşkilatlarına mərkəzləşdirilmiş qaydada dövlət büdcəsinin vəsaitləri hesabına satmaqdan ibarətdir [1].

Göründüyü kimi, Azərbaycan Respublikasının Kənd Təsərrüfatı Nazirliyinin nəzdində yeni yaradılmış bu dövlət orqanı “Tədarük və təchizat agenti” vasitəsilə Dövlət Taxıl Fondu üçün alınan buğda istisna olmaqla insanın təbii və ya emal olunmuş halda, istifadə etdiyi bitki və ya heyvan mənşəli qida məhsullarının tədarükü və təchizatını mövcud “Qayda”ya uyğun olaraq, həyata keçirəcəkdir [2].

Ölkədə ərzaq məhsullarının tədarükü və təchizatı işinin yenidən qurulması, onun           maddi-texniki bazasının möhkəmləndirilməsi və bu sahədə aparılan sosial-iqtisadiyönümlü islahatlar ərzaq bazarının inkişafına və təhlükəsizliyinə dövlət dəstəyini əks etdirir.

Ölkədə ərzaq bazarının inkişafı və təhlükəsizliyinin təminatı problemi hazırda olduqca aktuallıq kəsb edir. Onun inkişaf səviyyəsi bilavasitə əhalinin həyat səviyyəsinə, dövlətə və bütövlükdə sosial-iqtisadi inkişafa təsir göstərir. Odur ki, ölkəmizdə kənd təsərrüfatı və ərzaq bazarının inkişafının optimallaşdırılması dövlətin prioritet vəzifələrindən biri hesab edilir.

Gecikmədən həlli tələb olunan ərzaq bazarının inkişafının kəskin problemlərindən biri də ölkənin ərzaq balansının formalaşmasında qida məhsullarının istehsalı, tədarükü, təchizatı və satışında ölkədaxili istehsal – emal mənbələrinin xüsusi çəkisinin kifayət qədər olmamasıdır ki, bu da ərzaq təhlükəsizliyinin zəruri səviyyəsini təmin etməyə imkan vermir və Azərbaycanı dünya bazarında idxaldan asılı edir.

Ərzaq məhsullarının yerli istehsalçılardan və satıcılardan alınması, tədarük edilərək satınalan təşkilatların dövlət büdcəsinin vəsaiti hesabına topdansatış bazar qiymətlərindən aşağı olmayan qiymətlərlə satılması ölkədə kənd təsərrüfatı məhsulları istehsalını və emalını stimullaşdıracaq, son nəticədə ərzaq ehtiyatlarının artırılmasına, kənd təsərrüfatının və emal müəssisələrinin sürətli inkişafına, kənd əhalisinin gəlirlərinin artmasına səbəb olacaqdır.

Ərzaq məhsullarının tədarükü və təchizatının dövlət tərəfindən hüquqi tənzimlənməsi kənd təsərrüfatı məhsulları və xammalı üzrə bazar infrastrukturunun daha da inkişaf etdirilməsi, o cümlədən topdansatış anbar və bazaların genişləndirilməsi, yenilərinin yaradılması və s. istiqaməti də dövlətin prioritet vəzifələrindən biridir.

Ölkədə həyata keçirilən aqrar islahatların yeni mərhələsi çərçivəsində görülən işlərin və əldə olunan uğurların nəticəsidir ki, Azərbaycan dövləti ərzaq təhlükəsizliyinin gücləndirilməsi və kənd əhalisinin rifahının yaxşılaşdırılması istiqamətində ciddi tədbirlər görür.

Qeyd etmək lazımdır ki, Azərbaycan özünün ərzaq təhlükəsizliyinin təmin edilməsində, həmin məhsulların tədarükü və təchizatının təşkilində, eyni zamanda onların dövlət müəssisə və təşkilatları tərəfindən mərkəzləşdirilmiş qaydada dövlət büdcəsinin vəsaitləri hesabına daxili (yerli) istehsalçılar və satıcılardan tədarük edilərək satınalan təşkilatlara satılmasını başlıca istiqamətlərdən biri hesab edir. Buna görə də Azərbaycan Respublikasının Prezidenti İ.Əliyevin uzaqgörən daxili və xarici siyasətinin nəticəsi olaraq, ölkədə ciddi struktur islahatları aparılır, müasir dövrün tələblərinə cavab verən innovasiya tədbirləri həyata keçirilir.
Kənd təsərrüfatı və ərzaq məhsulları bazarının tədqiqi
Ölkəmizdə əlverişli aqrobiznes mühitinin formalaşmasında Azərbaycan Respublikasının Prezidenti İ.Əliyevin 2014-cü il 16 yanvar tarixli “Kənd təsərrüfatı və ərzaq məhsulları bazarının fəaliyyətinin təkmilləşdirilməsi sahəsində əlavə tədbirlər haqqında” Sərəncamı və digər müvafiq fərmanlarının xüsusi rolu olmuşdur. Dövlət Statistika Komitəsinin məlumatlarına əsasən Azərbaycanda kənd təsərrüfatı məhsulları istehsalı ərzaq ehtiyatlarının aparıcı sahəsi kimi 2014-cü ildə 2010-cu illə müqayisədə cari qiymətlərlə 34.8 faiz artmışdır.

Qeyd etmək lazımdır ki, 2014-cü ildə ölkədə bütün növ mal-qara və quş əti ehtiyatlarının ümumi həcmindən (326.5 min ton) 7.8 faizi idxalın payına düşmüşdür. Müqayisə edilən dövrdə həmin növ məhsulların idxalı 29.4 faiz azalmış və ehtiyatlar, əsasən, yerli mənbələr hesabına yaranmışdır.

Ölkənin iqtisadi-statistik göstəricilərinin marketinq tədqiqatının nəticələrinə əsasən hazırda ölkədə süd və süd məhsulları ehtiyatlarının ümumi həcmində idxalın payı hələlik 22.4 faiz təşkil edir və bu göstərici 2010-cu ilə nisbətən 10 faiz azalmışdır.

Kənd təsərrüfatı və ərzaq bazarının yerli istehsal hesabına ödənilməsi imkanları digər məhsullarda da özünü göstərmişdir.

Ölkədə ərzaq məhsullarının tədarükü və təchizatı, onların dövlət satınalmaları sahəsində Azərbaycan Prezidentinin mühüm qərarı bu işi daha da sürətləndirməyə imkan verəcəkdir.

Müqayisə edilən dövrdə əsas heyvandarlıq məhsullarının istehsalı, o cümlədən ət (kəsilmiş çəkidə) 18.9 faiz, süd 20.8 faiz, yumurta 32.6 faiz, bal istehsalı 26.3 faiz yüksəlmişdir.

Həmin dövrdə respublikamızda adambaşına düşən taxıl istehsalı 13.3 faiz, meyvə və giləmeyvə 9.8 faiz, ət 14.8 faiz, süd 14.5 faiz, yumurta 25.8 faiz artmışdır.

Dövlət Statistika Komitəsinin ev təsərrüfatlarının tədqiqatları əsasında apardığı hesablamalara görə 2010-cu ilə nisbətən 2014-cü il ərzində ölkəmizdə əhalinin hər nəfərinə düşən əsas ərzaq məhsullarının tərkibində ət və ət məhsulları istehlakı 2.3 kq və ya 7.3 faiz, yumurta 27 ədəd və ya 18.3 faiz, bitki yağları 1.1 kq və ya 12.5 faiz, balıq və balıq məhsulları 0.3 kq və ya 4.3 faiz, kartof 16.7 kq və ya 30.6 faiz, tərəvəz və bostan məhsulları 19.3 kq və ya 22.2 faiz, meyvə və giləmeyvə 12.2 kq və ya 18.8 faiz artaraq, tələbatın yerli mənbələr hesabına ödənilməsinə çox yaxınlaşmışdır. Müqayisə edilən dövrdə süd və süd məhsullarının ildə adambaşına düşən istehlakı 18.3 kq və ya 6.3 faiz, çörək, un məmulatları, yarmalar, düyü və paxlalılar (un hesabı ilə) isə 13.6 kq və ya 8.9 faiz azalmışdır [4, səh.57].

Bütün bunlar deməyə əsas verir ki, Azərbaycan bir sıra mühüm ərzaq məhsulları ilə daxili istehsal hesabına ya özünü tam təmin edir, ya da buna çox yaxındır.

Belə ki, aparılan son hesablamalara görə, özümüzü mal əti ilə 87.7%, qoyun əti ilə 97.9%, quş əti ilə 98%, yumurta ilə 99.7%, süd və süd məhsulları ilə 76.3%, taxıl istehsalı ilə 60.8%, kartof istehsalı ilə 89.7%, meyvə və giləmeyvə ilə 120.1%, duzla 87.5%, şəkərlə təxminən 170.6%, bitki yağları və marqarin ilə 72%, kərə yağı ilə 51.9%, makaronla 58%, meyvə-tərəvəz şirələri ilə isə 111.4% daxili istehsal hesabına təmin edirik [3].

Azərbaycan Respublikasının Prezidenti İ.Əliyevin “Kənd təsərrüfatı ili” çərçivəsində ərzaq məhsullarının tədarükü, təchizatı, dövlət satınalması və antiinhisar siyasəti ilə bağlı son qərarları və aparılan iqtisadi islahatlar sübut edir ki, yaxın illərdə ölkənin ərzaq təhlükəsizliyi, onların tədarükü və təchizatı yerli istehsalçılar və satıcılar hesabına təmin ediləcək, həmçinin bazarda rəqabət mühitinin inkişafı, istehlakçıların hüquqlarının müdafiəsi və dövlət satınalmaları sahələrində dövlət proqramları hazırlanacaqdır.

2015-ci ilin “Kənd təsərrüfatı ili” elan edilməsi ilə əlaqədar kənd təsərrüfatı məhsulları istehsalçılarına dövlət tərəfindən maliyyə dəstəyi verilmiş və “2008-2015-ci illərdə Azərbaycan Respublikasında əhalinin ərzaq məhsulları ilə etibarlı təminatına dair Dövlət Proqramı”nın icrası üçün dövlət büdcəsindən 186 mln. manat vəsait ayrılmışdır.
Yuxarıda qeyd etdiyimiz kimi, istehlak bazarının ərzaq məhsulları ilə doldurulması və ya mal təklifinin tələbi üstələməsi aqrar-sənaye kompleksinin çox mühüm problemlərindən biri olaraq qalır. Bu problemin həlli yalnız istehsalın həcminin artırılması ilə deyil, həm də ən başlıcası inhisarçılıq fəaliyyətinin qarşısının alınması, rəqabətin qorunması, istehsal olunan məhsuldan istifadənin yaxşılaşdırılması, onların tədarükü, saxlanması və satışı vaxtı itkinin azaldılmasıdır. Odur ki, dünya maliyyə-iqtisadi böhranı və rəqabət şəraitində əhalinin ərzaq təminatı və təhlükəsizliyi problemi həm təşkilati, həm də iqtisadi baxımdan yeni yanaşmanı tələb edir.

Azərbaycanda təsərrüfatçılığın bazar sisteminə keçidinin formalaşması bütün tədavül sferasında, o cümlədən ərzaq məhsullarının tədarükü, təchizatı və satışı sahəsində təkrar istehsal prosesində adekvat dəyişikliyi iqtisadiyyatın aqrar sektorunun qarşısında mühüm vəzifə kimi qoyur. Burada kənd təsərrüfatı məhsullarının istehsalı və satışının artırılması üçün şərait yaratmaq məqsədilə ərzaq məhsullarının tədarük fəaliyyətinin idarə edilməsinin təkmilləşdirilməsi xüsusi əhəmiyyət kəsb edir. Başqa sözlə, əhalinin ərzaq məhsullarına tələbatının vaxtlı-vaxtında və dolğun ödənilməsi həmin məhsulların tədarükü, təchizatı, satınalınması və satışının necə təşkil olunmasından çox asılıdır.

Qeyd etmək lazımdır ki, ərzaq ehtiyatlarının artırılmasında və əhalinin onlarla təminatında dövlət müəssisə və təşkilatları (idarələri) tərəfindən həmin məhsulların tədarükü, təchizatı və satışı ilə yanaşı, əhalidən artıq kənd təsərrüfatı məhsullarının tədarükündə və satışında böyük təcrübəyə, maddi-texniki bazaya, kadr potensialına, ölkədə böyük nüfuza və dövlət dəstəyinə malik istehlak kooperasiyalarının rolu nəzərə alınmalıdır.

Ölkədə ərzaq məhsullarının tədarükü, təchizatı və dövlət satınalınması sisteminin təkmilləşdirilməsi kənd təsərrüfatının emal sənayesi, ticarət və digər sahələrlə iqtisadi münasibətlərini tənzim edəcəkdir.

Ərzaq məhsullarının tədarükü və təchizatının infrastrukturu

Azərbaycan Respublikası Prezidentinin 2016-cı il 11 aprel tarixli Fərmanı ilə təsdiq edilmiş “Dövlət müəssisə və təşkilatları (idarələri) tərəfindən ərzaq məhsullarının mərkəzləşdirilmiş qaydada dövlət büdcəsinin vəsaitləri hesabına satınalınması Qaydası” ərzaq məhsullarının istehsalçılarından və satıcılarından alınmasını tədarük edilərək satınalan təşkilatlara təqdim olunmasını təmin edən “Tədarük və təchizat agenti” hüquqi şəxs kimi həm də istehsalçıları və satıcıları anbar və tara təsərrüfatı, tədarük olunan ərzaq məhsullarının korlanma və məhv olunmadan sığortalanması, həmçinin digər xərclərdən və məsuliyyətdən nisbətən azad edəcəkdir[2].

Aparılmış tədqiqatlar göstərir ki, ölkəmizdə kənd təsərrüfatı məhsullarının tədarükü, saxlanması və emalı sferasının maddi-texniki bazasının inkişafı qənaətbəxş deyildir. Belə ki, kartof və meyvə-tərəvəz məhsullarının saxlanılması üçün anbar və tara təsərrüfatının vəziyyəti, kənd təsərrüfatı məhsullarının emalı müəssisələrinin gücü, onların xammalla təchizatı, soyuducu texnika və texnologiyanın imkanları hələlik müasir ixrac tələblərinə cavab vermir. İstehsalçıların və satıcıların məhsullarının xeyli hissəsi saxlanılma və daşınma vaxtı xarab olur və ya itirilir.

Xarici ölkə mənbələrinə görə, Avropa ölkələrində kənd təsərrüfatı məhsullarının 80 faizə qədəri emal edilmiş formada əhaliyə çatdırıldığı halda, ölkəmizdə emal sənayesinin xarici bazara çıxışı təmin edən tələblər səviyyəsində kifayət qədər inkişaf etməməsi səbəbindən kənd təsərrüfatı məhsullarının çox az hissəsi emal olunmuş formada əhaliyə satılır. 

Kənd təsərrüfatı məhsullarının istehsaldan istehlakadək olan hərəkətinin bütün mərhələlərində böyük kəmiyyət və keyfiyyət itkisinə əsas səbəb onların istehsalı, emalı və saxlanmasının maddi-texniki bazasının aşağı səviyyədə olması, ilk növbədə isə bu sahəyə kifayət qədər diqqət yetirilməməsi və kapital qoyuluşundakı nöqsanlarla bağlıdır.

Ölkənin kənd təsərrüfatı istehsalı və ərzaq bazarının infrastrukturunda aparılan islahatların nəticəsi olaraq, yaxın illərdə Azərbaycanda kənd təsərrüfatı məhsullarının, xammal və ərzağın tədarükü, satınalma və satışı sisteminin idarə edilməsi onların istehsalçılarına dövlət dəstəyi əsasında həyata keçiriləcəkdir.

Aqromarketinq fəaliyyətinin təşkili və tətbiqi xüsusiyyətləri

Nəzərə almaq lazımdır ki, dünya təsərrüfat sistemində baş verən böhran və rəqabət şəraitində aqrobiznesin, kənd təsərrüfatı və ərzaq məhsullarının tədarükü, təchizatı və dövlət satınalınmasının təşkilində aqromarketinqin rolu gücləndirilir.

Aqrosənaye marketinqi müasir marketinqin müstəqil istiqaməti kimi ayrı-ayrı şəxslərin, fermer təsərrüfatlarının, sənaye sahələrinin və bütövlükdə cəmiyyətin kənd təsərrüfatı, emal sənayesi və ərzaq məhsullarına tələbinin öyrənilməsi və ödənilməsi proseslərini özündə əks etdirir.

Aqromarketinq bazarda əhalinin tədiyəqabiliyyətli tələbinin maksimum ödənilməsi məqsədilə kənd təsərrüfatı məhsullarının istehsalı və satışının inkişafı üçün şərait yaradan mühitin öyrənilməsi və proqnozlaşdırılmasını həyata keçirir.

Kənd təsərrüfatında marketinqdən istifadə ərzaq məhsullarının, o cümlədən tədarük sferasının xüsusiyyətləri ilə əlaqəsi olan spesifik cəhətlərə malikdir.

Ərzaq məhsullarının tədarükü və təchizatı sferasında marketinq xidmətinin təşkili istehlak bazarının öyrənilməsinə, mal təklifi və tələb arasındakı nisbətin tənzim edilməsinə, alıcıların tələbatının ödənilməsinə, tədarük və təchizat agentinin səmərəli fəaliyyətinə, istehlak tələbinin ödənilməsində müəssisənin mənfəətliliyi və likvidiliyinin təmin olunmasına imkan verir. Nəzərə almaq lazımdır ki, marketinqdə ən başlıcası istehlakçı ehtiyaclarının ödənilməsi və sistem kimi onun kompleksliliyidir.

Kənd təsərrüfatı və ərzaq məhsulları bazarında marketinqin kompleksliliyi ayrı-ayrı marketinq tədbirlərini – tələbatın aşkar edilməsi, bazarın tədqiqi və proqnozlaşdırılması, rəqiblərin öyrənilməsi və öz imkanlarının qiymətləndirilməsi, reklam, qablaşdırma vasitələrinin təkmilləşdirilməsi, satış və ya bölgü kanalları və s. həyata keçirilməsini nəzərdə tutur.

Aqromarketinqə müəssisənin başlıca təsərrüfat funksiyası kimi baxılması onun                    istehsal – satış fəaliyyətinə sistemli yanaşmanı zəruri edir.

Nəzərə almaq lazımdır ki, yalnız marketinq bazar idarəetmə sistemi kimi, təkrar istehsal prosesinin tənzimlənməsi mexanizmi haqqında təsəvvür yaradır.

Aqrobiznesdə, kənd təsərrüfatında və ya ərzaq bazarında marketinqin tətbiqinin iqtisadi mahiyyəti müəssisənin istehsal fondlarının özünüödəməsinin sürətlənməsindən, istehsalın (tədarükün, təchizatın, satışın) mobilliyi və məhsulların rəqabət qabiliyyəti səviyyəsinin yüksəlməsindən, məhsul istehsalının artırılması, tədarükü, satınalınması və sadəcə olaraq onların bazara çatdırılması deyil, həm də onlarda maksimum kommersiya effektinə nail olmaqdır.

Odur ki, aqromarketinq ərzaq məhsullarının tədarükü və təchizatı bazarının öyrənilməsi, yeni tələbatın və alıcıların dəyişən üstünlüklərinin aşkar edilməsi, onların zəif və güclü cəhətlərinin təhlili, malların və xidmətin satışının səmərəli kanallarının seçilməsi, yaradılması, müəssisədə idarəetmənin uyğun xidmət və metodları sistemi ilə kompleks reklam tədbirlərinin aparılması və dünya təcrübəsində mövcud olanların məzmunu kimi böyük praktiki maraq yaradır.

Marketinq prinsipləri ilə işləyən ərzaq məhsullarının istehsalçıları və satıcılarının əsas təsərrüfat fəaliyyəti “yalnız bazar, alıcılar nə tələb edirsə, onu istehsal etməli” şüarına əsaslanır. Bu, aqromarketinqin də mahiyyətini təsdiq edir. Aqrar sahənin marketinq konsepsiyası istehsalın texnoloji prosesləri və hazır məhsul satışının idarə edilməsi, kənd təsərrüfatı məhsulları istehsalçılarına və satıcılarına xidmət göstərilməsi haqqında elmi cəhətdən əsaslandırılmış sistemi təmin edir. Onun müasir konsepsiyası istehlak bazarında gündəlik əlverişli satışa deyil, cəmiyyətin ərzaq məhsullarına perspektiv mümkün tələbatının ödənilməsinə yönəlmişdir. Aqromarketinqdə istehlakçıya yönəlmə bazar tələbinin daim öyrənilməsi və onun ödənilməsinin həyata keçirilməsi deməkdir.

Ərzaq məhsullarının tədarükü, təchizatı və dövlət satınalınmasının səmərəli təşkilindən aqromarketinqin istehsal prosesi kənd təsərrüfatı məhsulları və ərzaq istehsalı üçün ilkin xammal və resurslarının satınalınması (istehsal amilləri), bölgü kanallarının seçilməsi, satışın təşkili, kənd təsərrüfatı məhsullarına və ərzağa tələbatın ödənilməsi mərhələlərindən ibarətdir. 

Aqromarketinq aqrar-sənaye sferasında idarəetmə fəaliyyəti sistemi olaraq, bazar proseslərini və ərzaq bazarının öyrənilməsini yalnız müəssisənin mikrosəviyyəsində deyil, həm də dövlət makrosəviyyəsində tənzimləyir.

Aqromarketinq kənd təsərrüfatı məhsulları və ərzaq istehsalı, tədarükü, təchizatı, satınalınması və bazara çıxarılması haqqında qərar qəbulunu elmi cəhətdən əsaslandırmağa, bazar situasiyasını adekvat olaraq qiymətləndirməyə və proqnozlaşdırmağa, həmçinin rəqabət mübarizəsinin strategiya və taktikasını hazırlamağa imkan verir.

Son illər ölkənin kənd təsərrüfatı məhsulları və ərzaq bazarında, əhalinin sayı və həyat səviyyəsinin artımında rəqabətin güclənməsi meyli, həmçinin emal üçün kənd təsərrüfatı xammalının əhəmiyyəti aqromarketinqin intensiv inkişafına səbəb olmaqla Azərbaycanda onun mövcud fəaliyyətinin təkmilləşdirilməsini zəruri etmişdir.

Marketinq tədqiqatçılarının fikrincə, kənd təsərrüfatı məhsulları və ərzaq bazarında rəqabətin güclənməsi aqromarketinqin idarə edilməsinə sərf edilən xərcləri artırır. Belə ki, xarici ədəbiyyatlara istinadən ABŞ-da hər il bu məqsədlə 500 mlrd. dollar sərf edilir ki, onlardan da təxminən yarısı marketinq xidməti işçilərinin payına düşür [6, səh.120].
Aqromarketinqin rolu, problemlər və həlli yolları

Çox təəssüf ki, respublikamızda marketinqə, o cümlədən aqromarketinqə və onun inkişafına kifayət qədər diqqət yetirilmir. Bu da ölkənin daxili bazarında yerli istehsalçıların xarici malgöndərənlə rəqabət aparmaq qabiliyyətinin olmaması səbəbindəndir. 

Ərzaq məhsullarının tədarükü, təchizatı, dövlət satınalınması və istehlak bazarının öyrənilməsində aqromarketinqin rolunu, onun aqrobiznesdə elmi və praktiki əhəmiyyətini qiymətləndirərək aşağıdakı nəticəyə gəlmək olar:

· kənd təsərrüfatında, o cümlədən ərzaq məhsullarının tədarükü və təchizatı sferasında marketinq xidmətini müəssisənin təchizat və satış xidmətinin bazasında, həmçinin tədarük və təchizat agentinin nəzdində yaratmaq məqsədəuyğundur;

· qeyd edilən sahələrdə marketinq xidmətinin tədricən formalaşmasını təmin etmək zəruridir;

· çox da böyük olmayan müəssisələrdə marketinqin funksiyalarını həmin müəssisənin rəhbəri və ya marketinq üzrə mütəxəssisi yerinə yetirə bilər;

· orta və iriölçülü müəssisələrdə marketinq xidmətinin yaradılmasının zəruriliyi və işçilərin           4 - 5 nəfərdən ibarət olmasına ehtiyac vardır;

Aqrobiznesdə aqromarketinqin başlıca məqsədinə nail olmaq üçün aqrar-sənaye kompleksi məhsullarına əhalinin tələbatının ödənilməsi məqsədilə kifayət qədər məhsul alınması, istehsalçılar üçün isə tələb edilən həcmdə mənfəət əldə olunması mühüm əhəmiyyət kəsb edir.

Aqromarketinqin başlıca funksiyası istehlakçıların tələbatını ödəyən məhsul istehsalına yönəlmiş və daha rentabelli müəssisələrin təsərrüfat fəaliyyətinin səmərəli idarə edilməsinə imkan verən innovasiya siyasətinin aparılması nəzərə alınmaqla kənd təsərrüfatı məhsullarının istehsalı, emalı, tədarükü, satınalınması və satışı üzrə kompleks fəaliyyətinin təşkilindən ibarətdir. 

Beləliklə, aqromarketinqin tətbiqi ən başlıca ərzaq məhsullarının tədarükü və təchizatı, eyni zamanda istehsalçıları və alıcıları üçün əlverişlidir.

Hazırda ölkədə iqtisadiyyatın aqrar sektorunda hələlik marketinq fəaliyyətinin ayrı-ayrı funksiyaları və strategiyasından istifadə edilir ki, bu da tələb olunan səmərəni vermir.

Ölkədə aqromarketinqin inkişafını ləngidən əsas problemlər ərzaq bazarı infrastrukturunun tam inkişaf etməməsi, marketinq sahəsində təcrübəsi olan ixtisaslı kadrların olmaması və ya onlardan lazımınca istifadə edilməməsi, kənd təsərrüfatı mənşəli məhsulların daxili və xarici bazarlarının vəziyyəti haqqında tam informasiyanın olmaması, müəssisədə marketinq xidmətinin yaradılması və fəaliyyəti üçün maddi-texniki və maliyyə resurslarındakı çatışmazlıqlardan ibarətdir.

Odur ki, ölkəmizdə ərzaq məhsullarının tədarükü, təchizatı və satınalınması sahəsində məqsədyönlü və kompleks marketinq fəaliyyətini həyata keçirən səmərəli sistemin formalaşması vacibdir. Bunun üçün kənd təsərrüfatı və ərzaq məhsulları bazarında marketinqin inkişafının aşağıdakı zəruri şərtləri təmin edilməlidir:

· aqromarketinqin fərqli formalarının təşkili;

· təsərrüfatçılıq subyektlərinə xidmət edən aqromarketinq kommersiya strukturlarının yaradılması və fəaliyyəti;

· müəssisədə marketinq fəaliyyətinin səmərəliliyinin qiymətləndirilməsi.

Nəticə

Aparılmış araşdırmalar göstərir ki, ölkədə ərzaq məhsullarının tədarükü, təchizatı və dövlət satınalmasının təşkilində yeni mərhələnin başlanğıcı olaraq, dövlət başçısının həyata keçirdiyi islahatlar proqramı kənd təsərrüfatı məhsullarının istehsalını və emalını stimullaşdıracaq, onların istehsalının inkişafını təmin edəcək, ərzaq məhsullarının keyfiyyətini yüksəldəcək və son nəticədə aqrobiznesdə mənfəətliliyi, kənd əhalisinin rifahının daha da yaxşılaşmasını təmin edəcəkdir. Bunun üçün ərzaq məhsullarının tədarükü və təchizatı sferasında zəruri infrastrukturunun yaradılması və inkişafı tələb olunur.

Bu baxımdan məhsulların istehsalçılardan satınalan təşkilatlara çatdırılması üçün anbar və tara təsərrüfatının, onların yeni texnika və texnologiya ilə təminatının, həmçinin                              nəqliyyat - ekspedisiya və marketinq xidmətinin optimal təşkilinin mühüm əhəmiyyəti vardır. 

Kənd təsərrüfatı və ərzaq məhsulları bazarının öyrənilməsi məqsədilə aqromarketinq xidmətinin səmərəli təşkili, ölkənin ərzaq təhlükəsizliyinin təmin edilməsi, infrastrukturunun daha da təkmilləşdirilməsi, onun maddi-texniki bazasının möhkəmləndirilməsi, həmin məhsulların tədarükü və təchizatı işinin optimal təşkili, dövlət satınalmaları zamanı antiinhisar qanunvericiliyinin tələblərinə əməl edilməsinə nəzarət ölkədə ərzaq ehtiyatlarının artırılmasına, idxalın minimuma endirilməsinə və ixracın payının tədricən yüksəlməsinə imkan verəcəkdir. 

Ümumiyyətlə, ölkədə aparılan iqtisadi islahatların əhatə dairəsinin genişlənməsi, investisiya və biznes mühitinin daha da yaxşılaşdırılması, sahibkarlığın inkişafı üçün əlverişli imkanlar yaradılması, yerli sahibkarlara dövlət dəstəyinin gücləndirilməsi və “Milli iqtisadiyyat və iqtisadiyyatın əsas sektorları üzrə strateji yol xəritəsinin başlıca istiqamətləri”nə uyğun olaraq, onların ixracında rəqabət qabiliyyətinin artırılması, daxili bazar üçün vacib olan aqrar sektorda səmərəliliyin yüksəldilməsi və idxalın yerli istehsalla əvəzlənməsi, eyni zamanda iqtisadi artımın dayanıqlılığının təmin olunması əhalinin ərzaq təhlükəsizliyinə, ölkənin idxaldan azad edilməsinə, sahibkarlığın inkişafına və son nəticədə ərzaq məhsulları ixrac edən ölkəyə çevrilməsinə şərait yaradacaqdır.

Tahir Şükürov

Azərbaycanda ərzaq məhsullarının tədarükü və təchizatı

 prosesində yeni mərhələ

Xülasə

Məqalədə ərzaq məhsullarının tədarükü, təchizatı, satınalma və satışı prosesləri, ölkənin ərzaq ehtiyatlarının artırılmasında onların rolu, ərzaq bazarının öyrənilməsi, mal təminatı, kənd təsərrüfatının inkişafı, həmçinin aqromarketinq fəaliyyətinin təşkili məsələləri tədqiq edilmişdir.

Aparılmış tədqiqat nəticəsində ölkədə ərzaq bazarının vəziyyəti təhlil edilmiş, həmin məhsulların tədarükü və təchizatının başlıca məqsədi və vəzifələri, eyni zamanda onun inkişafı istiqamətləri göstərilməklə bu sahədə mövcud problemlər və onların həlli yolları müəyyən edilmişdir.

Тахир Шукюров

Новый этап в процессе заготовок и снабжения продовольственными 

товарами в Азербайджане
Резюме
В статье исследованы процессы заготовок, снабжения, закупок и продаж продовольственных товаров, их роль в увеличении продовольственных ресурсов страны, изучение продовольственного рынка, товарного обеспечения, развития сельского хозяйства, а также вопросы организации агромаркетинговой деятельности.

В результате проведенного исследования проанализировано состояние продовольственного рынка в стране, определены главные цели и задачи заготовки и снабжения этими товарами, пути решения существующих проблем в этой области с указанием направлений их решения.

Tahir Shukurov

A new stage in the process of procurement and supply of

consumer goods in Azerbaijan

Summary

The following process are investigated in the article: procurement, supply, purchase and sale of consumer goods, their role in the rising consumer resourses, learning of consumer market, goods supply, development of the agriculture and some other questions of agromarketing activity.

During investigations the state of consumer market of the country is analysed and the main tasks and aims of procurement and goods supply, their ways of solving have been pointed out.

MÜASİR DÖVRDƏ AZƏRBAYCANDA SAHİBKARLIQ STRATEGİYASININ KONSEPTUAL ƏSASLARI

Kutais Sarıyev

Azərbaycanda bazar münasibətlərinin formalaşması prosesində dövlətin iqtisadi siyasətinin başlıca istiqamətini milli sahibkarlıq strategiyası təşkil edir. Ölkədə həyata keçirilən radikal struktur dəyişiklikləri nəticəsində sahibkarlığın yeni fəaliyyət istiqamətləri müəyyən edilmiş və onun qarşısında duran mühüm vəzifələr irəli sürülmüşdür. Bu problem dövlətin sahibkarlıq siyasətinin ana xəttini təşkil edir. Respublikada dövlətin sahibkarlıq siyasətinin tələblərinə uyğun olaraq, sahibkarlığın inkişaf imkanları və fəaliyyət dairəsi xeyli dərəcədə genişlənmişdir.

Ölkədə sahibkarlığın inkişafında müasir bazar sistemli ölkələrin çoxillik sahibkarlıq təcrübəsinin mühüm rolu olmuşdur. Respublikada sahibkarlıq artıq sosial-iqtisadi inkişaf konsepsiyasının və strategiyasının aparıcı struktur bölməsinə çevrilmişdir. Dövlətin makroiqtisadi siyasətində sahibkarlığın aparıcı rolu bir də onunla şərtlənir ki, son dövrdə Azərbaycan iqtisadiyyatında güclü sahibkarlar təbəqəsi formalaşmış və özəl sektorun əsas daşıyıcıları kimi çıxış etmişdir. 

Azərbaycanda regional sahibkarlığın tarazlı və proporsional inkişafını təmin etmək və onu tənzimləmək məqsədilə Azərbaycan Respublikasında regionların sosial-iqtisadi inkişafına dair 2004-2008, 2009-2013 və 2014-2018-ci illərdə səmərəli surətdə dövlət proqramlarının həyata keçirilməsi ölkənin bütün regionlarında sahibkarlığın hərtərəfli tarazlı inkişafına şərait yaratmışdır. Bunları nəzərə alaraq, 2015-ci ildə Azərbaycan Respublikasının Prezidenti İ.H.Əliyev tərəfindən bir sıra fərmanlar imzalanmışdır. Onlardan biri “Sahibkarlığın inkişafına mane olan müdaxilələrin qarşısının alınması haqqında Fərman”dır. Həmin Fərmanda göstərilir ki, “Sahibkarlığın inkişafı ilə bağlı görülən işlərə baxmayaraq, bu sahədə bir sıra problemlər hələ də tam aradan qaldırılmamışdır” [2, səh.1].

Sahibkarlıq anlayışının genetik əsasları və ona dair elmi-nəzəri baxışlar antik dövrün mütəfəkkirləri, şərqin görkəmli yazarları, klassik və neoklassik iqtisadçıları tərəfindən işlənib hazırlanmışdır.

Müasir dövrdə dünyanın iqtisadi xəritəsində sahibkarlıq fəaliyyətinin məkanı və miqyası daha da genişlənmişdir. 

Məşhur ingilis iqtisadçısı C.M.Keyns özünün 1936-cı ildə yazdığı “Məşğulluğun, faizin, pulun “ümumi nəzəriyyəsi” adlı əsərində makroiqtisadi tənzimləmə nəzəriyyəsini irəli sürmüş və iqtisadi inkişafda sahibkarlıq fəaliyyətinin zəruri rolunu qeyd etmişdir. C.M.Keyns sahibkarlığı ölkədə məcmu təklifin reallaşmasının mühüm amili kimi irəli sürmüşdür. Xüsusilə məcmu təklifin başlıca amilləri olan yığım və investisiyanın sahibkarlıq fəaliyyətində roluna dair fundamental elmi-nəzəri tədqiqat aparmışdır.

Artıq sahibkarlıq fəaliyyət növü kimi dünyanın əksər ölkələrində iqtisadi sistemin real məzmununu təşkil edir.

Ulu öndər H.Ə.Əliyev tərəfindən Azərbaycan Respublikasında milli sahibkarlıq strategiyasının və konsepsiyasının əsası qoyulmuş və müasir dövrdə ölkə başçısı İ.H.Əliyevin səmərəli və yaradıcı fəaliyyəti nəticəsində onun şaxələndirilməsi istiqamətində əsaslı dönüş baş vermişdir.

Belə ki, dövlətin sahibkarlıq strategiyasının müasir inkişaf istiqamətləri bir daha müəyyən olunmuş və onun əsasında yeni struktur dəyişiklikləri edilmişdir. Yəni sahibkarlıq strategiyasının inkişafının ağırlıq mərkəzi birbaşa olaraq, qeyri-neft sektorunun üzərinə düşür.

Bunları nəzərə alaraq, ölkədə milli sahibkarlıq konsepsiyasının əsas istiqamətlərinə aşağıdakıları aid etmək olar:

· ölkə ərazisinin bütün fəaliyyət sahələrində milli sahibkarlığın tarazlı surətdə inkişafının təmin edilməsi;

· respublikada istehsalyönümlü sahələrdə sahibkarlıq fəaliyyətinə daha çox üstünlük verilməsi və investisiya qoyuluşundan daha səmərəli istifadə olunması;

· Azərbaycanda milli sahibkarlıq fəaliyyətini daha da genişləndirmək məqsədilə rayonlararası servis xidmətinin yaradılması və müasir infrastruktur sisteminin formalaşdırılması;

· sahibkarların müxtəlif risklərlə bağlı uğursuzluqlarını maliyyələşdirən və həvəsləndirən təminatlı maliyyə qurumlarının yaradılması;

· istehsal fəaliyyəti ilə məşğul olan təsərrüfat subyektlərinə güzəştli və müddətli vergi sisteminin tətbiqinə üstünlük verilməsi;

· respublikada sahibkarlıq strategiyasının vaxtında və tarazlı qaydada həyata keçirilməsi üçün kredit və investisiya qoyuluşunun üstünlüklərindən istifadə olunması, xüsusilə güzəştli və uzunmüddətli bank kreditlərinin rolunun artırılması;

· dövlət sahibkarlığı ilə qeyri-dövlət sahibkarlıq fəaliyyətini uzlaşdıran və qarşılıqlı əlaqə yaradan xüsusi sahibkarlıq konsepsiyasının və ya proqramının hazırlanması;

· sahibkarlığın sağlam rəqabət mühiti əsasında aparılması;

· kiçik və orta sahibkarlıqla məşğul olan sahələr arasında inteqrasiya və təsərrüfat əlaqələrinin daha da genişləndirilməsi;

· respublikanın rayonlarında yerli təbii və əmək ehtiyatlarından səmərəli istifadə etmək məqsədilə kiçik və orta sahibkarlıq fəaliyyətinin rolunun daha da artırılması;

· özəl sektorlarda maliyyə-kredit və bank sistemindən istifadə imkanlarının daha da genişləndirilməsi.

Milli sahibkarlıq konsepsiya və strategiyasında nəzərdə tutulmuş istiqamətlər bir daha respublikada kiçik və orta sahibkarlığın inkişaf meyillərini müəyyən edir. Respublikada dövlətin sahibkarlıq fəaliyyətində həyata keçirdiyi strateji vəzifələr iqtisadiyyatın bir sıra sferalarında sahibkarlar təbəqəsinin formalaşmasına səbəb olmuşdur. Xüsusilə ölkədə fəaliyyət göstərən bazar subyektlərinin rolu artmışdır. 

Son dövrdə Azərbaycanda bazar strukturlarının fəaliyyətində xeyli dərəcədə dəyişiklik baş vermişdir. Bunu geniş formada aşağıdakı cədvəl məlumatları əsasında müəyyən etmək olar [11, səh. 124-125].

Cədvəl 1

2005-2014-cü illərdə Azərbaycanda bazar strukturlarının fəaliyyəti

	Göstəricilər
	Kiçik müəssisələr
	Xarici və birgə müəssisələr

	Fəaliyyət göstərən müəssissələrin sayı, vahid 
	
	

	2005
	11982
	796

	2011
	14187
	899

	2012
	13658
	1083

	2014
	14398
	1218

	İşləyənlərin siyahı sayı. 

Nəfər, cəmi
	
	

	2005
	73447
	58413

	2011
	90182
	63918

	2012
	95503
	76651

	2014
	115035
	91535

	Orta aylıq əmək haqqı. 

Manat
	
	

	2005
	61,5
	672,7

	2011
	222,2
	1117,2

	2012
	263,3
	1241,0

	2014
	348,0
	1335,2

	Məhsulun, işlərin, xidmətlərin həcmi. Mln manat
	
	

	2005
	657,5
	7081,4

	2011
	1966,3
	29651,2

	2012
	2404,4
	29439,5

	2014
	2547,2
	27590,1


Cədvəl 1-dən göründüyü kimi, 2005-2014-cü illərdə bazar strukturunun fəaliyyətində (göstəricilərində) xeyli dərəcədə artım baş vermişdir. Xüsusilə cədvəldə kiçik müəssisələrin, xarici və birgə müəssisələrin sayı, işləyənlərin siyahı sayı, orta aylıq əmək haqqı, məhsulun, işlərin və xidmətlərin həcm göstəriciləri müvafiq illər üzrə müsbət istiqamətdə dəyişmişdir. Həmin göstəricilərin dinamik artımında ölkə iqtisadiyyatında sahibkarlıq fəaliyyətinin hərtərəfli inkişafının mühüm rolu olmuşdur. Gələcək dövrdə sahibkarlıq strategiyasına və onun hərtərəfli inkişafına dövlət qayğısının artması bazar strukturlarının fəaliyyətinin daha da genişlənməsinə öz müsbət təsirini göstərəcəkdir.

Ümumiyyətlə, bütün dövrlərdə dövlətin sahibkarlıq siyasəti həmişə iqtisadi inkişafın ana xəttini təşkil etmiş və dövlətlə sahibkarlar arasında birbaşa qarşılıqlı münasibət öz təsdiqini tapmışdır.

Dövlətin uzunmüddətli iqtisadi siyasətinin başlıca istiqamətləri və prinsipləri əsasında Azərbaycanda sahibkarlığın inkişafı keyfiyyətcə yeni mərhələyə daxil olmuşdur. Dövlətin sahibkarlığın inkişafı ilə bağlı olaraq, öz üzərinə götürdüyü bütün siyasi, hüquqi-iqtisadi öhdəliklər milli iqtisadi mənafelərin reallaşmasına birbaşa təsir göstərir. Dövlət-sahibkar münasibətlərinin inkişafı və təkmilləşdirilməsi dövlətlə-sahibkar arasında tərəfdaşlığın institusional formasını zəruri etmişdir. Artıq respublikada sahibkarlar mövcud problemlərin həllində iştirak edir. Xüsusilə respublikada Sahibkarlar Şurasının, İnvestisiyaların Təşfiqi və Milli Fondunun yaradılması dövlət-sahibkar münasibətlərinin müasir (sivil) müstəvidə inkişafına yol açmışdır. 

Son illərdə dövlətin sahibkarlıq strategiyasının həyata keçirilməsi yeni iş yerlərinin yaranmasına, əhalinin məşğulluq səviyyəsinin artmasına, işsizliyin azalmasına, mövcud sosial problemlərin həll olunmasına əlverişli şərait yaratmışdır. Son bir il ərzində özəl sektorun müxtəlif fəaliyyət sahələrinin canlanması nəticəsində 1 milyon 300 mindən çox yeni iş yeri açılmışdır ki, bunun da 540 mini daimi iş yeridir. Ölkədə milli sahibkarlığın intensiv inkişafı ilə bağlı olaraq, əvvəlki illə müqayisədə makroiqtisadi göstəricilərin səviyyəsi xeyli dərəcədə artmışdır ki, bu da iqtisadi artım səviyyəsinə mühüm dərəcədə təsir göstərmişdir.

Azərbaycanda sahibkarlığın inkişafında ölkə iqtisadiyyatına xarici investisiyaların qoyulması və investisiya fəaliyyəti haqqında qəbul olunmuş Azərbaycan Respublikası qanunlarının mühüm rolu olmuşdur.

Son dövrdə ölkə iqtisadiyyatına qoyulan xarici investisiyaların sahə strukturu dəyişməyə başlamış, xarici investorların və iş adamlarının respublika iqtisadiyyatına maraqlarının gündən-günə artması, onların digər fəaliyyət sahələrinə də investisiya qoyulmasına stimul yaratmışdır. Bunun nəticəsi olaraq, 2014-cü ildə respublikada 1218-dən çox xarici və birgə müəssisələr (firmalar) fəaliyyət göstərir. Respublikada fəaliyyət göstərən xarici sərmayəli müəssisələr, əsasən, ticarət, xidmət, ictimai iaşə, tikinti və çox az miqdarda istehsal və ya emal sahələrilə (neft sektorundan başqa) məşğul olurlar. Bu baxımdan hazırda dövlətin həyata keçirdiyi sosial-iqtisadi inkişaf strategiyasında qeyri-neft sektorunun inkişafına daha çox xarici investisiya qoyuluşu siyasətinə üstünlük verilir. Xüsusilə bütün maliyyə mənbələri hesabına istehsalyönümlü fəaliyyət sahələrinə investisiya qoyuluşu siyasətinin işlənib hazırlanmasına ciddi ehtiyac duyulur.

2005-2014-cü illərdə Azərbaycan iqtisadiyyatına yönəldilən xarici və daxili investisiyaların həcmini aşağıdakı cədvəldən görmək olar [11, səh. 407].

Cədvəl 2

2005-2014-cü illərdə Azərbaycan iqtisadiyyatına yönəldilən xarici və daxili investisiyaların həcmi

	
	2005
	2010
	2011
	2012
	2013
	2014

	İnvestisiya qoyuluşları: bütün sahələr üzrə (xarici investisiyalar nəzərə alınmaqla) mln manat
	6733,4
	14118,9
	17048,8
	20251,1
	21448,2
	21890,6

	Mln dollar
	7118,5
	17591,5
	21588,9
	25777,8
	27340,0
	27907,5

	Xarici investisiyalar mln manat
	4628,5
	6619,7
	6849,8
	8102,7
	8269,3
	9175,6

	Mln dollar
	4893,2
	8247,8
	8673,9
	10314,0
	10540,9
	11697,7

	Daxili investisiyalar mln manat
	2104,9
	7499,2
	10199,0
	12148,4
	13178,9
	12715,0

	Mln dollar
	2225,3
	9343,7
	12915,0
	15463,8
	16799,1
	16209,8


Cədvəl 2-dən göründüyü kimi, 2005-2014-cü illərdə ölkə iqtisadiyyatına qoyulmuş investisiyaların həcmində dinamik olaraq artım baş vermişdir. Belə ki, 2005-ci ildə bütün sahələr üzrə investisiya qoyuluşlarının məbləği 6733,4 mln manat olmuşdursa, 2014-cü ildə onun məbləği təxminən 3 dəfə artaraq 21890,6 mln manata çatmışdır. Belə artım səviyyəsi analoji olaraq, müvafiq illər üzrə xarici və daxili investisiyalarda da özünü göstərmişdir. Ölkə iqtisadiyyatının ayrı-ayrı sahələrinə yönəldilən investisiya qoyuluşlarının həcmi bir-birindən fərqlənir. İnvestisiya qoyuluşları daha çox az rentabelli sahələrdən daha çox rentabelli sahələrə yönəldilir ki, bu da sahibkarların iqtisadi maraqlarına birbaşa təsir göstərir. Sahibkarların fəaliyyətində belə bir siyasət iqtisadi regionlar üzrə sahibkarlığın tarazlı inkişafına əlverişli şərait yaradır.

Bir cəhəti də qeyd etmək lazımdır ki, indiyə kimi respublikamızın müxtəlif regionlarında fəaliyyət göstərən fərdi sahibkarlıq, əsasən, pərakəndə, dağınıq və qeyri-tarazlı səviyyədə inkişaf etmişdir.

Xüsusilə ayrı-ayrı bölgələrdə fərdi (xüsusi) sahibkarlığın maliyyə-kredit imkanları, dövlət yardımı və onların həvəsləndirilməsi mexanizmləri müasir tələbata cavab vermir. Bu məqsədlə Azərbaycan Respublikası regionlarının 2014-2018-ci illər üçün sosial-iqtisadi inkişafı Dövlət Proqramında göstərilir ki, “Azərbaycan Respublikasında həlli vacib məsələlərdən biri regionlarda sahibkarlığın inkişafını sürətləndirməklə oradakı əmək ehtiyatlarından, təbii və iqtisadi potensialdan səmərəli istifadə etməklə iqtisadiyyatın davamlı inkişafına, əhalinin məşğulluğunun artırılmasına və ölkədə yoxsulluğun səviyyəsinin azaldılmasına nail olmaqdan ibarətdir” [8]. Bu istiqamətdə tədbirlərin həyata keçirilməsi regionların iqtisadi inkişafında mövcud olan kəskin fərqin aradan qaldırılmasını və regional tarazlığın əldə olunmasını təmin etməklə yanaşı, onların iqtisadi gücünü artırar və sosial problemlərin həllini sürətləndirər. Həmin Dövlət Proqramında sahibkarlığın inkişafında regional tarazlığın tədricən formalaşması yolları müəyyənləşdirilmişdir.

Dövlət Proqramının yerinə yetirilməsinin təhlili bir daha sübut edir ki, regionların iqtisadiyyatında kiçik və orta sahibkarlığın rolu getdikcə artmağa başlayır. Bu prosesin geniş mənzərəsinin aşağıdakı məlumatlardan da görmək olar [12].

Cədvəl 3

Azərbaycanda 2010-2014-cü illərdə kiçik sahibkarlıq subyektlərinin sayı

	
	2010
	2011
	2012
	2013
	2014

	Ölkə üzrə - cəmi
	137020
	135353
	141422
	165277
	186898

	Bakı şəhəri
	50012
	47621
	50029
	58265
	70253

	Abşeron iqtisadi rayonu
	11567
	10945
	10765
	12546
	13824

	Gəncə - Qazax iqtisadi rayonu
	16796
	15983
	16869
	20586
	22114

	Şəki - Zaqatala iqtisadi rayonu
	8253
	8491
	9096
	10717
	11485

	Lənkəran iqtisadi rayonu
	7916
	8690
	8996
	10193
	11935

	Quba - Xaçmaz iqtisadi rayonu
	6660
	6259
	6557
	8081
	9107

	Aran iqtisadi rayonu
	25188
	25434
	26135
	30256
	32670

	Yuxarı Qarabağ iqtisadi rayonu
	1686
	2297
	2756
	3442
	3492

	Dağlıq Şirvan iqtisadi rayonu
	3628
	3705
	4029
	4612
	5115

	Kəlbəcər -Laçın iqtisadi rayonu
	61
	272
	386
	433
	514

	Naxçıvan iqtisadi rayonu
	5253
	5656
	5804
	6146
	6389


3-cü cədvəldən göründüyü kimi, ölkə üzrə kiçik sahibkarlıq subyektlərinin sayı müntəzəm olaraq artmaqda davam edir.

Bakı şəhərində 2014-cü ildə onların sayı artaraq, 70253-ə çatmışdır. Respublikanın bütün iqtisadi rayonlarındakı bir-birindən fərqli inkişaf xüsusiyyətlərini nəzərə alaraq qeyd etmək olar ki, bir sıra iqtisadi rayonlarda kiçik sahibkarlıq subyektlərinin sayı son illərdə artmağa doğru meyil etmişdir. Həmin rayonlara misal olaraq, Aran, Gəncə-Qazax, Lənkəran, Naxçıvan və digər iqtisadi rayonları göstərmək olar.

Qeyd etmək lazımdır ki, kiçik sahibkarlığın inkişafı iqtisadi fəaliyyətin bütün sahələrini əhatə edir. 2014-cü ildə regionların və iqtisadiyyatın sahələri üzrə kiçik müəssisələrin bölgüsünü aşağıdakı kimi olmuşdur [12].

Cədvəl 4

2014-cü ildə regionlar və iqtisadi fəaliyyət növləri üzrə kiçik müəssisələrin bölgüsü

	
	Müəssi-sələrin sayı
	Kənd təsərrüfatı, meşə təsərrüfatı, balıqçılıq
	Sənaye
	Tikinti
	Ticarət; nəqliyyat vasitələri-nin təmiri
	Nəqliyyat və anbar təsərrüfatı
	Daşınmaz əmlakla əlaqədar əməliyyatlar
	Digər fəaliy-yət növləri

	Ölkə üzrə
	14981
	1786
	1721
	1328
	6352
	301
	274
	3219

	Bakı şəhəri
	8299
	72
	869
	848
	3717
	187
	226
	2380

	Abşeron iqtisadi rayonu
	758
	33
	163
	75
	307
	2
	16
	162

	Gəncə-Qazax iqtisadi rayonu
	1206
	243
	206
	64
	502
	37
	8
	146

	Şəki-Zaqatala iqtisadi rayonu
	674
	125
	80
	54
	321
	6
	1
	87

	Lənkəran iqtisadi rayonu
	848
	348
	51
	39
	319
	16
	3
	72

	Quba-Xaçmaz iqtisadi rayonu
	369
	98
	46
	19
	138
	11
	4
	53

	Aran iqtisadi rayonu
	1985
	653
	195
	161
	708
	25
	15
	228

	Yuxarı Qarabağ iqtisadi rayonu
	355
	157
	16
	27
	119
	5
	-
	31

	Kəlbəcər-Laçın iqtisadi rayonu
	49
	10
	1
	8
	26
	1
	-
	3

	Dağlıq Şirvan iqtisadi rayonu
	191
	22
	23
	19
	102
	5
	1
	19

	Naxçıvan iqtisadi rayonu
	247
	25
	71
	14
	93
	6
	-
	38


4-cü cədvəldən göründüyü kimi, 2014-cü ildə ölkə üzrə kiçik müəssisələrin sayı 14981, Bakı şəhərində isə 8299 olmuşdur. İqtisadi rayonlara nəzər saldıqda Abşeron, Gəncə-Qazax, Lənkəran, Aran iqtisadi rayonlarında digərlərinə nisbətən kiçik müəssisələrin sayı daha çox olmuşdur. Eyni zamanda ölkə üzrə kiçik sahibkarlıqla daha çox məşğul olan sahələrə kənd təsərüfatını, sənayeni, tikintini və digərlərini aid etmək olar. Bunları nəzərə alaraq, gələcəkdə bütün iqtisadi rayonlar üzrə sahibkarlığın tarazlı inkişafına xüsusi diqqət yetirilməli və həvəsləndirici vasitələrdən daha çox istifadə olunmalıdır. Əgər bütün iqtisadi rayonlarda istehsal sahibkarlığının inkişafına daha çox investisiya qoyuluşlarının həcmi artırılarsa, onda yerli təbii, əmək və elmi-texniki potensialdan səmərəli istifadə olunmuş olar. 

Respublikamızda sahibkarların iqtisadi məqsədləri, vəzifələri və idarəetmə prinsipləri dövlət tərəfindən tənzimlənir. Yəni bazar subyektlərinin fəaliyyətinin hüquqi təminatı, onların toxunulmazlığı və qanunlar vasitəsilə müdafiə olunması, maliyyələşmə mənbələri, vergilərin və gəlirlərin səmərəli bölgüsü dövlət tərəfindən tənzimlənir.

Dövlət öz hüquqlarından istifadə edərək kreditvermə, paylarda iştirak etmək, rəqabətaparma və s. formalar vasitəsilə sahibkarların fəaliyyətinə təsir edir və onu tənzimləyir.

Dövlət öz iqtisadi siyasətində sahibkarlıq fəaliyyətinə köməketmə məqsədilə dolayı təsiretmə mexanizmlərdən də istifadə edir. Onlara: dövlətin daxili investisiya qoyuluşlarının stimullaşdırılması, əhalinin tam məşğulluğunun təmin edilməsi, əmtəə və xidmətlərin, iş qüvvəsinin, idxal və ixracın tənzimlənməsi, xüsusi növ məhsulların bazar qiymətlərinin tənzimlənməsi və s. daxildir.

Bazar iqtisadiyyatı şəraitində dövlət özünün struktur, pul-kredit, büdcə və digər siyasət formaları vasitəsilə göstərilən istiqamətləri tənzimləyir.

Dövlət inzibati metodlarla tənzimləmə zamanı qanunlar, qərarlar, sərəncamlar, normativ-hüquqi aktlar və birbaşa göstərişlərdən istifadə edir. Bunlar birbaşa tənzimləmə metodu da adlandırılır. Bu metodla dövlət bu və ya digər fəaliyyət sahəsini məhdudlaşdırır, qadağan edir və yaxud hər hansı bir sahənin fəaliyyətinə icazə verir. 

İnzibati tənzimləmə formaları konkret şəraitə uyğun olaraq tətbiq olunmalıdır. Əgər bu tənzimləmə formaları düzgün tətbiq edilməzsə, onda bu arzuolunan nəticə verə bilməz. Ona görə də bu metod daim təkmilləşdirilməli, yeni üsul və vasitələrdən istifadə olunmalıdır.

Sahibkarlıq fəaliyyətinin dövlət tənzimlənməsinin əsas istiqamətlərindən biri təsərrüfat subyektlərinin inhisarçılıq fəaliyyətinin məhdudlaşması ilə bağlı hüquqi və təşkilati əsasnamələrin yaradılmasıdır.

Bununla əlaqədar olaraq, Azərbaycanda dövlət tərəfindən antiinhisar siyasəti həyata keçirilir. Bu məqsədlə “Dövlətin Antiinhisar Siyasəti və Sahibkarlığa Kömək departamenti” fəaliyyət göstərir, xüsusilə “Antiinhisar fəaliyyəti haqqında”, “Haqsız rəqabət haqqında” qanun bu prosesi tənzimləyir.

Fikrimizcə, dövlət elə bir tənzimləmə mexanizmi tətbiq etməlidir ki, rəqabət nəticəsində iqtisadi cəhətdən daha çox zənginləşən, möhkəmlənən və kapital toplayan xüsusi sahibkarlar inhisarçı qrupların təsirinə məruz qalmasınlar.

Respublikada dövlət tərəfindən sahibkarlıq fəaliyyətinin makroiqtisadi tənzimlənməsi bütövlükdə iqtisadiyyatın yeni prinsiplər və mexanizmlər əsasında inkişafına və idarə olunmasına təminat verir.

Azərbaycanda sahibkarlıq fəaliyyətində investisiya qoyuluşunun dövlət tənzimlənməsində aşağıdakı cəhətlərə xüsusi diqqət yetirilməlidir:

· xaricdən alınan investisiyalar milli iqtisadiyyatın formalaşması istiqamətinə yönəldilməlidir, yəni ondan yeni milli istehsal sahələrinin yaradılması və yenidən qurulması üçün istifadə olunmalıdır; 

· özəlləşdirilən obyektlərin fəaliyyətə başlamasında investisiya qoyuluşunun rolu artırılmalıdır;

· ixrac və rəqabətyönümlü istehsal sahələrinin inkişafına və onların texniki cəhətdən yenidən qurulmasına xüsusi diqqət yetirilməlidir.

Nəticə

Sahibkarlığın ölkənin sosial-iqtisadi inkişafında rolunu daha da artırmaq və ölkənin güclü iqtisadi və elmi-texniki potensialından səmərəli istifadə olunması məqsədilə gələcəkdə aşağıdakı istiqamətlərin dövlət tərəfindən tənzimlənməsinə ehtiyac duyulur. Onlara aşağıdakıları aid etmək olar.

· xarici ölkələrlə və beynəlxalq təşkilatlarla əlaqələr intensivləşdirilməli və sahibkarlıq fəaliyyəti üçün texniki, iqtisadi, maliyyə və kadr hazırlığı işində məqsədli yardıma üstünlük verilməlidir;

· sahibkarlıq fəaliyyətinə əlverişli şərait yaradılmalı və iqtisadiyyatda inhisarçılıq mövqelərinin aradan qaldırılması və sağlam qərabət mühitinin formalaşması üçün tədbirlər görülməlidir;

· respublika ərazisində sahibkarlığın tarazlı inkişafına şərait yaradılmalı, xüsusilə rayonlarda sahibkarlıq mühitinə əngəl törədən meyillər aradan qaldırılmalıdır;

· milli sahibkarların kapitalının xaricə axınının qarşısı alınmalıdır;

· respublikamızda sahibkarlıq fəaliyyətində idxalın stimullaşdırılmasına yönələn siyasətdən ixracı stimullaşdıran siyasətə keçilməlidir;

· sahibkarlıq fəaliyyətinin daha da fəallaşdırılması məsələsində mexanizmlərə daha çox üstünlük verilməlidir;

· ölkə ərazisində bütün sahələr üzrə milli sahibkarlığın tarazlı inkişafına yönəldilmiş səmərəli iqtisadi layihələr işlənib hazırlanmalıdır;

· dövlət sahibkarlığı ilə qeyri-dövlət sahibkarlıq fəaliyyətini uzlaşdıran xüsusi sahibkarlıq konsepsiyası və ya dövlət proqramı işlənib hazırlanmalıdır;

· sahibkarlıq fəaliyyətinə dövlət müdaxiləsini tənzimləyən xüsusi qanunlar və qanunvericilik aktları qəbul olunmalıdır.

Kutais Sarıyev

Müasir dövrdə Azərbaycanda sahibkarlıq strategiyasının 

konseptual əsasları
Xülasə

Məqalənin ümumi məzmununda Azərbaycanda sahibkarlığın inkişaf strategiyasına dair bir sıra həll olunması vacib olan məsələlərə xüsusi diqqət yetirilir.

Bu baxımdan Azərbaycanda sahibkarlıq strategiyası dövlətin iqtisadi siyasətinin ana xəttini təşkil edir. Son dövrdə qeyri-neft sektorunun inkişafı ilə əlaqədar olaraq, iqtisadiyyatın bütün sahələrində sahibkarlığın davamlı inkişafı istiqamətində əsaslı islahatlar həyata keçirilir. Yeni sahibkarlıq strukturları yaradılır və istehsal sahibkarlığının inkişafına dair mühüm dövlət proqramları işlənib hazırlanmışdır.
Кутаис Сарыев 
Концептуальные основы стратегии предпринимательства 

 в Азербайджане на современном этапе

Резюме

В статье особое внимание уделяется некоторым вопросам стратегии развития предпринимательства в Азербайджане, требующие обязательного решения.

Стратегия предпринимательства в Азербайджане является стержнем экономической политики государства. В последние годы в связи с развитием ненефтяного сектора проводятся радикальные реформы для устойчивого развития предпринимательства во всех областях экономики. Формируются новые структуры предпринимательства и разрабатываются важные государственные программы по развитию производственного предпринимательства.

Kutais Sariyev

Conceptual foundations of entrepreneurial strategy of

 Azerbaijan at the present stage

Summary 

The article pays special attention to some issues on the business development strategy in the Azerbaijan need to be addressed.

Business strategy is the core of economic policy. Due to the development of non-oil sector at the present stage of radical reforms carried out in the direction of sustainable entrepreneurship development, formed the important government programs for the development of productive entrepreneurship.

DAYANIQLI İNKİŞAFIN MAHİYYƏTİ VƏ ONA DAİR QLOBAL 

TƏŞƏBBÜSLƏRİN QISA TƏHLİLİ

Rasim Səfərov

Azərbaycan Respublikası Dövlət Statistika Komitəsi 

Dayanıqlı inkişaf statistikası şöbəsinin müdiri

AZ 1136, Bakı şəhəri, İnşaatçılar prospekti 81

Açar sözlər: insan, dayanıqlı inkişaf, dayanıqlı inkişafın məqsədləri, dayanıqlı inkişaf göstəriciləri, minilliyin inkişaf məqsədləri. 

Ключевые слова: человек, устойчивое развитие, цели устойчивого развития, индикаторы устойчивого развития, цели развития тысячелетия.

İnsan rifahı onun yaşadığı cəmiyyətdə formalaşan mühitlə sıx əlaqəli olduğu halda, cəmiyyətin inkişafı onu əhatə edən iqtisadi, sosial və ətraf mühit imkanlarından asılıdır. Lakin təbii resursların məhdudluğu, dünyada baş verən qloballaşma, əhali artımı, ətraf mühitin çirklənməsi, qlobal istiləşmə, eroziya, torpaq sürüşmələri, təbii fəlakətlər və s. bu kimi problemlər mövcud ekosistemin dayanıqlılığını təhlükə qarşısında qoyaraq, gələcək nəsillərin inkişafını məhdudlaşdırır. Bu prosesin qarşısını almaq üçün yalnız ekosistem və insan inkişafı idarəetmə proqramlarının hazırlanması kifayət deyildir. Bu baxımdan dayanıqlı inkişafın istər qlobal və regional, istərsə də milli çərçivədə bir problem kimi öyrənilməsi, ölçülməsi və qiymətləndirilməsinə dair bir sıra elmi yanaşmalar, modellər və konsepsiyalar irəli sürülmüşdür. 

Müasir elmi-texniki ədəbiyyatlarda dayanıqlı inkişaf anlayışının 60-dan çox tərifi mövcuddur. İlk dəfə “dayanıqlı inkişaf” ideyasına 1713-cü ildə Hans Karl fon Karlovitsinin alman dilində nəşr etdirdiyi meşə elmlərinə həsr olunmuş “Meşə iqtisadiyyatı” adlı kitabında təsadüf edilir. O, sübut etmişdir ki, ağac bizim gündəlik çörəyə olan tələbatımız qədər vacib olacaq və ondan meşəçiliyin inkişafı və ağac emalı arasındakı balans saxlanılmaqla istifadə edilməlidir (1(. Karlovitsinin “Bu səbəblə, biz iqtisadiyyatımızı elə təşkil etməliyik ki, qıtlıq problemindən əziyyət çəkməyək” kimi uzaqgörən düşüncələrinə söykənən və resurslardan daimi istifadə qanunu dayanıqlı inkişaf konsepsiyasının mərkəzi ideyası olmaqla, 1987-ci ildə “Brundtland Komissiyası” adı ilə tanınan Ətraf Mühit və İnkişaf üzrə Beynəlxalq Komissiya tərəfindən geniş siyasi baxışları əks etdirməklə yenidən müəyyən edilmişdir. Bu komissiyanın buraxdığı “Bizim ümumi gələcəyimiz” adlı məruzədə dayanıqlı inkişafa belə izah verilir: “Dayanıqlı inkişaf gələcək nəsillərin öz ehtiyaclarını ödəmək qabiliyyətinə xələl gətirmədən indiki dövrün ehtiyaclarını ödəyən inkişafdır” (3(. Dayanıqlı inkişafın bu izahı insanların ehtiyaclarının ödənilməsi və həyat səviyyəsinin yüksəldilməsi üçün inkişafın reallaşmasını, lakin bu zaman dünya iqtisadiyyatının indiki və gələcək ehtiyaclarını nəzərə alaraq, təbii resurslardan sui-istifadə edilməməsini nəzərdə tutur.

Sonuncu minillikdən etibarən “Dayanıqlıq” məfhumunun insan inkişafının əsas prinsipi olması dayanıqlı inkişafla bağlı bir sıra modellərin inkişaf etdirilməsinə səbəb olmuşdur. Bunlardan “Üç Sütun Modeli”, “Dayanıqlığın Yumurta Modeli”, “Dayanıqlı İnkişafın Kapital Ehtiyatları Modeli” və “Dayanıqlığın Prizması Modeli”nin mahiyyətinə nəzər salaq.
“Üç Sütun Modeli” və ya “Üç Çevrə Modeli” dayanıqlı inkişafın ən sadə və daha çox təsadüf edilən modellərindəndir. Modelə əsasən dayanıqlı inkişaf üç əsas aspekt: sosial mühit (ədalət), iqtisadiyyat (artım), ətraf mühit (mühafizə) arasında qarşılıqlı əlaqə üzərində formalaşır. Burada bütövlükdə cəmiyyət daha çox əhəmiyyət kəsb edir, lakin cəmiyyətin inkişafına təsir edən insanın həyat keyfiyyəti amili aydın şəkildə nəzərə alınmır (2(. Bunu modelin aşağıdakı vizual təsvirindən də görmək olar.

Şəkil 1. Üç Sütun Modeli

Şəkil 1. Üç Sütun Modeli

1994-cü ildə Beynəlxalq Təbiəti Mühafizə İttifaqı tərəfindən irəli sürülən “Dayanıqlığın Yumurta Modeli”nə əsasən insanlar və ekosistem arasında mövcud olan münasibətlər “biri digərinin daxilində” əlaqə və asılılıq prinsipinə əsaslanır. Bu nəzəriyyə qidalandığımız yumurta üzərində də daha aydın izah edilir. Məsələn, yumurtanın keyfiyyətli olması üçün yumurtanın həm ağı, həm də sarısı keyfiyyətli olmalıdır. Həmçinin cəmiyyətdə də əgər insanlar və ekosistem yaxşı vəziyyətdədirsə, o zaman cəmiyyətin vəziyyətini yaxşı hesab etmək olar. Bu baxımdan sosial və iqtisadi inkişaf yalnız ətraf mühitdə zəruri resursların mövcud olduğu təqdirdə mümkün ola bilər(2(. Qeyd olunanları konkretləşdirsək, modelin sadə riyazi ifadəsini və vizual təsvirini aşağıdakı kimi vermək olar:

Dayanıqlı inkişaf = İnsan rifahı + Ekosistemin vəziyyəti

Şəkil 2. Dayanıqlığın Yumurta Modeli

Bununla yanaşı, 1994-cü ildə Dünya Bankının tədqiqat qrupu tərəfindən “Dayanıqlı İnkişafın Kapital Ehtiyatları Modeli” işlənilmişdir. Modelin əsas ideyası ondan ibarətdir ki, biz yalnız kapital üçün yaşamırıqsa, rifahın təməli qorunur, əgər maddi varlıqları israfla istehlak ediriksə, onda bizim mövcudluq imkanlarımız uzun müddətə təhlükə altında qalır. Bu modeldən irəli gələn uzunmüddətli planlaşdırma üçün ekoloji kapital özündə təbiət, biomüxtəliflik, mineral resurslar, təmiz hava və sağlamlıq üçün yararlı olan suyu ehtiva edir. Bununla yanaşı, insan və sosial kapital sağlamlıq, sosial təhlükəsizlik, sosial inteqrasiya, azadlıq, ədalət, imkanların bərabərliyi və sülhü təmsil edir. Modeldə dayanıqlı inkişafın iqtisadi aspekti məhdud təbii ehtiyatların optimal, enerji resurslarının qənaətli istifadəsini, o cümlədən xammalın hasilatı və emalı, ekoloji baxımdan təmiz məhsul istehsalı, tullantıların minimum səviyyəyə endirilməsi, onların təkrar emalı və məhv edilməsini tələb edir. Bununla yanaşı, dayanıqlı inkişafın sosial aspekti mövcud sosial və mədəni sistemlərin stabilliyinin saxlanılmasını və insanlararası məhvedici münaqişələrin sayının azaldılmasını, mövcud ehtiyatların və imkanların cəmiyyətdə insanlar arasında ədalətli şəkildə bölgüsünü zəruri hesab edir. Ekoloji baxımdan isə dayanıqlı inkişaf bioloji və fiziki təbii sistemlərin bütövlüyünü və insanın həyat qabiliyyətliliyini təmin etməlidir (1(. Qeyd olunanları konkretləşdirsək, modeli sadə riyazi ifadədə aşağıdakı kimi təsvir etmək olar:

Dayanıqlı İnkişafın Kapital Ehtiyatları=(Ətraf mühit kapitalı + İqtisadi kapital + Sosial kapital

Dayanıqlı inkişafla bağlı növbəti modellərdən biri də Almaniyanın Vuppertal İnstitutu tərəfindən işlənmiş və 4 ölçü komponenti-sosial, iqtisadi, ətraf mühit və institutlar ətrafında birləşən “Dayanıqlığın Prizması” modelidir. Burada sosial ölçü dedikdə insan kapitalı, iqtisadi ölçü dedikdə insan fəaliyyəti nəticəsində yaranan bütün aktivlər, ekoloji ölçü dedikdə təbii kapital, institutlar ölçüsü dedikdə isə cəmiyyət və insanlar arasında münasibətlərin tənzimlənməsi nəzərdə tutulur (2(. 

Yuxarıdakı modellərin təqdim etdiyi ümumi yanaşmadan da göründüyü kimi, dayanıqlı inkişaf, əsas etibarilə, insan rifahının təmin edilməsi üçün təbii ehtiyatlar və ətraf mühitin mühafizəsinə dair kompleks proqramdır. Bu, insan inkişafı və dayanıqlı inkişaf konsepsiyaları arasındakı paralellikdən irəli gəlir. Belə ki, dayanıqlı inkişafın əsas məqsədi ətraf mühitə dəyən ziyanı aradan qaldırmaq, təbii ehtiyatlardan maksimum səmərəli istifadə edərək gələcək nəsillərin ehtiyat mənbələrini tükənməmək şərtilə bugünkü nəslin ehtiyacını təmin etməkdirsə, insan inkişafının əsas məqsədi isə insanların maddi firavanlığını təmin edəcək və onlara sağlam və yaradıcı həyat yaşamaq imkanı verəcək zəngin bir siyasi, iqtisadi, sosial, mədəni və ekoloji şəraitin yaradılmasıdır. 

Hər iki inkişaf konsepsiyası arasındakı paralel əlamətləri 1994-cü ildə nəşr edilən İnsan İnkişafı Hesabatından da görmək olar. Hesabata görə dayanıqlı insan inkişafı elə bir inkişafdır ki, o, yalnız iqtisadi artıma deyil, həm də onun nəticələrinin ədalətli paylanmasına imkan verir, ətraf mühiti məhv etməkdənsə, onu dirçəldir, habelə insanları ruhsuz icraçılara çevirmək əvəzinə onların məsuliyyətini artırır. Belə inkişaf birinci dərəcəli diqqəti yoxsullara verir, onların imkanlarını artırır, insanlar üçün cəmiyyətdə iş yerlərinin artmasını təmin edir. Buradan görünür ki, insan inkişafı insanların seçimlərini genişləndirən və onların bacarıqlarını artıran elə bir prosesdir ki, son nəticədə insanlara uzun və sağlam ömür yaşamaq, biliklər əldə etmək, layiqli həyat şəraitinə malik olmaq və öz icmalarının inkişafında, eləcə də onların həyatına təsir edən qərarların qəbulunda fəal iştirak etmək imkanı yaradır. Məhz buna görə də dayanıqlı insan inkişafının mahiyyəti inkişafın təqdim etdiyi imkanlara çıxışın bərabərliyinin istər indiki zamanda və gələcəkdə, istərsə də yaşadıqları məkandan fərqli yerlərdə təmin edilməsindən ibarətdir. 
Dayanıqlı inkişafa dair elmi baxışlar və onun cəmiyyət və insan inkişafının konseptual modeli kimi təsvir edilməsi beynəlxalq ictimaiyyətin daim diqqət mərkəzində olmaqla, qlobal çağırışları özündə əks etdirən müzakirə mövzusuna çevrilmişdir. Bu mənada 1972-ci ildə Stokholmda keçirilən BMT-nin insan və ətraf mühitin qorunması məsələləri üzrə “İnsanla Əhatə Olunmuş Ətraf Mühit” adlı konfransı ekoloji problemləri beynəlxalq gündəmə çıxardı. Həmin konfransdan sonrakı zaman ərzində beynəlxalq ictimaiyyət ətraf mühitin vəziyyəti ilə yoxsulluğun və geriləmənin sosial-iqtisadi problemləri arasındakı qarşılıqlı əlaqənin daha ətraflı öyrənilməsi zərurətini qəbul etmişdir. Konfransın nəticəsi olaraq, ətraf mühitin qorunması üzrə tədbirlərin əlaqələndirilməsi və dəstəklənməsi, eləcə də milli hökumətlərə lazımi texniki və inzibati yardımın göstərilməsi üçün BMT-nin Ətraf Mühit üzrə Proqramı (UNEP) təsis olunmuşdur. UNEP ətraf mühitin qorunması haqqında beynəlxalq konvensiyanın hazırlanmasında, dayanıqlı inkişaf konsepsiyasının inkişafında və institusional yanaşmada əhəmiyyətli rol oynamışdır. Məhz bu təşəbbüsdən sonra 1980-ci ildə Təbii Ehtiyatların Qorunması üzrə Beynəlxalq İttifaq yüz milyonlarla insanın düşdüyü yoxsulluğu və iztirabı aradan qaldırmağa yönəlmiş inkişaf olmadan təbiətin qorunub saxlanılmasının qeyri-mümkünlüyünü təsdiqləyən Ümumdünya Konservasiya Strategiyasını nəşr etdirmişdir. 1982-ci ildə BMT Baş Assambleyasının 48-ci plenar iclasında bəşəriyyətin təbiətin bir hissəsi olması və həyatın isə təbii sistemin fasiləsiz fəaliyyətindən asılı olmasını ifadə edən Təbiətin Ümumdünya Xartiyası qəbul edilmişdir.

Bunun ardınca BMT Baş katibinin təşəbbüsü ilə Norveçin Baş naziri Qru Harlem Brundtlandın rəhbərliyi ilə yaradılmış Ətraf Mühit və İnkişaf üzrə Beynəlxalq Komissiya tərəfindən 1987-ci ildə dərc edilmiş “Bizim ümumi gələcəyimiz” adlı məruzədə inkişafın cari tələblərinin gələcək nəsillərin ehtiyaclarını riskə atmadan ödənilməsi arqumentinə əsaslanan 1) gələcəyin ehtiyaclarını ödəmək naminə cari ehtiyaclar qurban verilməməlidir, 2) bəşəriyyətin iqtisadi gələcəyi təbiətin sərvətindən qənaətlə istifadədən, ətraf mühitin qorunmasından, bütövlükdə ekosistemin zənginliyindən asılıdır, 3) hazırkı dünyanın iqtisadi sistemi bir çox insanların, əsasən, kasıb əhalinin ehtiyaclarını qarşılamadığından dayanıqlı hesab edilmir, 4) yer kürəsinin ən kasıb əhalisinin iqtisadi vəziyyətini yaxşılaşdırmayanadək ətraf mühitin mühafizəsi mümkün olmayacaq və 5) gələcək nəslin öz ehtiyaclarını ödəməyə dair hüququ olduğu səbəbindən, biz insanlar onların bu hüququnu həyata keçirməyə dair mümkün qədər imkanlar yaratmalıyıq, bacardığımız qədər dəstək olmalıyıq və əlimizdən gələn köməyi əsirgəməməliyik kimi beş məsələ beynəlxalq səviyyədə gündəmə gətirilmişdir.
20 il sonra UNEP-in fəaliyyəti daha da genişləndi, 1992-ci ildə Rio-de-Janeyro şəhərində BMT-nin ətraf mühit və inkişaf məsələlərinə həsr edilmiş “Yer kürəsi sammiti” adlı konfransında “Gündəlik 21” sənədinin qəbulu dayanıqlı inkişafın qlobal çərçivədə konseptual əhəmiyyətini daha da gücləndirdi. Bu genişmiqyaslı sənəddə BMT-nin bütün proqramlarında inkişaf məsələlərinin ətraf mühitin qorunması ilə uyğunlaşdırılması zərurəti vurğulandı. “Gündəlik 21” sənədi müasir dövrün inkişaf problemlərini nəzərdən keçirərək, beynəlxalq ictimaiyyəti növbəti yüzilliyin çağırışlarına hazır olmağa dəvət etdi. Beləliklə, inkişaf və ekoloji tərəfdaşlıq məsələləri sahəsində ən yüksək səviyyədə siyasi öhdəliklər üzrə konsensus qəbul edildi və bu qlobal ekoloji balansın təmin edilməsi üçün beynəlxalq danışıqların ilk nümunəsi kimi tarixdə qaldı. Bundan əlavə     BMT-nin iştirakı ilə XX əsrin 90-cı illərindən etibarən, ətraf mühitin mühafizəsi və dayanıqlı inkişafa dair bir sıra mühüm beynəlxalq sənədlər qəbul olunmuşdur. Bu sənədlərə 1992-ci ildə qəbul edilmiş “Bioloji müxtəliflik haqqında konvensiya”, “İqlim dəyişməsi üzrə BMT Çərçivə Sənədi”, bu çərçivə sənədinə əlavə 1997-ci ildə qəbul edilmiş və 2005-ci ildə qüvvəyə minmiş “İstixana effekti yaradan qazların emissiyasının məhdudlaşdırılması üzrə Kyoto Protokolu”, “Gündəlik 21” sənədinin birbaşa tövsiyəsi ilə hazırlanmış və 1994-cü ildə Parisdə qəbul edilmiş “Şəhərsalmaya qarşı mübarizə haqqında konvensiya”, 1998-ci ildə qəbul edilmiş ətraf mühit məsələlərinə dair informasiyanın əldə edilməsi, qərarların qəbul edilməsi prosesində ictimaiyyətin iştirakı və ədalət mühakiməsinə müraciət ilə bağlı BMT Avropa İqtisadi Komissiyasının “Orxus Konvensiyası”nı misal göstərmək olar [3].

Bazar iqtisadiyyatı şəraitində yeni müstəvidə baş verən sosial, iqtisadi və ətraf mühit prosesləri dayanıqlı inkişafın təmin edilməsi üçün müasir çağırışlar əsasında adekvat mexanizmlərin hazırlanmasına, beynəlxalq tövsiyə, norma və standartları əks etdirən sənədlərin qəbuluna, habelə proqram və tədbirlərin həyata keçirilməsinə zərurət yaratmışdır. Bu məqsədlə 2000-ci ildə “Minilliyin Sammiti” çərçivəsində qəbul edilmiş Minilliyin Bəyannaməsi və Minilliyin İnkişaf Məqsədləri dayanıqlı inkişaf məsələlərinə və ekoloji prioritetlərə yeni nəfəs gətirdi. Belə ki, 2002-ci ildə Yohannesburq şəhərində keçirilən Dayanıqlı İnkişaf üzrə Ümumdünya Sammitinin yekun sənədi olan Yohannesburq Bəyannaməsi ilə ümumi inkişaf prosesində uğurlu qlobal addım kimi milli, regional və qlobal miqyasda dayanıqlı inkişafın “çətir məqsəd”ləri gündəmə gətirildi [3]:

Şəkil 3. Minilliyin İnkişaf Məqsədləri

2012-ci ildə Rio-de-Janeyroda baş tutmuş “Rio+20: Dayanıqlı İnkişaf üzrə Konfrans”da     BMT-yə üzv dövlətlərin dəstəyi ilə qəbul edilən və 2015-ci ildən sonrakı dövrün insan inkişafının təmin edilməsi prosesinin aydın praktiki icra mexanizmlərini müəyyənləşdirən “İstədiyimiz gələcək” adlı yekun sənəd Minilliyin İnkişaf Məqsədlərini əvəzləyəcək Dayanıqlı İnkişaf Məqsədlərinin hazırlanması ideyasına zəmin yaratdı. Beləliklə, BMT Baş Assambleyasının 2015-ci il 25 sentyabr tarixli müvafiq qətnaməsi (A/RES/70/1) ilə dayanıqlı inkişaf sahəsində növbəti on beş il müddətinə insan həyatını dəyişmək və planetimizi qorumaqla qlobal inkişafın dayanıqlılığını təmin edən 17 məqsəd ətrafında 169 hədəfdən ibarət “2030 Dayanıqlı İnkişaf üzrə Gündəlik” adlı növbəti sənəd qəbul edilmişdir [4].

Istehsal va istehlakin samarali modellarin kegidin tomin edilmasi

iqlim dayisikliyi vs onun naticalarina qarst miibarizs tizra tacili tadbirlarin goriilmasi *

Dayaniqh inkisaf magsadlori iiciin okean, deniz va deniz ehtiyatlarmmn gorunub
saxlanmasi va onlardan samarali istifads edilmasi

Quru ekosistemlorinin barpa ve miidafissi, onlardan ssmerali istifads edilmasine yardim
gostorilmasi, mesolorin samarali istifadssi, sehralasmaya qarst miibarizs, torpaqlarin
deqradasiyasi prosesinin dayandirilmasi va onun geriya dondarilmasi, bioloji
miixtalifliyin itirilmesi prosesinin dayandirilmasi

Dayaniqh inkisaf mogsadlori iiciin agiq ve siilhsever comiyyatin qurulmasina yardim
gostorilmasi, adalst mohkomasinin hamu ticiin sl¢atan olmasimn temin edilmasi ve biitiin
saviyyalardo semorali, faaliyysti hagqinda hesabat vermoaya borclu olan va genis istiraka
asaslanan idaralorin yaradilmasi

Dayaniqh inkisaf mogsadleri iiciin Qlobal partnyorluq ger¢ivasinds isin canlandiriimasi
va hoyata kegirilmo vasitelerinin méhkemlandirilmesi




          * İqlim dəyişikliyinə qlobal təsiretmə tədbirlərinin razılaşdırılması üçün iqlim dəyişikliyinə dair BMT-nin Çərçivə konvensiyasının əsas beynəlxalq hökumətlərarası sənəd olduğunu qəbul edərək.  

Şəkil 4. Dayanıqlı İnkişaf Məqsədləri

İnsan rifahının təmin edilməsi əsas ümumbəşəri məqsəd kimi resurslardan maksimum səmərəli istifadə və ətraf mühitin mühafizəsi yolu ilə gələcək nəslin ehtiyat mənbələrini tükətmədən bugünkü nəslin ehtiyacının ödənilməsi sahəsində davam edən bir prosesdir. Bunun ölçülməsi və statistik qiymətləndirilməsi dayanıqlı inkişaf məqsədlərinə nail olunmasının vəziyyətini öyrənmək üçün vacib vasitələrdən biridir. Təcrübədə dayanıqlı inkişafın ölçülməsi statistika fəaliyyətinə aid olduğu üçün milli statistika sistemlərində bu sahə üzrə fəaliyyətin təşkili məqsədi ilə aidiyyəti beynəlxalq və regional təşkilatların statistika ilə məşğul olan strukturları müvafiq mexanizmlər işləyib hazırlayırlar. Buna BMT-nin Avropa İqtisadi Komissiyasının Avropa Statistikləri Konfransının hazırladığı tövsiyələri nümunə göstərmək olar. Bu qurum tərəfindən dayanıqlı inkişafa təsir edən iqtisadi, sosial və ətraf mühitdə baş verən proseslərin statistik ölçülməsinə dair konseptual və tematik kateqoriyalar üzrə 20 mövzu tövsiyə edilmişdir. Dayanıqlı inkişafın ölçülməsi üçün “indi və burada”, “gələcəkdə” və “başqa yerlərdə” ölçü kateqoriyaları üzrə 24 qısa, 60 və 90 ədəd geniş göstəricilər toplusu müəyyən olunmuşdur.

Cədvəl 1

Dayanıqlı inkişafın ölçülməsi üçün 24 qısa göstəricidən ibarət nəzəri və konseptual çərçivə
	Mövzu
	Göstərici
	İnsan rifahı (“indi və burada”)
	Kapital (gələcəkdə)
	Transsərhəd (başqa yerlərdə)

	1. Subyektiv rifah 
	Həyat məmnunluğu
	x
	
	

	2. İstehlak və gəlir
	Son istehlak xərcləri
	x
	
	x

	3. 
	İnkişaf məqsədlərinə yönəldilmiş rəsmi dəstək
	
	
	

	4. 
	İnkişaf etmiş ölkələrdən edilən idxal
	
	
	

	5. 
	Gəlirlərin bərabərsizliyi
	
	
	

	6. 
	Əməyin ödənişində gender bərabərsizliyi
	
	
	

	7. Qidalanma
	Kökəlmənin yayılması 
	x
	
	

	8. Sağlamlıq
	Doğulanda gözlənilən ömür uzunluğu
	x
	x
	

	9. Əmək
	Məşğulluq səviyyəsi
	x
	x
	x

	10. Təhsil
	Təhsil səviyyəsi
	x
	x
	

	11. Mənzil
	Xarabalıqda yaşayan şəhər əhalisi
	x
	
	

	12. Asudə vaxt
	Asudə vaxtı
	x
	
	

	13. Fiziki təhlükə
	Təcavüz/qətl nəticəsində ölüm faizi
	x
	
	

	14.  Yer kürəsi və ekosistem
	Yoxolma təhlükəsi altında olan quşların növləri
	x
	x
	x

	15.  Su
	Su istehlakı
	x
	x
	x

	16.  Hava keyfiyyətliliyi
	Şəhərlərdə havanın bərk tullantılarla çirkləndirilməsi
	x
	x
	

	17.  İqlim
	CO2 emissiyası
	
	x
	x

	18.  Enerji resursları
	Enerji istehlakı
	
	x
	x

	19.  Mineral resurslar
	Materialların daxili istehlakı
	
	x
	X

	20.  Etimad
	Ümumi inam
	x
	x
	

	21.  İnstitutlar
	Seçici fəallığı
	x
	x
	x

	22.  Fiziki kapital
	Əsas fondların ümumi yığımı
	
	x
	x

	23.  Bilik kapitalı
	Elmi-tədqiqat işləmələrinə çəkilən xərclər 
	
	x
	x

	24.  Maliyyə kapitalı
	Məcmu borc
	
	x
	x


Bundan əlavə BMT-nin Statistika Komissiyasının 47-ci iclasında Qurumlararası Ekspertlər Qrupu tərəfindən dayanıqlı inkişaf sahəsində 2030-cu ilədək mövcud gündəlik üzrə müvafiq göstəricilər müəyyən edilmişdir. Sözügedən göstəricilərin tərkibi 2015-ci ildən sonrakı növbəti on beş ilin dayanıqlı inkişaf gündəliyinə daxil edilmiş məqsəd və hədəfləri əhatə edir. Bu göstəricilər dayanıqlı inkişafın qlobal səviyyədə ölçülməsi ilə yanaşı, milli statistika sistemlərində də tətbiq edilməsi üçün geniş əhatəlidir. Eyni zamanda bu göstəricilər dayanıqlı inkişaf məqsədlərinə nail olmaq üçün qarşıya qoyulan hədəflər istiqamətində həyata keçiriləcək fəaliyyətlərin qlobal monitorinqinin aparılmasını təmin edəcəkdir [6].

Hazırda Azərbaycan Respublikasının Dövlət Statistika Komitəsi tərəfindən Avrostat təcrübəsi əsasında müəyyən edilmiş və Azərbaycanın dayanıqlı inkişafını səciyyələndirən 10 əsas və 28 alt mövzu üzrə ümumilikdə 127 göstərici mövcuddur. Bu göstəricilər üzrə dayanıqlı inkişaf məqsədlərinə nail olunmasının informasiya təminatının təşkili üçün ökəmizdə 2010-2013-cü illəri əhatə edən 63 göstəriciyə dair məlumatlar toplanmış, müvafiq hesablamalar və statistik təhlillər aparılmışdır. Bundan əlavə “Dayanıqlı inkişaf üzrə gündəlik 2030” hədəflərinə nail olunmasının milli səviyyədə monitorinqini aparmaq üçün statistik potensialın gücləndirilməsi və informasiya bazasının genişləndirilməsi istiqamətində ölkəmizdə kompleks tədbirlər həyata keçirilir. Belə ki, dayanıqlı inkişaf statistikasının təşkili məqsədilə cari ildən Azərbaycan Respublikasının Dövlət Statistika Komitəsində yeni struktur bölmə - Dayanıqlı inkişaf statistikası şöbəsi yaradılmış, ölkədə həyata keçirilən “2013-2017-ci illərdə Azərbaycan Respublikasında rəsmi statistikanın inkişafı Dövlət Proqramı” çərçivəsində əhalinin həyat səviyyəsinin və yaşayış şəraitinin monitorinqi, əhalinin rifahının dəyişməsinin əsas meyillərinin təhlili, gəlirlər üzrə sosial qeyri-bərabərlik səviyyəsinin statistik öyrənilməsi, “İnsan kapitalı”nın statistik öyrənilməsinə dair metodoloji izahatların, statistik göstəricilər sisteminin hazırlanması və tətbiqi, elm, texnologiya və innovasiya statistikasının təkmilləşdirilməsi, “Yaşıl iqtisadiyyat”ı əhatə edən statistik göstəricilərə dair metodologiyanın və göstəricilər sisteminin hazırlanması nəzərdə tutulmuşdur [7].

Nəticə

Dayanıqlı inkişafla bağlı mövcud olan yanaşmalar, ideya və anlayışlar insanların ehtiyaclarının ödənilməsi və həyat səviyyəsinin yüksəldilməsi üçün inkişafın reallaşmasında cəmiyyətin indiki və gələcək ehtiyaclarını nəzərə alaraq, resurslardan effektiv istifadəni və onların idarə olunmasını nəzərdə tutur. Buna nail olmaq üçün iqtisadi resurslardan səmərəli istifadə, sosial və mədəni sistemlərin stabilliyinin saxlanılması, bioloji və fiziki təbii sistemlərin bütövlüyünün təmin edilməsi insan rifahının əsas prinsipi kimi daim qlobal, regional və milli çərçivədə diqqət mərkəzində olmalıdır. Dünya ictimaiyyəti məhz bu prinsipləri rəhbər tutaraq, planetimizin bugünkü və gələcək inkişafı üçün adekvat mexanizmlər hazırlayır, beynəlxalq tövsiyə, norma və standartları əks etdirən sənədləri qəbul edir, proqram və tədbirlər həyata keçirir. 

Dayanıqlı inkişafın mahiyyəti və ona dair qlobal 

təşəbbüslərin qısa təhlili

Xülasə

Məqalədə dayanıqlı inkişafın mahiyyəti açıqlanmış və bu sahədə qlobal təşəbbüslər təhlil edilmişdir. Bununla yanaşı, dayanıqlı inkişafın ölçülməsi və qiymətləndirilməsinə dair bir sıra elmi yanaşmalar, modellər və irəli sürülmüş konsepsiyalar tədqiq edilmişdir. Məqalədə Dövlət Statistika Komitəsində dayanıqlı inkişafla bağlı həyata keçirilən tədbirlər haqqında məlumat verilmişdir.

Сущность устойчивого развития и краткий 

анализ глобальных инициатив
Резюме

В статье раскрыта сущность устойчивого развития и проанализированы глобальные инициативы в этой отрасли. Наряду с этим, для измерения и оценки устойчивого развития было исследовано несколько научных подходов, моделей и концепций. В статье даеться информация о проводимых в Государственном Комитете по Статистике мераприятиях по устойчивому развитию.

The main point of sustainable development and a brief 

analysis of the global initiatives

Summary 

The article analyzes and explains the main point of sustainable development and global initiatives in this area. Moreover, the scientific approaches, models and concepts put forward on measurement and evaluation of sustainable development is investigated. It is informed about the measures taken in regard to sustainable development taken by the State Statistical Committee.

Statistikanın ən gənc sahələrindən olan ekologiya statistikasının təxminən 40 ilə yaxın tarixi ərzində əldə etdiyi mühüm nailiyyətlərdən biri ətraf mühitə dair göstəricilər sisteminin və onların hazırlanması metodologiyalarının formalaşdırılmasıdır. Ekoloji göstəricilər ətraf mühitin vəziyyətinin qiymətləndirilməsi və ekoloji siyasətin həyata keçirilməsində mühüm vasitədir və iki əsas vəzifəyə – ekoloji vəziyyətin əsas tendensiyalarının əks etdirilməsi; ekoloji siyasətin formalaşdırılması və həyata keçirilməsinin müşahidəsi və onun effektivliyinin qiymətləndirilməsinə qulluq edir. Ətraf mühitin vəziyyəti haqqında dürüst və obyektiv statistik məlumat onun qorunması və müvafiq siyasi qərarların qəbul olunması üzrə effektiv fəaliyyətin həyata keçirilməsi üçün zəruridir.

Hazırda ətraf mühitin vəziyyəti və mühafizəsi haqqında dövlət sənədlərində ekoloji göstəricilərdən geniş istifadə olunur. Azərbaycan Respublikası da daxil olmaqla Şərqi Avropa, Qafqaz, Mərkəzi Asiya ölkələri bəzi ortaq sənədlərin hazırlanması ilə əlaqədar özlərinin müqayisə oluna biləcək göstəricilərinin razılaşdırılmış siyahısının işlənməsinə maraqlarını ifadə etmişlər.

Ətraf mühitə dair göstəricilər sisteminin təkmilləşdirilməsi işində beynəlxalq səviyyədə yaradılmış işçi qrupların rolu böyükdür. 

2009-cu ilin fevral ayında Ekoloji Siyasət Komitəsi və Avropa Statistikləri Konfransı Bürosunun tövsiyəsi ilə Birləşmiş Millətlər Təşkilatının Avropa İqtisadi Komissiyasının İcraiyyə Komitəsi ekoloji göstəricilər üzrə məqsədli işçi qrupun yaradılması haqqında qərar qəbul etmişdir. Azərbaycanın da təmsil olunduğu bu qrupa Şərqi Avropa, Qafqaz, Mərkəzi Asiya (ŞAQMA) və Cənub-Şərqi Avropa (СŞА) ölkələrinin təmsilçiləri daxildir. Beynəlxalq təşkilatlar BMT-nin Avropa İqtisadi Komissiyası, Avrostat, Avropa Ətraf Mühit Agentliyi, Ümumdünya Səhiyyə Təşkilatı və s. qrupun işində fəal iştirak edir.

Məqsədli işçi qrupun əsas vəzifəsi ŞAQMA və СŞА ölkələrində ətraf mühit haqqında milli məruzələrin hazırlanmasına cavabdeh olan ekologiya və statistika orqanlarına kömək etməkdən ibarətdir. Qrupun məqsədi ŞAQMA və СŞА ölkələrində ətraf mühitin vəziyyətini xarakterizə edən ekoloji məlumatların toplanması, eləcə də ekoloji hesabatların təkmilləşdirilməsi və statistik məlumatların müqayisə qabiliyyətinin yüksəldilməsinə yardım etməkdir.

Məqsədli işçi qrupun hazırkı fəaliyyəti BMT-nin Avropa İqtisadi Komissiyasının “Şərqi Avropa, Qafqaz və Mərkəzi Asiya (ŞAQMA) ölkələrində ekoloji göstəricilər əsasında qiymətləndirmə məruzələrinin hazırlanmasına dair Tövsiyələr”inə [1] daxil olan göstəricilərin müzakirəsi, tərif və anlayışların formalaşdırılmasının dəqiqləşdirilməsi, mövcud statistik məlumatlarda çatışmazlıqların aşkar edilməsinə yönəlmişdir. Tövsiyələrə daxil olan və daxil olmayan yeni göstəricilərin icmalı daxil edilmiş, milli statistika və ekologiya qurumlarında göstəricilərin istifadəsinə dair qiymətləndirmə aparılmışdır.

2014-cü ildə Dövlət Statistika Komitəsi tərəfindən BMT-nin “Şərqi Avropa, Qafqaz və Mərkəzi Asiya (ŞAQMA) ölkələrində ekoloji göstəricilər əsasında qiymətləndirmə məruzələrinin hazırlanmasına dair Tövsiyələr”i əsasında “Azərbaycan Respublikasının ekoloji göstəricilər sistemi” hazırlanmışdır. Göstəricilər sisteminə daxil olan 36 ekoloji göstərici bu komponentlər üzrə qruplaşdırılmışdır; atmosfer havasının çirklənməsi və ozon qatının dağılması, iqlim dəyişmələri, su ehtiyatları, biomüxtəliflik, torpaq ehtiyatları, kənd təsərrüfatı, energetika, nəqliyyat və tullantılar.

Cədvəl 1

Ekoloji göstəricilər

	Ətraf mühitin komponentləri
	Göstəricilərin sayı
	Göstəricilərin adı

	Atmosfer havasının çirklənməsi və ozon qatının dağılması
	3
	Atmosfer havasına zərərli maddələrin atılması 

	
	
	Şəhər yaşayış məntəqələrində atmosfer havasının keyfiyyəti

	
	
	Ozondağıdıcı maddələrin istifadəsi

	İqlim dəyişmələri
	3
	Havanın temperaturu

	
	
	Yağıntıların miqdarı

	
	
	İstilik effekti yaradan qazlar

	Su
	10
	Şirin su ehtiyatlarının bərpası

	
	
	Təbii mənbələrdən götürülən su

	
	
	Məişətdə adambaşına düşən su istehlakı 

	
	
	Su itkiləri

	
	
	Dövri və ardıcıl istifadə olunan su

	
	
	İçməli suyun keyfiyyəti

	
	
	Çay sularında oksigenin biokimyəvi istehlakı və azot amonium məhlulu

	
	
	Şirin suda biogen maddələrin mövcudluğu

	
	
	Sahilboyu sularda biogen maddələrin mövcudluğu

	
	
	Çirkab suların səthi sututarlara atılması

	Biomüxtəliflik
	4
	Xüsusi mühafizə olunan ərazilər

	
	
	Meşə və digər meşəörtüklü torpaqlar

	
	
	Qorunan və məhvolma təhlükəsi olan növlər 

	
	
	Ayrı-ayrı növlərin sayının və yayılmasının dəyişmə tendensiyası 

	Torpaq ehtiyatları və yerin təki
	2
	Torpağın məhsul dövriyyəsindən çıxarılması

	
	
	Torpaqları eroziyaya uğramış rayonlar

	Kənd təsərrüfatı
	2
	Mineral və üzvi gübrələrin istifadəsi

	
	
	Pestisidlərin istifadəsi

	Energetika
	4
	Son enerji istehlakı

	
	
	Enerji istehlakının ümumi həcmi

	
	
	Ümumi enerji tutumu

	
	
	Bərpa olunan mənbələr əsasında enerji tutumu

	Nəqliyyat
	4
	Sərnişin dövriyyəsi

	
	
	Yük dövriyyəsi

	
	
	Nəqliyyat vasitələrinin istifadə etdiyi yanacağın növləri üzrə tərkibi

	
	
	Nəqliyyat vasitələrinin yaş bölgüsü

	Tullantılar
	4
	Tullantıların yaranması

	
	
	İdxal və ixrac olunan təhlükəli tullantılar 

	
	
	Tullantıların emalı və təkrar istifadəsi

	
	
	Tullantıların tam ləğv edilməsi


Cədvələ daxil edilmiş əsas ekoloji göstəricilər rəsmi statistika hesabatlarına və fəaliyyəti ekoloji monitorinq, ətraf mühitin idarə edilməsi və mühafizəsi ilə bağlı olan müvafiq idarəetmə orqanlarının inzibati məlumatlarına əsaslanır və onların qısa xarakteristikası aşağıdakı kimidir. 

Atmosferə atılmış çirkləndirici maddələr həm stasionar, həm də mobil çirkləndirmə mənbələrindən atmosfer havasına daxil olan çirkləndirici maddələrin ümumi miqdarı kimi müəyyən olunur. Bu göstəricini ölkənin ərazisinə və ölkə əhalisinin ortaillik sayına bölməklə müvafiq olaraq, ölkə ərazisinin 1 km2-nə və bir nəfərə düşən çirkləndirici maddələrin miqdarı hesablanır.

burada,  T – atmosfer havasına atılan çirkləndirici maddələrin miqdarı;

              S – ölkənin ərazisidir.

burada,  T – atmosfer havasına atılan çirkləndirici maddələrin miqdarı;

             Ə – ölkə əhalisinin ortaillik sayıdır.

Havanın temperaturunun müşahidəsi hidrometeoroloji müşahidə məntəqələrində uzun dövr ərzində sutkaboyu aparılır. 
Yağıntılar – konkret müddət ərzində ərazinin müəyyən sahəsinə düşən suyun (maye və bərk halda – yağış, çiskin, qar, sulu qar, buz və qar yarması, dolu) ümumi miqdarıdır. 

Atmosferə atılan istilik effekti yaradan qazların həcmi hesablama metodu ilə müəyyənləşdirilir. İstilik effekti yaradan qazların milli kadastrının metodoloji bazasını iqlim dəyişmələri üzrə hökumətlərarası ekspert qrupunun (İDHEQ) təlimatları təşkil edir. 

Çay axımı və yeraltı suların ümumi illik həcmi təbii şəraitdə ölkə ərazisinə düşən yağıntılar (daxili axım), eləcə də qonşu ölkələrdən axıb gələn çay və yeraltı su axınının faktiki həcmi hesabına formalaşır.

Su resurslarının istifadə indeksi götürülmüş şirin suyun ümumi illik həcmini bərpa olunan yeraltı və yerüstü şirin su resurslarının orta çoxillik həcminə bölməklə hesablanır.

Xüsusi qorunan təbiət əraziləri ölkə ərazisinin xüsusi ekoloji, elmi və estetik əhəmiyyət kəsb edən, mühafizənin və istifadənin xüsusi rejimi tətbiq edilən nadir, etalon və ya digər qiymətli təbiət komplekslərinin və obyektlərinin yerləşdiyi hissəsidir.

Nəsli kəsilməkdə olan və qorunan növlər nadir və məhvolma təhlükəsi altında olan heyvan və yabanı bitki növlərinin sayı əsasında müəyyənləşdirilir.
Meşə torpaqlarına meşə fondunun meşə ilə örtülmüş, eləcə də meşə ilə örtülməmiş, lakin onun bərpası üçün nəzərdə tutulmuş, meşə təsərrüfatının aparılması üçün ayrılmış torpaqlar aid edilir.

Enerji istehlakının ümumi həcmi müəyyənləşdirilərkən istehsalın, ixracın, idxalın həcmi, bunker yanacaq ehtiyatları və yanacaq ehtiyatlarının dəyişməsi nəzərə alınır. 

Enerjinin son istehlakı iqtisadiyyatın bütün sektorları üzrə son enerji istehlakı göstəricilərinin cəmlənməsi yolu ilə hesablanır.

Bərpa olunan enerji – bərpa olunan qeyri-mədən enerji mənbələrindən əldə edilən enerjidir (külək, biokütlə enerjisi). 

Sərnişin dövriyyəsi – nəqliyyatın sərnişin daşınması üzrə işinin həcmidir. Sərnişin dövriyyəsi hər bir daşınma mövqeyinə görə aparılmış sərnişinlərin sayının cəmlənməsilə müəyyən olunur və ictimai nəqliyyatın hər bir növü üzrə ayrılıqda (avtobus, metro, dəmiryol, daxili su, hava, taksi nəqliyyatı) hesablanır.

Nəqliyyatın yük dövriyyəsi – yük daşınması üzrə nəqliyyatın işinin həcmidir. Yük dövriyyəsi ayrı-ayrı nəqliyyat növləri tərəfindən daşınma məsafəsinə daşınan yük kütlələrinin cəmlənməsilə hesablanır.

İstehsal tullantılarının həcminə istehsal, yaxud işlərin (xidmətlərin) yerinə yetirilməsi prosesində əmələ gələn və ilkin istehlak xüsusiyyətlərini tam və ya qismən itirən xammal, material, maddə, yarımfabrikat, əşya və digər məhsulların qalıqları, habelə istehsal obyekti olmayan və öz istifadəolunma xüsusiyyətlərinə görə texnoloji prosesə daxil olmayan, yenidən əmələ gələn eyni mənşəli əşya və maddələr daxildir. İstehsal tullantılarının yenidən emalı və istifadəsi – tullantıların məhsul, enerji istehsalında, işlərin görülməsində və xidmətlərin göstərilməsində iştirak etməklə təsərrüfat dövriyyəsinə cəlb edilməsidir.

Bərk məişət tullantılarının həcminə əhalinin həyat fəaliyyəti nəticəsində yaşayış yerlərində əmələ gələn və bərk məişət tullantılarının emal obyektlərinə daşınan əşyalar, maddələr və materialların həcmi daxildir.

Təhlükəli tullantılar Bazel Konvensiyasına müvafiq olaraq, nəzarət olunan tullantıları əhatə edir. 

Göstəricilər sistemi ətraf mühit göstəricilərinin ŞAQMA ölkələrinin göstəriciləri ilə uyğunlaşdırılmasına qulluq edir. O, ətraf mühitin mühafizəsi sahəsində vəziyyətin monitorinqini aparmağa, beynəlxalq öhdəlikləri yerinə yetirmək üçün statistik göstəricilər sisteminin və onun metodologiyasının aktuallaşdırılmasına imkan yaradır.

Göstəricilər sistemində əsas ekoloji göstəricilərin xarakteristikası, ölçü vahidi, dövriliyi, hesablanma metodologiyası, ekoloji siyasətdə rolu barədə məlumatlar əks olunmuş və bu sənəd Dövlət Statistika Komitəsinin (http://www.stat.gov.az/menu/7) və BMT-nin Statistika Şöbəsinin (https://unstats.un.org/unsd/dnss/SearchResults.aspx) rəsmi internet səhifələrində yerləşdirilmişdir. 

Ekologiya statistikası sahəsində beynəlxalq səviyyədə mühüm irəliləyişlərdən biri də ekoloji informasiyanın birgə sisteminin yaradılmasıdır. Azərbaycan Respublikasının da iştirak etdiyi “Ekoloji İnformasiyanın Birgə Sisteminin yaradılması üzrə Avropa qonşuluq və əməkdaşlıq layihəsi” (ENPI-SEIS) çərçivəsində göstəricilər sistemində olan göstəricilər üzrə geniş dinamika sıraları tərtib olunaraq, xüsusi bölmə kimi azərbaycan və ingilis dillərində Komitənin rəsmi internet səhifəsində (http://www.stat.gov.az/source/environment/) yerləşdirilmiş və hər il bu sahədə işlər aparılır. Eyni zamanda sistemdəki göstəricilərin əsas hissəsi Dövlət Statistika Komitəsinin rəsmi nəşrlərində dərc edilir.

Avropa İttifaqı tərəfindən maliyyələşdirilən və 2016-cı il fevralın 1-dən icrasına başlanılmış “Şərq tərəfdaşlığı ölkələrində ekoloji informasiyanın birgə sisteminin prinsiplərinin və praktiki yanaşmaların reallaşdırılması” layihəsi “ENPI SEIS II East” Avropa Ətraf Mühit Agentliyi (AƏMA) tərəfindən həyata keçirilir və 4 il ərzində yerinə yetiriləcəkdir (1 fevral 2016 – 31 yanvar 2020-ci illər).

“ENPI SEIS II East” layihəsinin fəaliyyəti 3 istiqamətə yönəldiləcəkdir. Birinci istiqamət ətraf mühitə dair hesabatların Aİ/AƏMA praktiki yanaşmasına uyğunluğuna münasibətdə regional və beynəlxalq öhdəliklərin yerinə yetirilməsinin yaxşılaşdırılmasını nəzərdə tutur. Bu istiqamət təbiəti mühafizə sferasında idarəetmənin keyfiyyətinin yaxşılaşdırılması və siyasətin səmərəli təşkili üçün ətraf mühitə dair müqayisə olunan məlumatların hazırlanması ilə əlaqədar metodoloji aspektləri əhatə edir. 

İkinci istiqamət statistika sahəsində milli idarəetmə orqanlarının ətraf mühitin vəziyyətinə dair məlumat və informasiyanın yönləndirilməsi və onlardan qərarların qəbuluna dəstək üçün istifadə olunması potensialının gücləndirilməsinə yönələcəkdir. Bu istiqamətdəki fəaliyyət informasiya texnologiyaları ilə əlaqəli olan uyğun aspektlərə, eləcə də tərəfdaş ölkələrdə milli pilot layihələrin işlənib hazırlanması və həyata keçirilməsinə istiqamətlənəcəkdir.

Üçüncü istiqamət müntəzəm olaraq, göstəricilər əsasında tərtib olunan “Ətraf mühitin vəziyyəti və perspektivlər haqqında” məruzənin hazırlanmasını nəzərdə tutur.
Rəna Lazımova

Ekoloji göstəricilər sisteminin əhəmiyyəti

Xülasə
Məqalədə statistikanın inkişaf edən sahələrindən biri olan ətraf mühit statistikasında istifadə edilən ekoloji göstəricilər sistemi, “Ekoloji İnformasiyanın Birgə Sistemi” (ENPI-SEIS) layihəsi və həmin layihə çərçivəsində görülmüş işlər, qarşıdakı vəzifələr haqqında məlumat verilir.

О роли системы экологических показателей

Резюме

В статье приведена информация о системе экологических показателей в статистике состояния окружающей среды, являющейся одной из развивающихся отраслей статистики, об экологической статистике и ее участии в проекте “Совместная система экологической информации” (ENPI-SEIS). 

About importance of statistical indicators’ system

Summary
The article, provides with data is on Ecological indicator system used in environment statistics that is one of the developing areas of statistics, Joint Ecological Information System (ENPI-SEIS) and measures taken within this project and obligations forthcoming.

Ölkədə mərkəzi icra hakimiyyəti orqanları müvafiq sahələrdə dövlət siyasətini Azərbaycan Respublikasının Konstitusiyasına, Azərbaycan Respublikasının qanunlarına, Azərbaycan Respublikası Prezidentinin fərman və sərəncamlarına, Azərbaycan Respublikası Nazirlər Kabinetinin qərar və sərəncamlarına, Azərbaycan Respublikasının tərəfdar çıxdığı beynəlxalq müqavilələrə və öz əsasnamələrinə uyğun həyata keçirirlər. 

Mərkəzi icra hakimiyyəti orqanları öz vəzifələrini və hüquqlarını həyata keçirərkən tabe olduqları, tabeçiliyində və yanında olan orqan və qurumlarla, bir-biriləri ilə və digər qurum və təşkilatlarla qarşılıqlı əlaqələr yaradırlar. Bu münasibətlərdə yaranan işlərin keyfiyyəti qarşı tərəf, yəni hər hansı işin nəticələrinin istehlakçısı üçün önəmli rol oynayır. İşlərin keyfiyyəti isə öz növbəsində mərkəzi icra hakimiyyəti orqanlarında idarəetmə sisteminin keyfiyyətindən asılıdır. 

Mərkəzi icra hakimiyyəti orqanlarının fəaliyyəti, əsasən, vətəndaşların həyat səviyyəsinin yüksəldilməsi, təhlükəsizliyinin qorunması, hüquq və vəzifələrinin rahat həyata keçirilməsi və s. ilə bağlı olduğu üçün ölkə vətəndaşları onların fəaliyyəti ilə daim maraqlanır və fəaliyyət nəticələrini, yəni məhsul və xidmətlərini istehlak edirlər. Xarici ölkə vətəndaşlarının və beynəlxalq təşkilatların da bu proseslərdən kənarda qalmadıqları nəzərə alınmalıdır. Qeyd edilməlidir ki, maraqlı tərəflər (işçilər, istifadəçilər, məlumat təchizatçıları, maliyyə qurumları, rəhbər orqanlar, ictimai təşkilatlar, KİV və s.) mərkəzi icra hakimiyyəti orqanlarının məhsul və xidmətlərini passiv istehlak etmirlər, onlardan daim yaxşılaşdırmanı və keyfiyyətin yüksəldilməsini tələb edirlər, müxtəlif müraciət formalarını göndərməklə, yəni əks əlaqə yaratmaqla, keyfiyyətli məhsulun və xidmətin formalaşmasında fəal iştirakçılara çevrilirlər. Bu baxımdan keyfiyyət və keyfiyyətin idarə edilməsi anlayışlarına nəzər salınmasına zərurət yaranır. 

1. Keyfiyyət və keyfiyyətin idarə edilməsi nədir?
Edvards Deminq və Cozef Curanın fikrincə, keyfiyyət – rəqabət üstünlüyünü əldə etmək üçün və ya həmin üstünlüklərin rəqib tərəfindən əldə edilməsinin qarşısını alan kritik komponentdir [1, səh.8]. Cozef Curan həmçinin keyfiyyəti məqsədə və ya istifadəyə uyğunluqda görür. Miron Tribus isə hesab edir ki, keyfiyyət – məhsulu və ya xidməti istifadəçiyə sevdirmək imkanını verən aspektdir [1, səh.14-15]. 

Adları çəkilən şəxslər keyfiyyətin idarə edilməsinin nəzəri əsasları hesab olunan bir sıra prinsipləri, konsepsiyaları və fikirləri irəli sürmüşlər. Məsələn, Edvards Deminqin XX əsrin 80-ci illərində son redaksiya edilmiş məşhur 14 prinsipi – Məqsədin sabitliyi; Yeni fəlsəfə; Kütləvi nəzarət asılılığına sonqoyma; Ən aşağı qiymətlə satınalma praktikasına sonqoyma; Hər bir prosesin yaxşılaşdırılması; Praktikada kadrların hazırlanmasının və yenidən hazırlanmasının tətbiqi; Liderlik sistemindən istifadə edilməsi; Qorxuların dəf edilməsi; Bölmələr, xidmətlər və şöbələr arasında maneələrin aradan qaldırılması; Boş şüar və çağırışlardan imtina edilməsi; Sərbəst müəyyən edilmiş tapşırıqların və kəmiyyət normalarının ləğv edilməsi; İşçilərə öz əməyi ilə fəxr etməyə imkan verilməsi; Təhsilə və təkmilləşməyə təşəbbüslərin həvəsləndirilməsi; Keyfiyyətin qaldırılması işində öhdəçiliyin və yüksək rəhbərliyin fəallığının gərəkliliyi – idarəetmə sisteminin yenidən baxılmasına və yaxşılaşdırılmasına təkan verən məsləhətlər kimi qəbul edilmişdir. 

Prinsiplərə verdiyi qeydlərdə Deminq menecerləri birdəfəlik mənfəətə deyil, uzunmüddətli məqsədlərə və rəqabətqabiliyyətliliyə nail olmağa; fəlsəfəni dəyişdirməyə, yəni adi hala çevrilmiş ləngimə səviyyəsinə, səhvlərə, materiallarda qüsurlara, işdə nöqsanlara öyrəşməməyə; keyfiyyəti məhsulun ayrılmaz xüsusiyyətinə çevirməyə və yoxlamalarda statistik metodların istifadəsinə; təchizatçıların qiymətləndirilməsində və seçimində məhsul keyfiyyətinin ciddi sübutlarına fikir verməyə, onlarla uzunmüddətli, etibarlı əlaqələrin qurulmasına; planlaşdırmanın, istehsalın və xidmət göstərilməsinin bütün proseslərində problemlərin mütəmadi axtarılmasına; yenilikləri təqib etmək mümkünlüyü üçün bütün işçilərin (müxtəlif səviyyəli menecerlər də daxil olmaqla) yeni bacarıq və təcrübəyə yiyələnməsinə; təşkilatda bütün işçilərin məhsuldar və təşəbbüskar işlərinin əsasında cəzalandırma qorxusu deyil, uğurların əldə edilməsi istəyinin olmasına; məhsul və ya xidmətlərdə yarana biləcək problemlərin aradan qaldırılması üçün müxtəlif bölmələrin işçilərini komandalarda çalışmağa; işçi heyəti arasında “sıfır nöqsan” kimi şüarların, nəsihətlərin əhəmiyyətsiz olduğunu və işə nifrət yaratdığını, aşağı keyfiyyətin və məhsuldarlığın əsas səbəblərini işin təşkili və menecmentdə görməyə; sərt normaların işçiləri keyfiyyətə deyil, kəmiyyətə diqqətin yetirilməsinə gətirdiyini görməyə və daimi yaxşılaşdırma istiqamətində birgə fəaliyyət üçün işçilər və menecerlər arasında fəal əməkdaşlığa; rəhbərliyi islahatların həyata keçirilməsində təşkilatda hamını cəlb etməyə və yuxarıda qeyd olunan prinsiplərin həyata keçirilməsi öhdəçiliyinin olmasına çağırır [1, səh. 84-91]. 

Keyfiyyətin təmin olunması yanaşmasına münasibəti dəyişdirən şəxslər irəli sürdüyü konsepsiyalarda artıq ənənəvi qəbul edilmiş “keyfiyyəti” yalnız məhsul və xidmətdə hər hansı uyğunsuzluğun olmaması ilə əlaqələndirmir, “keyfiyyəti” məhsul və xidmətlərin məhz istehlakçıya münasib olmasında görür və keyfiyyətin idarə edilməsində sistemli yanaşmanın (fəaliyyətin bütün mərhələlərində və proseslərində nəzarətin mümkünlüyü), keyfiyyəti təmin etmək üçün keyfiyyətin kompleks və ya ümumi idarəetməsinin (Total Quality Management (TQM)) vacibliyini qeyd edir, həmçinin bu istiqamətdə öz ideyalarını, prinsiplərini təcrübədə həyata keçirir və çalışdığı şirkətlərdə keyfiyyət sahəsində tərəqqiyə nail olur.

2. Keyfiyyətin idarə edilməsi sistemi üzrə beynəlxalq və regional səviyyədə qəbul edilmiş bəzi standart, model və çərçivələrə baxış

XX əsrin ikinci yarısından başlayaraq, birinci bölmədə qeyd edilmiş prinsiplər və keyfiyyətin idarə edilməsi üzrə formalaşmış digər müasir yanaşmalar keyfiyyətin idarə edilməsi sahəsində beynəlxalq səviyyədə tanınmış ISO 9000 standartları, Keyfiyyətin idarə edilməsi üzrə Avropa Fondunun təkmilləşmə modeli (European Foundation for Quality Management (EFQM) exellence model), Avropa ölkələrində tanınmış Qiymətləndirmənin Ümumi Sistemi (Common Assessment Framework (CAF)) kimi standart, model və çərçivələrdə öz əksini tapmışdır.  

ISO 9000 standartları. Bu standartlardan danışarkən qeyd etmək lazımdır ki, Standartlaşdırma üzrə Beynəlxalq Təşkilat (International Organization for Standardization (ISO)) 1947-ci ildən fəaliyyətdədir və məqsədi beynəlxalq standartları inkişaf və nəşr etməkdir. Bu işdə 161 üzv ölkədən 3368 texniki təşkilat iştirak edir. ISO demək olar ki, hər bir sahəni əhatə edən               21 000-dən artıq beynəlxalq standart nəşr etmişdir və bu standartlar məhsulların və xidmətlərin texniki xüsusiyyətlərinin həmahəngliyini, həmçinin fəaliyyətin daha səmərəli olmasını və beynəlxalq mübadiləsini mümkün edir [2, http://www.iso.org/iso/home/about.htm].

ISO keyfiyyətin idarə edilməsinin müxtəlif aspektlərinə toxunan populyar ISO 9001:2015, ISO 9000:2015, ISO 9004:2009 və ISO 19011:2011 standartlarını qəbul etmişdir və bu 4 standarta ISO 9000 standartlar ailəsi də deyilir. Məsələn, ISO 9001:2015 standartında keyfiyyətin idarə edilməsi sistemlərinə tələblər müəyyən edilirsə, ISO 9000:2015 standartında istifadə olunan vahid anlayışlar izah edilir. ISO 9004:2009 standartında keyfiyyətin idarə edilməsi sisteminin daha səmərəli olması üzrə təlimatlara baxılır və nəhayət, ISO 19011:2011 standartında təşkilatda qurulan keyfiyyətin idarə edilməsi sistemlərinin daxili və kənar auditləri üzrə təlimatlar təqdim edilir.
ISO 9001:2015 fəaliyyət sahəsindən, böyüklüyündən, kiçikliyindən asılı olmayaraq, hər hansı bir təşkilatda tətbiq oluna bilər və bu sahədə sertifikatlaşdırılması mümkün yeganə standartdır. Təşkilat qurduğu keyfiyyətin idarə edilməsi sisteminin standartın tələblərinə cavab verdiyini təsdiq etmək üçün üçüncü tərəfi, yəni sertifikatlaşdırma təşkilatını dəvət edə və ya uyğunluğunu özü bəyan edə bilər. Dünyanın 170-dən artıq ölkəsində 1 (bir) milyondan artıq təşkilatın ISO 9001 standartına uyğunluq sertifikatının alınması faktı bu standartın olduqca yayılmış olmasının sübutudur [2, http://www.iso.org/iso/home/standards/management-standards/iso_9000. htm].
Keyfiyyətin idarə edilməsi ilə əlaqəli ISO standartları İstehlakçıya yönəlmə, Rəhbərliyin liderliyi, İşçilərin cəlb edilməsi, Prosesli yanaşma, Təkmilləşdirmə, Fakta əsasən qərarın qəbul edilməsi, Əlaqələrin idarə edilməsi kimi 7 prinsipə əsaslanır [2, http://www.iso.org/iso/pub100080.pdf].

ISO 9000 standartlar ailəsi TQM əsaslıdır və təkmilləşdirmə üçün PDCA (“Plan→Do→Check→Act”), yəni “Planlaşdırma→Yerinə yetirilmə→Yoxlama→Tədbir” tsiklinin tətbiqini nəzərdə tutur. Qeyd edilməlidir ki, PDCA tsikli dünyada Deminq və ya Deminq-Şuxart tsikli kimi də tanınır.

EFQM təkmilləşmə modeli. Avropa biznesinin rəqabət qabiliyyətini artırmaq məqsədilə       1988-ci ilin 15 sentyabr tarixində Avropanın biznes liderləri görüş keçirərək Keyfiyyətin idarə edilməsi üzrə Avropa Fondunun yaradılması qərarına gəlirlər. Elə həmin hadisələr EFQM təkmilləşmə modelinin yaranmasına təkan verir.  
Hazırda EFQM öz tərəfdaşları ilə birlikdə Avropanın 30 000-dən artıq təşkilatın inkişafını dəstəkləyir [3, http://www.efqm.org/about-us]. Modelin əsasını Təkmilləşmənin fundamental konsepsiyaları, Model meyarları və RADAR məntiqi kimi 3 bir-biri ilə əlaqəli komponent təşkil edir. 

Təkmilləşmənin fundamental konsepsiyaları modelin aşağıdakı sadalanmış əsas 8 prinsipini əhatə edir:  

· müştərilər üçün dəyərlərin yaradılması;

· dayanıqlı gələcəyin yaradılması;

· təşkilatın potensialının inkişaf etdirilməsi;

· yaradıcılığın və yeniliyin inkişaf etdirilməsi;

· konsepsiya, həvəsləndirmə və ümumi idarəetmə;

· çevik idarəetmə; 

· insanların potensialı vasitəsilə müvəffəqiyyət qazanma;

· yüksək nəticələrin dayanıqlılığının təmin edilməsi [3, http://www.efqm.org/efqm-model/fundamental-concepts]. 

Təkmilləşmə strategiyasını müəyyən etmək üçün daim yenidən baxılmalı 5 İmkan (Enablers) meyarı – “Rəhbərlik” (Leadership), “Strategiya” (Strategy), “İnsan resursları” (People), “Əməkdaşlıq və Resurslar” (Partnerships & Resources) və “Proseslər, Məhsullar və Xidmətlər” (Processes, Products & Services), həmçinin 4 Nəticə (Results) meyarı - “Müştərilər üçün nəticələr” (Customer Results), “İnsan resursları üçün nəticələr” (People Results), “İctimaiyyət üçün nəticələr” (Society Results) və “Biznes (fəaliyyət) üçün nəticələr” (Business Results) modelin əsasını təşkil edir. Sadalanan 9 element Təlim, Yaradıcılıq və Yenilik (Learning, Creativity and Innovation) yolu ilə həyata keçirilir. 

Mənbə: [3, http://www.efqm.org/efqm-model/model-criteria]
Şəkil 1. EFQM təkmilləşmə modeli

Modeldə Deminq tsiklinə oxşar “RADAR” (Required results, Approaches, Deploy, Assess and Refine) məntiqi və ya yanaşması istifadə olunur ki, bunun da mənası Tələb olunan nəticələrin müəyyənləşdirilməsi (Required results), Planlaşdırma və İnkişaf (Plan and Develop), Tətbiq (Deploy), Qiymətləndirmə və Təkmilləşmədir (Assess and Refine). 


Mənbə: [3, http://www.efqm.org/efqm-model/radar-logic].
Şəkil 2. RADAR məntiqi

EFQM modelini tətbiq edən təşkilatlar 3 bəyənilmə səviyyəsini qazana bilər və bu səviyyələr növbəti yaxşılaşdırmaları həvəsləndirir. Bu səviyyələr EFQM təkmilləşmə cəhdi (EFQM Committed to Excellence), EFQM bəyənilmiş təkmilləşmə (EFQM Recognised for Excellence) və EFQM təkmilləşmə mükafatıdır (EFQM Excellence Award). Qeyd etmək lazımdır ki, ilk iki səviyyə (“EFQM Committed to Excellence” və “EFQM Recognised for Excellence”) dünyada bütün təşkilatlar üçün açıqdır, lakin EFQM təkmilləşmə mükafatını (“EFQM Excellence Award”) yalnız Avropa təşkilatları ala bilər [3, http://www.efqm.org/what-we-do/recognition].

Qiymətləndirmənin Ümumi Sistemi (Common Assessment Framework (CAF)). CAF Avropa İttifaqı üzv ölkələrinin nazirlərinin əməkdaşlığı nəticəsində yaranmışdır və Avropanın dövlət təşkilatlarında ümumi istifadə üçün açıqdır. 2000-ci ildə işlənib hazırlanmış bu modelin əsasında öncə qeyd edilmiş TQM və EFQM təkmilləşmə modelləri durur. CAF vasitəsilə dövlət təşkilatları bütün aspektlərini təkmilləşdirə bilər və bunun üçün modeldə özünüqiymətləndirmə marşrutu izah edilmişdir. Modelin istifadəsi məqsədilə 3000-dən artıq dövlət təşkilatı qeydə alınmışdır və Avropa üzrə, həmçinin Avropadan kənar 1000-dən artıq dövlət təşkilatları öz inkişaf məqsədlərində ondan istifadə edirlər. Model 2002-ci, 2006-cı illərdə və sonuncu dəfə 2013-cü ildə 400 CAF istifadəçisi və milli CAF müxbirlərindən alınmış əks əlaqələrin təhlili nəticəsində yenidən baxılaraq təkmilləşdirilmişdir. CAF modeli təşkilatda güclü və zəif tərəfləri, təkmilləşdirilməli sahələri və müvafiq tədbirləri müəyyən etməyə yardım edir [4, səh.7].

Mənbə: [4, səh.9].

Şəkil 3. CAF modeli

Təşkilatın daimi təkmilləşdirilməsi aşağıda qeyd edilmiş 3 mərhələ və 10 addımın icrası ilə mümkündür:

1-ci mərhələ - Başlanğıc:

1-ci addım. Özünüqiymətləndirmənin təşkil edilməsi qərarı və planlaşdırılması; 

2-ci addım. Özünüqiymətləndirmə layihəsinin yayılması.

2-ci mərhələ - Özünüqiymətləndirmə prosesi:

3-cü addım. Özünüqiymətləndirmə üzrə bir və ya daha artıq qrupun təşkil edilməsi;

4-cü addım. Təlimin təşkil edilməsi;

5-ci addım. Özünüqiymətləndirmənin keçirilməsi;

6-cı addım. Özünüqiymətləndirmənin nəticələri haqqında hesabatın hazırlanması.

3-cü mərhələ - Yaxşılaşdırma planı və ya prioritetləşdirmə:

7-ci addım. Qəbul edilmiş özünüqiymətləndirmə hesabatı üzrə yaxşılaşdırma planının hazırlanması;

8-ci addım. Yaxşılaşdırma planının yayılması;

9-cu addım. Yaxşılaşdırma planının icrası;

10-cu addım. Növbəti özünüqiymətləndirmənin planlaşdırılması [4, səh.13].

3. Azərbaycan Respublikasının Dövlət Statistika Komitəsi timsalında mərkəzi icra hakimiyyəti orqanında keyfiyyətin idarə edilməsi sisteminin qurulması təcrübəsi

Mərkəzi icra hakimiyyəti orqanlarının sisteminə, institusional mühitinə, proseslər və məhsulların keyfiyyətinə Azərbaycan Respublikasının normativ-hüquqi aktlarından başqa sahədən asılı olaraq, beynəlxalq səviyyədə qəbul olunmuş və müəyyən məcəllələrdə, çərçivələrdə öz əksini tapmış prinsiplər də təsir edir. Bundan başqa keyfiyyətin idarə edilməsi üzrə ən yaxşı beynəlxalq təcrübələri və beynəlxalq ekspertlərin məsləhətlərini özündə əks etdirən ISO 9000, EFQM təkmilləşmə modeli, CAF kimi istinad standart, model və çərçivələrə müraciət etməklə, mərkəzi icra hakimiyyəti orqanları perfomanslarının yaxşılaşdırılması və milli və ya beynəlxalq səviyyədə keyfiyyətin idarə edilməsi sistemi sahəsində təcrübə mübadiləsi və müqayisəsi mümkündür. 

Azərbaycan Respublikası Dövlət Statistika Komitəsinin fəaliyyətinə nəzər salsaq, görə bilərik ki, Komitə öz işini 1994-cü ildə təsdiq edilmiş “Rəsmi statistika haqqında” Azərbaycan Respublikasının Qanunu və digər normativ-hüquqi aktları ilə yanaşı, 1994-cü və 2005-ci illərdə qəbul edilmiş BMT-nin “Rəsmi statistikanın əsas prinsipləri” (United Nations, Fundamental Principles of Official Statistics) və “Avropa Statistikasının normalar məcəlləsi” (European Statistics Code of Practice), həmçinin 2012-ci ildə hazırlanmış BMT-nin “Keyfiyyətin təmin olunmasının milli baza prinsipləri” (National Quality Assurance Framework) əsasında formalaşdırır. 

Dövlət Statistika Komitəsi, həmçinin BMT AİK, Avrostat, İƏİT və s. kimi təşkilatların qəbul etdiyi standart, model və çərçivələri tətbiq etdiyi üçün statistika sahəsində keyfiyyət aspektlərini digər ölkələrin statistika qurumları ilə sərbəst və başa düşülən dildə (müvafiq terminologiya nəzərdə tutulur) müzakirə edə bilir.

Ümumiyyətlə, Dövlət Statistika Komitəsində keyfiyyət təminatı daim diqqət mərkəzində olub və “2008-2012-ci illərdə Azərbaycan Respublikasında rəsmi statistikanın təkmilləşdirilməsinə dair Dövlət Proqramı”nda, həmçinin “2013-2017-ci illərdə Azərbaycan Respublikasında rəsmi statistikanın inkişafı Dövlət Proqramı”nda rəsmi statistik məlumatların keyfiyyətinin yüksəldilməsi və statistika sistemində keyfiyyətin idarə edilməsi və metaməlumatlar sistemləri tətbiqinin nəzərdə tutulması bunun bariz nümunəsidir.
Azərbaycan Respublikasının Dövlət Statistika Komitəsində keyfiyyətin idarə edilməsi sistemi beynəlxalq ISO 9000 standartlar ailəsinə əsaslanır və standartların tələblərinə uyğun olaraq, 2010-cu ildən bu günədək icra edilmiş işlərə qısa şəkildə rəhbərlik tərəfindən keyfiyyət sahəsində siyasət və məqsədlərin bəyan edilməsini, rəhbərliyin keyfiyyət üzrə öz nümayəndəsinin təyin edilməsini, Keyfiyyət üzrə Əlaqələndirmə Şurasının yaradılmasını, keyfiyyətin idarə edilməsi sisteminin 6 vacib sənədləşdirilmiş prosedurunun (“Sənədlərin idarə edilməsi”, “Yazılı qeydlərin idarə edilməsi”, “Daxili auditlər”, “Uyğunsuzluqların idarə edilməsi”, “Təshihedici və qabaqlayıcı tədbirlərin idarə edilməsi” və “Rəhbərlik tərəfindən təhlil”), həmçinin bütün sahə və qeyri-sahə şöbələrinin proseslərini əks etdirən standart və xəritələrdən ibarət “Keyfiyyətin idarə edilməsi sistemi” sənəd toplusunun hazırlanmasını, keyfiyyətin idarə edilməsi sisteminin tədqiqi, hazırlanması, tətbiqi və işlək vəziyyətdə saxlanmasına məsul yeni struktur bölmənin – Keyfiyyətin idarə edilməsi və metaməlumatlar şöbəsinin təşkilini, metaməlumatlar sisteminin yaradılmasını, Bakı, Gəncə, Sumqayıt və Mingəçevir şəhər, Bərdə, Lənkəran, Ağdam, Ağstafa, Balakən, Qax, Saatlı, Samux və Zaqatala rayon statistika idarələrində keyfiyyətin idarə edilməsi sisteminin qurulmasını və s. göstərmək olar.
Keyfiyyətin idarə edilməsi sistemi insan resurslarının bütün proseslərdə aktiv iştirakını, potensialının səmərəli istifadəsini, daim bilik və bacarıqlarının artırılmasını nəzərdə tutur. Dövlət Statistika Komitəsi milli və beynəlxalq səviyyədə keçirilən təlimlərdə, seminarlarda, işçi sessiyalarında işçi heyətinin iştirakını dəstəkləməklə insan kapitalına daim investisiyalar qoyur və işçi məmnuniyyətini öyrənir. Beynəlxalq təcrübəyə uyğun hazırlanmış sorğu vərəqlərindən istifadə edərək 2011-ci və 2013-cü illərdə iş şəraiti, iş fəaliyyəti, informasiya təminatı, peşəkarlıq və karyera imkanları, əməkdaşlıq və təşkilat haqqında ümumi rəy öyrənilmişdir ki, sorğunun nəticələrindən də insan resurslarının inkişafını nəzərdə tutan qərarlar üçün giriş məlumatlar kimi istifadə olunur.

Dövlət Statistika Komitəsi öz istifadəçiləri ilə daim əlaqə saxlayır, onlar üçün seminarlar və s. görüşlər təşkil edir. İstifadəçi məmnunluğunu öyrənmək üçün beynəlxalq statistika təcrübəsinə uyğun metodologiyaya əsaslanaraq, 2010-cu, 2013-cü, 2014-cü və 2015-ci illərdə sorğular aparılıb və nəticələr növbəti yaxşılaşdırma tədbirləri üçün giriş məlumatlar kimi istifadə olunur. İstifadəçilər məlumatları daha rahat əldə etmək üçün çap və elektron nəşrlərdən başqa, veb-saytda interaktiv cədvəllər, məlumat bazası kimi alətlər, həmçinin Avropa Statistika Sisteminin 2009-cu ildə təsdiq edilmiş “EURO-SDMX Metadata Structure (ESMS)” əsasında yığılmış dolğun metaməlumatlarla təmin edilir. Bundan başqa 2013-cü ildə yeni veb-sayt istifadəyə verilmişdir, statistik portaldan istifadəni təşkil etmək üçün proqram təminatları son versiyalarla yenilənib, internet səhifədən məlumatların yüklənmə prosesinin sürəti artırılıb, mobil vasitələr ilə veb-səhifənin yüklənməsi təmin edilib. 

İstifadəçiləri statistik məlumatların keyfiyyətinə əmin etmək üçün Avropa Statistika Sisteminin 2015-ci ildə yenidən baxılmış standart strukturu “ESS Standard for Quality Reports Structure (ESQRS)” əsasında keyfiyyət məruzələri hazırlanır və veb-saytda yerləşdirilir. Keyfiyyət məruzələrində məlumatların aktuallıq, dəqiqlik, vaxtlı-vaxtında olma və tam vaxtında yerinə yetirmə, bərabər giriş və aydınlıq, uyğunluq (əlaqələndirmə) və müqayisəlilik, istifadəçi tələbatlarının və qavramalarının qiymətləndirilməsi, iqtisadi səmərəlilik və respondentlərə düşən statistik yük kimi keyfiyyət aspektləri əsas götürülür. Məlumatların keyfiyyətinin artırılmasının təmin edilməsi məqsədilə müxtəlif qaydalar, təlimatlar hazırlanır və yenidən baxılır [5, http://www.stat.gov.az/menu/2/quality/].
Dövlət Statistika Komitəsi 2014-cü ildə respondentlərin məmnuniyyətinə dair birdəfəlik sorğu aparmış və daim diqqət mərkəzində olan məsələni – respondentlərə düşən statistik yükün azaldılmasını müvafiq konsepsiyada nəzərdə tutmuşdur.

Dövlət Statistika Komitəsi statistik istehsalın bütün proseslərini vahid standart əsasında izah edilməsi üçün BMT AİK, Avrostat və İƏİT-nin tövsiyə etdiyi Statistik Biznes Prosesin Ümumi Modelinin (Generic Statistical Business Prosess Model, 5.0, 2013) ən yeni milli versiyasını tətbiq edir. Hazırda istifadə olunan model 8 mərhələ (Tələbatların müəyyənləşdirilməsi, Layihələndirmə, İstehsal sisteminin yaradılması, Toplanma, İşlənmə, Təhlil, Yayılma, Qiymətləndirmə), ümumilikdə 44 prosesi və proseslərin isə ümumilikdə 144 altprosesi üzrə statistik istehsalı izah, müqayisə və nəzarət etməyə imkan yaradır [5, http://www.stat.gov.az/menu/2/quality/az/002_2-3.zip].
2013-cü ildən başlayaraq, aparatın struktur bölmələrində audit proqramı və planına əsasən daxili auditlər təşkil edilir. Daxili auditlər siyahısı sədr tərəfindən təsdiq edilmiş daxili auditorlar tərəfindən aparılır, onlardan 5-i sertifikatlaşdırılmış auditorlardır. Daxili auditlərin nəticələrinə, yəni aşkar edilmiş uyğunsuzluqlara əsasən rəhbərlik tərəfindən kompleks təhlil aparılır. Bundan başqa aparatın struktur bölmələrində sertifikatlaşma auditləri də təşkil edilmiş və UKAS-ın akkreditasiyasından keçmiş “Bureau Veritas” şirkəti 2013-cü ildə Azərbaycan Respublikasının Dövlət Statistika Komitəsi aparatının menecment sisteminin ISO 9001:2008 beynəlxalq standartına uyğunluğunu təsdiq edən 3 il müddətinə sertifikat vermişdir. Qeyd edilməlidir ki, Azərbaycan Respublikasının Dövlət Statistika Komitəsi ISO 9001:2008 beynəlxalq standartına uyğunluq setifikatını ölkədə mərkəzi icra hakimiyyəti orqanları arasında birinci, MDB statistika qurumları arasında isə Qazaxıstandan sonra ikinci təşkilat olaraq əldə etmişdir. 

Dövlət Statistika Komitəsi keyfiyyət sahəsində digər ölkələrin statistika qurumları ilə təcrübə mübadiləsi aparır və öz təcrübəsini G-Global çoxfunksiyalı internet platforması, BMT Statistika Şöbəsinin internet səhifəsi, BMT AİK-in Part D səhifəsi, təsisçisi Rusiya Dövlət Statistikasının Federal Xidməti olan “Вопросы статистики” adlı jurnalı və s. beynəlxalq informasiya resurslarında yayır. 

Dövlət Statistika Komitəsi zamanın tələbi ilə ayaqlaşır, idarəetmənin yeniliklərini təqib edir və ISO 9001:2008 standartına uyğun qurduğu keyfiyyətin idarə edilməsi sistemi çərçivəsində maraqlı tərəflərlə münasibətlərdə yaranan, prosesli yanaşmaya əsaslanan fəaliyyətinə daim yenidən baxır, təkmilləşdirir və ISO 9001 standartının 2015-ci ildə yenidən baxılmış versiyasına uyğunlaşması istiqamətində fəaliyyətini həyata keçirməyə çalışır.
Göründüyü kimi, Komitədə keyfiyyətin idarə edilməsi sisteminin yaradılması istehlakçılara və respondetlərə onların rəy və fikirlərinin öyrənməsi yolu ilə daha uyğun məhsul və xidmətlərin istehsalını mümkün edir, fəaliyyətləri daha detallı proseslər çərçivəsində izah etməyi, giriş və çıxış nəticələrinə nəzarətini, yaxşılaşdırılmasını və bütün bu işlərdə işçilərin birbaşa iştirakını, onların öyrədilməsini və inkişafını təmin edir. 

Nəticə

Yuxarıda qeyd olunanları nəzərə alaraq, mərkəzi icra hakimiyyəti orqanlarında sınanmış standart, model və çərçivələr əsasında keyfiyyətin idarə edilməsinin mümkün faydalarını sadalamaq olar:
· fəaliyyətin və fəaliyyət nəticələrinin yaxşı keyfiyyətindən maraqlı tərəflərdə əminlik yaranır;
· özünüqiymətləndirmə yolu ilə daxili potensial kəşf edilir, yəni güclü və zəif tərəflər aşkarlanır, çatışmazlıqlar aradan qaldırılır; 

· şöbələr, təşkilatlar arasında təcrübə mübadiləsi müşahidə olunur;

· ən yaxşı təcrübənin nümayişi üçün işçilərdə həvəs yaranır; 

· istər təşkilat daxilində ayrı-ayrı şöbələrin, istərdə də ümumilikdə bütün təşkilatın əldə etdiyi uğurlar elan və nümayiş etdirilir və beləliklə, onların nüfuzu güclənir; 

· uğurlu perfomansı və nüfuzu güclü olan aparıcı beynəlxalq təşkilatlar şəbəkəsinə qoşulmağa imkan yaranır; 

· kənar qiymətləndiricilər tərəfindən fəaliyyət haqqında əks-əlaqə əldə edilir və ümumiyyətlə, hər-hansı bir qiymətləndirmə zamanı öyrənmə müşahidə olunur.  

Aynur Sultanova

Mərkəzi icra hakimiyyəti orqanlarında beynəlxalq səviyyəyə uyğun

 keyfiyyətin idarə edilməsi sisteminin qurulmasının faydaları

Xülasə

Məqalədə mərkəzi icra hakimiyyəti orqanlarında keyfiyyətin idarə edilməsi sisteminin tətbiqi tələbatı, keyfiyyətin təmin edilməsi sahəsində nəzəriyyəçi və praktiklərin keyfiyyətə baxışları, keyfiyyətin idarə edilməsi üzrə bəzi standart, model və sistemlər, həmçinin Azərbaycan Respublikasının Dövlət Statistika Komitəsində keyfiyyətin idarə edilməsi sisteminin qurulması təcrübəsinə baxılmışdır. 

Айнур Султанова 

Выгоды от создания системы управления качеством международного

 уровня в центральных органах исполнительной власти 

Резюме

В статье рассмотрены вопросы востребованности применения системы управления качеством в центральных органах исполнительной власти, подход теоретиков и практиков в области обеспечения качества к понятию качество, примеры стандартов, моделей и систем управления качеством, а также опыт создания системы управления качеством в Государственном Комитете по Статистике Азербайджанской Республики. 

Aynur Sultanova

The benefits of building in the central government authorities 

the quality management system of international level 

Summary

The article considers the needs for applying of Quality Management System in the central government authorities, the looks on quality of the theorists and practicians in the field of quality assurance, some of the Quality Management standards, models and frameworks, as well as the practice of building of the quality management system in the State Statistical Committee of the Republic of Azerbaijan. 

Ölkəmizdə turizm sənayesi inkişaf dövrünə qədəm qoymuşdur. Ümummilli liderimiz Heydər Əliyevin təşəbbüsü ilə 1999-cu ildə “Turizm haqqında Azərbaycan Respublikası Qanunu”nun qəbulu turizm sahəsində fəaliyyət üçün hüquqi baza yaratmış, 2001-ci ilin 18 aprelində Gənclər İdman və Turizm Nazirliyinin yaradılması, 2002-ci ilin avqustunda təsdiq olunmuş “Azərbaycan Respublikasında 2002-2005-ci illərdə turizmin inkişafına dair”, “Azərbaycan Respublikası 2010-2014-cü illərdə turizmin inkişafına dair” və “Azərbaycan Respublikası regionlarının sosial-iqtisadi inkişafı (2004-2008-ci illər)” dövlət proqramlarının qəbulu turizm sektorunun inkişafına güclü təkan vermişdir. Turizmin inkişafında dönüş yaratmaq məqsədilə   2005-ci ildə “Gənclər, İdman və Turizm Nazirliyi” bazasında “Mədəniyyət və Turizm Nazirliyi” yaradılmışdır.

Zəngin tarixi, mədəni irs və əsrarəngiz təbiət dünyanın hər yerindən qonaqları ölkəmizə cəlb edir. Mineral su qaynaqları, dünyada yeganə müalicə nefti olan – naftalan, nadir, qədim memarlıq abidələri, özünəməxsus mədəniyyət, milli mətbəx və bir çox digər amillər Azərbaycanda turizmin bütün növlərinin: işgüzar, idman, müalicəvi, tanışlıq, ovçuluq, ekzotik çimərlik və hətta qastronomik turizmin inkişafı üçün şərait yaradır.

Dünyada mövcud olan 11 iqlim qurşağından 9-u Azərbaycanın ərazisində mövcuddur ki, bu da ölkəmizin iqliminə uyğun olaraq, yay və qış istirahətinin təşkilinə imkan yaradır. Azərbaycanda ekoloji turların təşkili çox geniş yayılmışdır. Bunlara təbii qoruqlara gedilməsi, trekkinq və alpinist marşrutları daxildir. Günorta çağı qum çimərlikləri dalğıclıq üçün çox əlverişlidir. Azərbaycanda turizm sahəsi günü-gündən inkişaf edir və tezliklə iqtisadiyyatın ən mühüm sahələrindən birinə çevriləcəkdir. Paytaxtda və digər turist zonalarında çoxlu miqdarda yüksək xidmət səviyyəsinə malik mehmanxanalar tikilmişdir. Hazırda onların sayı 500-ü ötmüşdür. Şəhərin ən məşhur brend şəbəkəli mehmanxanalarından Four Seasons Hotel Baku, Hyatt Regency, JW Marriott Absheron Baku Hotel, Jumeirah Bilgah Beach Hotel, Grand Hotel Europe, Hilton Baku, Kempinski Hotel Badamdar və digərlərini göstərmək olar.
Azərbaycanın regionlarında da mehmanxanalar, istirahət zonaları, əyləncə və idman mərkəzləri fəaliyyət göstərir. Bunlara Qafqaz mehmanxanalar şəbəkəsini, Qəbələ şəhərindəki Gabaland attraksionlar parkını, Qusar rayonundakı möhtəşəm “Şahdağ” qış-yay turist kompleksini, həm idmanla məşğul olmaq, həm də turistləri qəbul etmək üçün müvafiq infrastruktura malik       15-dən çox Olimpiya idman kompleksini aid etmək olar [6, səh. 92-97].

Bütün bunlar turizmin Azərbaycanda dövlət siyasətinin üstün vəzifələrindən birinə çevrildiyinə və ölkənin iqtisadi inkişafına böyük perspektivlər açdığına dəlalət edir. Bu gün Azərbaycanda turizm, o cümlədən gəlmə turizm sahəsi diqqət mərkəzindədir. Turizm insan kütləsini özündə birləşdirən bir sahə olduğu üçün burada insanların mədəni ünsiyyətinin və onların maarifləndirilməsinin də böyük ictimai-siyasi və kulturoloji əhəmiyyəti vardır. Turizm təkcə insanların səyahətlərinin təşkilinə, onların mənəvi həzzinə xidmət etmir, eyni zamanda turizm insanları müxtəlif bilgilərlə maarifləndirmək, onların dünyagörüşlərini inkişaf etdirmək funksiyalarını yerinə yetirir.

Məlumdur ki, turizm milli maraqların və iqtisadi inkişafın əsas istiqamətlərindən biridir. Hər bir Azərbaycan vətəndaşı bu gün tam əmin olmalıdır ki, turizm insanın sosial-iqtisadi problemlərini həll etməyə qadirdir. Turizm həmçinin cəmiyyətdə gedən polyarizasiya-qütbləşmə və təbəqələşmə prosesinin də qarşısını alır. Bu sahə gəlirlərin əhali arasında bərabər bölünməsinə də müəyyən şərait yaradır. Aydın məsələdir ki, turizm iqtisadiyyatla qarşılıqlı əlaqədədir. 

Hazırda Azərbaycan Respublikasında təsərrüfat fəaliyyətinin əsas dairələrindən biri kimi turizm böyük əhəmiyyət kəsb edir və bir sıra xarakterik cəhətlərə malikdir. Turizm insanların, bütövlükdə cəmiyyətin maraqlarının ifadəçisi, mikro və makro sahələrdə gəlirlərin mənbəyi kimi çıxış edir. Bu sahə əməktutumlu fəaliyyət növü olduğundan ölkədə əlverişli iş yerlərinin açılmasında mühüm rol oynayır, infrastrukturun, yerli sənayenin və xalq yaradıcılıq nümunələrinin inkişaf etdirilməsinə şərait yaradır, hotellərin tikintisini sürətləndirir. Ümumdünya Turizm Təşkilatının 2020-ci ilə olan proqnozlarına əsasən yaxın gələcəkdə turistlərin sayı 1,6 milyard nəfərə çatacaq, gəlirlər isə 2 trilyon dollar təşkil edəcəkdir. Xarici ticarət balansının aktivləşməsində turizm mühüm əhəmiyyət kəsb edir, turizm ölkə iqtisadiyyatının hakim mövqelərində nəqliyyat və rabitə, tikinti, kənd təsərrüfatı, əhali üçün istehlak mallarının istehsalı və sair sahələrə güclü təsir göstərir, sosial-iqtisadi inkişafın özünəməxsus katalizatoru kimi çıxış edir. Eyni zamanda bu sahənin özünə də demoqrafik, təbii-coğrafi, sosial-iqtisadi, tarixi, dini, siyasi, hüquqi və s. müxtəlif amillər təsir göstərir. Ümumdünya iqtisadi bazarının məlumatlarına əsasən turizmin iqtisadi inkişaf göstəriciləri əksər ölkələrdə ən dinamik inkişaf edən sahə kimi daimi artım tempinə malikdir [7, səh.86].

Qeyd etmək lazımdır ki, beynəlxalq təcrübəni öyrənmədən turizmin inkişaf etdirilməsi yollarını düzgün müəyyənləşdirmək, onun səmərəli inkişafına nail olmaq mümkün deyildir.           Ayrı-ayrı ölkələrin təcrübəsinə nəzər yetirdikdə görürük ki, bir sıra ölkələrdə turizmin inkişafının dövlət proqramları hazırlanır, vergi güzəştləri edilir, sərhəd-gömrük rejimi sadələşdirilir. Dövlətin büdcəsindən turizmin inkişafına vəsait ayrılır, şəxsi turizm şirkətlərinə azfaizli ödənişlə kreditlər verilir. Görülən bu islahatların hesabına turizmin maddi-texniki bazası ildən-ilə genişləndirilir. Azərbaycan dövləti də beynəlxalq təcrübədən istifadə edərək turizm infrastrukturunun inkişafı üçün, əsasən, investisiya siyasətindən istifadə edir. Azərbaycan hökuməti respublikanın icra və qanunverici hakimiyyət orqanlarının, xüsusilə Mədəniyyət və Turizm Nazirliyinin diqqətini kommersiya strukturlarının birgə səyindən istifadə etməklə turizm infrastrukturunun inkişafını müasir tələblər səviyyəsində qurmağa yönəldir.

Gəlmə və daxili turizm iqtisadiyyata potensial pozitiv təsir göstərərək fəaliyyətin aktivləşməsinə əhəmiyyətli şərait yaradır. O, əhalinin məşğulluğunun (həm turizm sənayesində, həm də onunla əlaqədar olan digər sahələrdə) yüksəlməsini, milli gəlirin artmasını, regionların (kənd təsərrüfatı və ekoturizmin) iqtisadiyyatının artmasını, ümumilikdə ölkənin inkişaf etməsini, qarışıq sahələri (mehmanxana, restoran, əyləndirmə biznesi və s.) inkişaf etdirməklə, iqtisadiyyatın diversifikasiyasına nail olmaqla sözügedən sahənin fəaliyyətini günün tələbləri səviyyəsində qurmağı öz qarşısında əsas məqsəd kimi qoyur.

İqtisadi nöqteyi-nəzərindən turizm iqtisadi kompleksdən ibarətdir. Onun inkişaf etməsi isə daha çox dünya təsərrüfatı prosesləri və münasibətləri ilə izah edilir. Turizm bir çox hallarda iqtisadiyyatı sürətlə inkişaf edən ölkələrin iqtisadi artımında mühüm katalizatordur, bu halda turizm ümummilli məhsulun ölkələr arasında yenidən bölgüsündə vasitəçi rolunu oynayır. Turistlər səfərdə olduqları ölkələrdə yerli mallar almaqla və xidmətlərdən istifadə etməklə həm yerli istehsalı artırır, həm də o ölkələrdə yeni iş yerlərinin açılmasına yardımçı olurlar.

Müasir turizm iqtisadi təzahür kimi ilk növbədə sahə şəklindədir, yığımı və nəql edilməsi mümkün olmayan turizm məhsulları və xidmətləri kimi çıxış edir, yeni iş yerləri milli iqtisadiyyatın sürətlə inkişaf etdirilməsinə münbit şərait yaradır, milli gəlirin turizm sahəsindəki ixtisaslaşan ölkələrin xeyrinə yenidən bölgüsü mexanizmi şəklində təzahür edir, milli gəlirin, məşğulluğun artması, yeni infrastrukturun inkişafı və yerli əhalinin həyat səviyyəsinin artması qismində çıxış edir, təbiətin mühafizəsində və mədəni irsin qorunub saxlanılmasında səmərəli vasitə kimi üzə çıxır, iqtisadi fəaliyyətin bütün sahələri və insan fəaliyyətinin bütün növləri ilə uyğunlaşır [7, səh.87]. Beləliklə, turizm ölkənin iqtisadiyyatında, onun təsərrüfat, sosial, humanitar əsaslarına aktiv təsir göstərilməsinə kömək edir. Turizm sahəsinin inkişafında ümumi-iqtisadi, texniki və sosial nailiyyətlərin birbaşa təsiri mövcuddur. İnkişaf etmiş sənaye ölkələrində artan həyat səviyyəsi işçilərin məzuniyyət müddətinin uzadılmasına, yüksəksəviyyəli pensiya təminatına gətirib çıxarır [7, səh.88].

Turizm xidmətinin ölkənin iqtisadiyyatına təsiri, turistlərin tələb və istehlakı vasitəsilə: turistə nə mal, nə də xidmət çatdırılır, ancaq turistin bilavasitə özünün xidmətin baş verdiyi yerə gəlməsi və onu istehlak etməsi vasitəsilə baş verir. Bu turistlərə xidmət edən obyektlərin: mehmanxanaların, hotellərin, iaşə müəssisələrinin, nəqliyyatın, idman və mədəni xidmət göstərən təşkilatların gəlirlərinin artmasına zəruri maraq yaradır [7, səh.96].

Turizm xidməti göstərən sahələrdə fəaliyyətin, o cümlədən mühasibat uçotunun təşkilinə yanaşma onların ən çox xüsusiyyətindən asılıdır. Qeyd olunan xüsusiyyətlə birlikdə nəzarətdən keçirilən xidmət növlərinin özünəməxsus xassələri vardır. Turizm sahəsinin əsas xüsusiyyəti onun ölkənin iqtisadiyyatına təsiri, tələb və istehlakın turistlər vasitəsilə formalaşmasından ibarətdir. Göründüyü kimi, nə mal, nə də xidmət turistə çatdırılmır. Onların özü istehsal və xidmət kimi istehlak olunduğu istehlakçıya, turistə təqdim edilir. Turist xidmətə görə ödəniş aparmaqla hər hansı mötəbər yeni, tarixi, mədəni, arxitekturalı, etnoqrafiyalı, yaxud digər görməli yerlərə baş çəkməyi və həmin yerlərdən özünəməxsus təsərrüfatlar almağı nəzərdə tutur [7, səh.97].

Turizm xidmətinin digər fərqləndirici xüsusiyyəti turizm məhsullarının strukturunun və onun tərkibinə daxil olan kompleks xidmətin ərazi bütövlüyündən ibarətdir. Formalaşan turizm məhsulları mahiyyət etibarı ilə müxtəlif turizm xidmətlərini əks etdirməklə onlar arasındakı əlaqəni, məcmunu özündə əks etdirir. Bu səbəbdən onların müxtəlif vaxtlarda baş verməsinə baxmayaraq, xidmət göstərən təşkilatın fəaliyyəti də bitməmiş ola bilər. Bundan başqa həmişə bir yerdə yerləşməyən turistin gəldiyi yerdə təşkilatlar bir-birinə uzaq məsafədən xidmət göstərilməsini də həyata keçirirlər. Bu cür xüsusiyyət təbiətə təminatı və göstərilən xidmətin ayrı-ayrı sahələr arasında texnoloji prosesə dair razılaşdırılmış tələbatın daha da yüksəldilməsinə, eləcə də rabitə vasitələrinə çəkilən xərclərin artmasına səbəb olur. Ölkədə turizm xidmətinin göstərilməsinin effektliyi siyasi, sosial, iqtisadi, sanitar, epidemoloji vəziyyət, pasport qeydiyyatı, turistlərin       ayrı-ayrı əraziyə getməsi və digər hallara dair verilmiş normaya uyğun milli siyasətdən də xeyli dərəcədə asılıdır [7, səh.97-98].

Adətən xidmət göstərən təşkilatlarda xərclərin içərisində əməyin ödənilməsi fondunun xüsusi çəkisi olduqca böyükdür, yəni o, xidmət göstərmək prosesində əməktutumunun 30%-dən çoxunu təşkil edir. Xüsusilə turizm formalarının fəaliyyəti daha çox əməktutumludur. Turizm xidmətinin müştəri yönəltmə istiqaməti eyni vaxtda çoxlu müştəri formalaşdırmağa imkan yaradır. Turlar bir qayda olaraq, istirahət başlanmadan bir neçə ay əvvəl satılır. Buna görə mühasibat uçotunun təşkili, marketinqin və turfirmada qiymət siyasətinin formalaşmasında qeyd edilən hallar nəzərə alınmalıdır. Bir qayda olaraq, turizm xidməti bir neçə istiqamətdə yerinə yetirilir:

· xüsusi turların formalaşmasını nəzərdə tutan istehsal istiqaməti üzrə;

· alqı-satqı müqaviləsi ilə alınmış göndərişlərin satılmasını ifadə edən ticarət istiqaməti üzrə;

· komitentlərdən komissiya müqaviləsi əsasında alınmış satılan göndərişlərin komisyon ticarəti istiqaməti üzrə;

Adı çəkilən hər bir istiqamət özünün mühasibat uçotu metodikasına malik olmalıdır. Azərbaycan bazarında turizm xidmətinin turagent fəaliyyəti dairəsində göstərilməsi əsas yerlərdən birini tutur [7, səh.98-99]. Bununla əlaqədar olaraq, turagent fəaliyyətini tətbiq etməklə turizm məhsullarının formalaşması və satışı ilə bağlı olan əməliyyatların sənədlə rəsmiləşdirilməsi qaydasını nəzərdən keçirək. Turizm məhsulunun formalaşması üçün turist, yaxud turist qrupunu təmsil edən müvəkkil şəxs qəbul edilmiş sifarişi müqavilə xarakterli razılıq kimi yazılı surətdə turoperatora (firmaya) təqdim edir. Müştəri öz sifarişini faksla göndərə, yaxud turfirmanın ofisinə gələrək əvvəlcədən sifariş blankını (sənədini) rəsmiyyətə sala bilər. Bu sənəddə sifariş verənin soyadı, adı, atasının adı və əlaqə telefon nömrəsi, yaşamaq üçün seçilmiş ölkə və şəhərin adı qeyd edilməlidir. Mehmanxanada yaşamağa başlamanın müddəti və tarixi, nəqliyyat vasitəsinə olan tələbat, ekskursiya (səyahət) xidmətinin həcmi, keyfiyyəti və sair xidmətlər göstərilir. Sənədə təsadüfi müraciətlər də daxil edilə bilər. Turist öz istəyinə nail olduqdan sonra agent (müvəkkil) razılaşması və sifariş blankı rəsmiyyətə salınır. Sonra sifarişin məlumatları turizm xidmətinin maya dəyəri və satış qiymətinin əvvəlcədən hesablanmasına kömək göstərən proqrama daxil edilir. Müştəri göstərilən xidmət üçün zəruri sayılan tələbləri və satış qiymətini göstərməklə sifariş blankında imza edir. Sifariş blankı imza edildikdən sonra sifarişlə məşğul olan menecerin soyadı, adı, atasının adı və sifarişin nömrəsi göstərilməklə sifarişin qeydiyyatı jurnalında qeydiyyata alınır. Sifariş blankının iki surətindən biri müştəriyə, digəri isə sözügedən sifarişin rəsmiləşdirilməsi üzrə bütün sənədlər toplanan sifarişlər qovluğuna yerləşdirilir [7, səh.102].

Agent (müvəkkil) razılaşmasında müştəri sifariş blankında imza etdikdən sonra satış qiyməti ilə ödənişin elə həmin halda, yaxud bütün hallarda 3 iş günü müddətində, ancaq təyin olunmuş müddətdən gec olmayaraq, əvvəlcədən ödənişini nəzərdə tutur. Turfirma əvvəlcədən ödənişi almaqla sifariş üzrə əsas işin yerinə yetirilməsinə mehmanxanada nömrənin bronlaşdırılmasına, biletin və vizanın (razılığın) alınmasına dair sənədlərin hazırlanmasına və s. başlayır. Turfirmada saxlanılan sifariş blankının müvafiq surətdə hazırlıq xidməti haqqında qeydlər aparılır. Müştəri təqdim edilmiş sənədləri yoxlayır və bundan sonra sifarişçilərin qeydiyyatı jurnalında imza edir. Bütün qarşılıqlı hesablaşmalardan sonra qeydiyyata alınan sifariş hazır olur. Sifariş qovluğu blankla birlikdə mühasibatlığa verilir və o, təsərrüfat əməliyyatlarının qeydiyyatı jurnalında yazılış aparmaq üçün istifadə edilir. Turun özünün vaxtı qurtardıqdan sonra qəbul edilən sifariş qurtarmış hesab edilir. Ciddi hesabat blankı olan turist göndərişi iki vərəqdən ibarət olur. Blankın birinci vərəqi turist məhsulunun sifarişçilərinə verilir. İkinci vərəq isə hüquqi şəxsdə, yaxud turgöndərən işi rəsmiyyətə salan fərdi sahibkarda qalır [7, səh.102].

Ciddi hesabat blankı təhtəl olaraq, maddi məsul şəxsə, kassirə, sifarişi qəbul edənə və s. verilir. Bu zaman hər bir ciddi hesabat blankı növünə iki surətdən ibarət zabor-nəzarət vərəqi tərtib edilir. Bu vərəqin biri imza edilməklə maddi məsul şəxsə verilir, ikincisi isə mühasibatlıqda saxlanılır [7, səh.102].

Milli Mühasibat Uçotu Standartlarına keçidlə əlaqədar olaraq, hazırda kommersiya təşkilatlarının maliyyə hesabatlarının tərkibinə daxil edilən ən başlıca hesabat formalarından biri də maliyyə nəticələri haqqında hesabat formasıdır (mənfəət və zərərlər haqqında hesabat). Qeyd edilən bu hesabat forması təsərrüfat subyektlərinin maliyyə nəticələri haqqında məlumatları əks etdirir. Müəssisələrin fəaliyyətinin keyfiyyət göstəricisi hesab olunan son maliyyə nəticəsi mühasibat uçotunda mənfəət və ya zərər kimi əks etdirilir ki, o, müəyyənləşdirilən zaman hesabat dövrünün gəlir və xərcləri nəzərə alınır. Son maliyyə nəticələri haqqında informasiya formalaşması il ərzində artan yekunla 801 “Ümumi mənfəət” (zərər) hesabında toplanır. Gəlir və xərclər müqayisə edilməklə xalis mənfəət müəyyən edilir. Maliyyə nəticələri haqqında hesabatda gəlirlər və xərclər mütləq öz əksini tapmalıdır: əsas gəlir, əməliyyat fəaliyyətinin nəticələri, maliyyələşmə üzrə məsrəflər iştirak payı metodu ilə uçota alınmış birgə və asılı müəssisələrin mənfəət vergisi üzrə xərclər, adi fəaliyyətdən mənfəət və ya zərər, fövqəladə maddələr, azlıq təşkil edən mülkiyyətçilərin payı, hesabat dövründə xalis mənfəət və ya zərər [5, səh.59-63].

Turizm xidmətindən gəlir turist xidmətindən əldə edilən satışın (gəlirin) tanınması üçün       DT-171, 211 alıcılar və sifarişçilərlə uzun, qısamüddətli debitor borcları, KT- 601 satış hesabından istifadə edilir.

İstehsal məsrəflərinə və turizm xidmətinin göstərilməsi zamanı xarici təşkilatların xidmətindən istifadə hüququnun ayrılmasına çəkilən (yerləşmə və yaşayış üzrə xidmətə dair hüququn alınmasına çəkilən nəqliyyat xidməti (daşıma), iaşə, ekskursiya, tibb xidməti və s.) məsrəflər istehsalat heyətinin fəaliyyəti ilə bağlı istehsalat heyətinin əməyinin ödənilməsinə çəkilən məsrəflər, sosial tələbata ayırmalar, istehsalat heyətinə xidmət göstərilməsi ilə bağlı olan və s. məsrəflərdən ibarətdir. Məsrəflər qeyd olunan 201-533, 522-533, 102-112-721 saylı hesabların kreditlərindən 202 istehsalat məsrəfləri hesabının debetinə işlənilir. Turizm xidmətinin göstərilməsində iştirak edən firma bölmələrinin istirahət evlərinin, mehmanxana, hotel və s. məsrəfləri 202-10 köməkçi istehsalat hesabında uçota alınır. Bu məsrəflər 202-10 köməkçi istehsalat subhesabında əks etdirilir. Qeyd edək ki, 202-11 “Ümumi istehsalat xərcləri” subhesabında və 721 “İnzibati” xərclər hesabında uçota alınan qeyri-müstəqim xərclər bölüşdürmə zamanı 202-10 köməkçi istehsalat subhesabına aid edilir [2, səh.85-89].

Turizm xidmətində maliyyə hesabatlarının məqsədi hesabat istifadəçiləri tərəfindən düzgün iqtisadi qərarların qəbul edilməsi zamanı, həmçinin geniş istifadəçi kütləsi üçün faydalı olan müəssisələrin maliyyə vəziyyəti, maliyyə fəaliyyətinin nəticələri və pul vəsaitlərinin hərəkəti haqqında məlumatları təqdim etməkdir. Bu məqsədlə tərtib edilən maliyyə hesabatlarında aktivlər, öhdəliklər, kapital, gəlirlər və xərclər, kapitaldakı dəyişikliklər və maliyyə hesabatlarının tərtib edilməsi zamanı müəssisədə tətbiq edilən uçot siyasəti haqqında məlumatlar öz əksini tapmalıdır [4, səh.12-13].

Mövsümlə əlaqədar tələbin turizm xidməti sahəsinə zəruri təsiri mövsümlərarası hesabat ilində gəlir və xərclərin uçotuna dair xüsusi uçot siyasətinin işlənməsi və tətbiqini, vergi planlaşması sahəsində qarşıya qoyulan tədbirlərin işlənməsini tələb edir. Bu zaman turizm xidmətinin göstərilməsi ilə əlaqədar olan məsrəflərin mühasibat uçotunun aparılmasında Azərbaycan Respublikası Mədəniyyət və Turizm Nazirliyinin 08.06.1998-ci il tarixli 310 №-li “Turist fəaliyyəti ilə məşğul olan təşkilatların tur məhsullarının maya dəyərinə daxil edilən məsrəflərin tərkibinin xüsusiyyətləri haqqında” əmri əldə rəhbər tutulur. 
Turizm xidmətində Milli Uçot Standartları əsasında tərtib edilən maliyyə hesabatları aşağıdakılardan ibarətdir: 

1. mühasibat balansı

2. mənfəət və zərərlər haqqında hesabat

3. pul vəsaitlərinin hərəkəti haqqında hesabat

4. kapitalda dəyişikliklər haqqında hesabat

5. uçot siyasəti və izahlı qeydlər

Maliyyə hesabatları ən azı ildə bir dəfə təqdim edilməlidir.

1. Maliyyə hesabatlarının təqdimatı üzrə kommersiya təşkilatları üçün 1 №-li Milli Mühasibat Uçotu Standartlarına maliyyə hesabatlarının tərkibinə 1 saylı hesabat forması kimi mühasibat balansı da daxil edilmişdir. Müəssisə bu hesabat formasında mühasibat balansında Beynəlxalq Mühasibat hesablarının əsas elementləri hesab edilən və müəssisəyə məxsus aktivləri, onların kapital və öhdəliklərini müxtəlif bölmələrdə ayrılıqda əks etdirir.
2. Milli Mühasibat Uçotu Standartlarına keçidlə əlaqədar olaraq, hazırda kommersiya təşkilatlarının maliyyə hesabatlarının tərkibinə daxil edilən ən başlıca hesabat mənfəət və zərərlər haqqında hesabat formasıdır. Qeyd olunan bu hesabat forması təsərrüfat subyektinin maliyyə nəticələri haqqında məlumatları özündə əks etdirir. Son nəticələr mühasibat uçotunda mənfəət və ya zərər kimi əks etdirilir, maliyyə nəticələri müəyyənləşdirilərkən gəlir və xərclər nəzərə alınır.
3. Maliyyə hesabatlarının təqdimatı üzrə kommersiya təşkilatları üçün 1 №-li Milli Mühasibat Uçotu Standartları maliyyə hesabatlarının tərkibinə daxil edilən hesabat formasından biri də “Kapitalda dəyişikliklər” haqqında hesabat formasıdır. Kapitalda dəyişikliklər haqqında hesabat tərtib edilərkən aşağıdakılar öz əksini tapmalıdır. 

· ödənilmiş nizamnamə kapitalı 

· emissiya gəliri 

· geri alınmış kapital 

· kapital ehtiyatları

· bölüşdürülməmiş mənfəət

4. Mühasibat uçotu haqqında Azərbaycan Respublikası qanunun tələblərinə uyğun olaraq, maliyyə hesabatlarının təqdimatı üzrə kommersiya təşkilatları 1 №-li Milli Mühasibat Uçotu Standartlarına əsasən hazırda kommersiya təşkilatlarının maliyyə hesabatlarının tərkibinə daxil edilən əsas hesabat formasından biri də pul vəsaitlərinin hərəkəti haqqında hesabat formasıdır. Bu hesabat forması təsərrüfat subyektlərinin maliyyə vəziyyətindəki dəyişikliyi, yəni müvafiq hesabat dövründəki pul vəsaitlərinin hərəkəti haqqında məlumatları özündə əks etdirir [3, səh.75-79].

Turizm sahəsinin inkişafı üzrə qarşıya qoyulan məqsədlərə nail olmaq üçün ilk növbədə aşağıda sadalanan tədbirlərin həyata keçirilməsi planlaşdırılır:

· fəaliyyət göstərən turizm obyektlərini müasir tələblərə uyğun qurmaq;

· mehmanxana və mehmanxana tipli obyektlərdə yataq yerlərinin (çarpayıların) sayının 150 min ədədə çatdırmaq;

· beynəlxalq və daxili bazarda ölkənin rəqabət qabiliyyətini artıra bilən turizm infrastrukturunu təkmilləşdirmək və turizm sənayesini yaratmaq;

· ölkə turizm-rekreasiya zonalarının hüquqi statusunu müəyyən etmək, ərazisində turizm zonalarının və turist marşrutlarının müəyyən olunmasını təmin etmək;

· turizm xidməti üzrə mütərəqqi üsulların və standartların hazırlanmasına və tətbiq edilməsinə nail olmaq;

· turizm sahəsində çalışan insanların peşə hazırlığı səviyyəsini daima artırmaq, turizm sahəsində zəngin təcrübəsi olan ölkələrlə kadr hazırlığı sahəsində beynəlxalq əməkdaşlığı genişləndirmək, turizm ehtiyatlarının qorunmasını təmin etmək və bu ehtiyatlardan istifadənin səmərəliliyini artırmaq [1, səh. 53-56].

Nəticə

Daxili turizmin inkişafının dövlət strategiyası, turizmin inkişafı üçün məqsədyönlü büdcə fondu yaradılmalı, turizm məqsədilə istifadə edilən təbii və mədəni resursların qorunması üçün maliyyə vəsaitlərinin cəlb edilməsi sahəsində tədbirlər görülməlidir. Turistlərin ölkə ərazisində maneəsiz hərəkəti, həmçinin turizm şirkətlərinin maliyyə və inzibati məsuliyyəti mexanizmləri və turoperatorların maliyyə zaminliyinin tətbiqi vasitəsilə xaricə gedən azərbaycanlı turistlərin hüquqlarının və qanuni maraqlarının qorunması təmin edilməlidir. Turizm sahəsində maliyyə hesabatları haqqında hüquqi-normativ aktlar təkmilləşdirilməli, turizm-rekreasiya zonalarının ərazisində işgüzar fəaliyyətin həyata keçirilməsi təmin edilməli, ekoloji turizm fəaliyyətində əldə olunan gəlirlərin bir hissəsinin xüsusi qoruqların mühafizəsi üçün ayrılması mexanizmi hazırlanmalı, xüsusi qoruqların və milli parkların müasir turizm infrastukturu yaradılmalıdır.

Terrorizm və miqrasiya təhlükəsi olmayan ölkələrdən gələn turistlər üçün viza rejimi sadələşdirilməli, Azərbaycanın turizmə yararlı imicinin formalaşdırılması üçün ölkəmizin xaricdəki səfirlikləri yanında turizm ofisləri açılmalıdır. Turizm bazarının xüsusiyyətlərini nəzərə alaraq, hava nəqliyyatı və dəmiryolu ilə turistlərin fərdi və qrup halında daşınmalarının agentlər tərəfindən sifariş və satış imkanlarına dair vahid qaydalar sistemi hazırlanmalıdır. Ən vacibi isə turizm inkişafının kompleks xüsusiyyətlərini, onun iqtisadiyyata təsirini əks etdirən, Ümumdünya Turizm Təşkilatının və BMT-nin Statistika Komissiyasının tövsiyələrinə cavab verən turizm üzrə statistik göstəricilər sistemi hazırlanmalıdır. 

Zakir Quliyev 

Turizm müəssisələrində gəlirlərin və xərclərin uçotunun 

təkmilləşdirilməsi istiqamətləri

Xülasə 
Məqalədə son illərdə ölkədə turizmin inkişafı, turizm xidmətində maliyyə hesabatlarının təşkili, məlumat istifadəçiləri tərəfindən düzgün iqtisadi qərarların qəbul edilməsində, həmçinin geniş istifadəçi kütləsi üçün faydalı olan turizm müəssisələrinin maliyyə vəziyyəti, maliyyə fəaliyyətinin nəticələri və pul vəsaitlərinin hərəkəti haqqında məlumatların təqdim edilməsi qaydaları araşdırılmışdır. Bu məqsədlə tərtib edilən maliyyə hesabatlarında aktivlər, öhdəliklər, kapital, gəlirlər və xərclər, kapitaldakı dəyişikliklər və maliyyə hesabatlarının tərtib edilməsi zamanı müəssisədə tətbiq edilən uçot siyasəti haqqında məlumatlar öz əksini tapmışdır.

Qeyd edilmişdir ki, turizmin təhlili, tədqiqi və konseptual inkişaf istiqamətləri iqtisadi sürətlənmə və iqtisadi artım, gəlirlərin dəyişməsi və sosial tələbatların artması kontekstində həll olunur. Turizmin inkişafı geniş müzakirə problemi olsa da, onun sahə, ərazi və funksional menecmentin idarə edilməsi bir sıra makroiqtisadi problemlərin təhlili və çevik idarəetmə proqramları əsasında mümkündür.

Закир Гулиев 

Направления усовершенствования учeта доходов и расходов

 в туристических организациях

Резюме 

В статье рассматриваются вопросы развития туризма в стране за последние годы, формирования финансовой отчетности по туристическим услугам, принятия правильных экономических решений пользователями этих отчетов, а также исследуются правила предоставления информации, полезной для широкого круга пользователей о финансовом положении туристических предприятий, об итогах финансовой деятельности и движении денежных средств. С этой целью в составленных финансовых отчетах были отражены данные об активах, обязательствах, капитале, доходах и расходах, изменениях в капитале и об учетной политике, применяемой на предприятии в процессе составления финансовой отчетности.

Отмечается, что анализ, исследование и концептуальные направления развития туризма решаются в контексте экономического ускорения и экономического роста, изменений доходов и роста социальных потребностей. Развитие туризма является широко обсуждаемой проблемой, его областное, территориальное и функциональное управление возможно на основе рещения некоторых макроэкономических проблем и програм гибкого управления.

Zakir Guliyev

Improvement of incomes and expenses account in 

tourism enterprises

Summary

The article considers the development of tourism in the country during the recent years, forming of the financial reporting on tourist services, correct economic decision making by users of these reports forms, as well as rules of provision of useful information to the wide mass of users about a financial position of the tourist enterprises, about results of financial activities and cash flow. For this purpose data on assets, liabilities, the equity, income and expenses, changes in equity and accounting policy applied at the enterprise in the process of creation of financial reporting have been reflected in the constituted financial statements.

It has been noted that the analysis, research and the conceptual directions of tourism development are solved in the context of economic acceleration and economic growth, changes of the income and growth of social requirements. Even if tourism development widely discussed problem, its regional, territorial and functional management is possible on the basis of some programs of flexible management.

Giriş 

Azərbaycan Respublikası Prezidentinin “Kənd təsərrüfatı və ərzaq məhsulları bazarının fəaliyyətinin təkmilləşdirilməsi sahəsində əlavə tədbirlər haqqında” 2014-cü il 16 yanvar tarixli Sərəncamı və “Aqrar sahədə idarəetmənin təkmilləşdirilməsi və institusional islahatların               sürətləndirilməsi ilə bağlı tədbirlər haqqında” 2014-cü il 16 aprel tarixli Fərmanı əsasında ölkədə aqrar islahatların yeni mərhələsinin strateji istiqamətləri müəyyən edilmişdir. Tarixi əhəmiyyətli bu siyasi qərarlarla aqrar sektorun inkişafının prioritet hədəflərinin yeni çağırışlar fonunda müəyyən edilməsi, aqrar sektorda institusional strukturun və idarəetmənin təkmilləşdirilməsi və innovativ dəyişikliklərə təkan verəcək digər tədbirlərin həyata keçirilməsinə göstəriş verilməsi bu sahədə inkişafın keyfiyyətcə yeni mərhələsinə keçid üçün əsas yaratmışdır [1].

Aqrar islahatların müasir mərhələsində kənd təsərrüfatı sahəsinin inkişaf trendlərini və bu sahədə baş verən keyfiyyət dəyişikliklərini daha detallı və əhatəli şəkildə xarakterizə edən müvafiq göstəricilər üzrə informasiya bazasının gücləndirilməsinə ehtiyac yaranmışdır. Xüsusilə aqrar siyasətin nəticələrinin fermer təsərrüfatları səviyyəsində və sahələr üzrə təhlil edilməsi məqsədilə istehsalçıların xərcləri, gəlirləri, müvafiq istehsal resursları ilə təchizatı və istehsal vasitələrinin qiymətləri, hazır məhsulların istehsalı və satışı nisbəti, satış qiymətləri, aqrotexniki normalara əməl edilməsi səviyyəsi və digər bu kimi göstəricilər üzrə qiymətləndirmənin aparılması, habelə müxtəlif məhsul növlərinin regionlar üzrə iqtisadi səmərəliliyinin qiymətləndirilməsi üçün müvafiq        məlumatların toplanması zəruri məsələlərdəndir. Bu baxımdan ölkədə kənd təsərrüfatı sahəsi üzrə statistika sisteminin daha da təkmilləşdirilməsi istiqamətində ardıcıl olaraq, müvafiq tədbirlər həyata keçirilir. 

Eyni zamanda Avropa ölkələrinin təcrübəsi göstərir ki, kənd təsərrüfatı sahəsi üzrə ənənəvi statistika sistemi ilə yanaşı, Fermer Təsərrüfatları Məlumatlarının Monitorinqi Sistemi (FTMS) vasitəsilə müəyyən seçmələr əsasında təsərrüfatların bir hissəsi sorğuya cəlb olunaraq, onların müvafiq istehsal, satış, gəlir və xərc göstəriciləri ilə bağlı araşdırma xarakterli məlumatlar aqrar sahə üzrə tənzimləyici qurum tərəfindən toplanaraq, spesifik məqsədli təhlillər aparılır. MDB məkanında ilk dəfə Azərbaycanda Avropa təcrübəsinə uyğun FTMS-nin tətbiq olunmasına başlanılmışdır. Artıq əldə olunan ilkin təcrübə və nəticələr bu sistemin inkişaf etdirilməsi ilə bağlı ehtiyacların qiymətləndirilməsinə və tövsiyələrin irəli sürülməsinə imkan verir.

Bu məqalədə aqrar siyasətə dair qərarların qəbul edilməsi və kənd təsərrüfatı sahəsi üzrə tənzimlənmə sisteminin səmərəliliyinin artırılması baxımından ehtiyac duyulan informasiya təminatında FTMS-nin rolu, mahiyyəti, Avropa təcrübəsi və Azərbaycanda tətbiqi ilə bağlı problemlər araşdırılmışdır. 

FTMS-nin məqsədi, əhatə etdiyi məsələlər və Avropa təcrübəsi

Hər hansı bir ölkədə həyata keçirilən aqrar siyasətin kənd təsərrüfatı məhsulları istehsalçılarının fəaliyyətinə təsirini xarakterizə edən göstəricilər bu siyasətin səmərəliliyinin qiymətləndirilməsi üçün vacib indikatorlar sistemidir. Bu baxımdan Avropa Birliyi səviyyəsində tətbiq olunan Fermer Təsərrüfatları Məlumatlarının Monitorinqi Sistemi (Farm Accountancy Data Network) Avropa Birliyinin Vahid Aqrar Siyasəti (Common Agricultural Policy) üçün mühüm informasiya bazası olmaqla bu sahəyə dair qərarların qəbulu prosesi ilə bağlı zəruri idarəetmə alətlərindən biri kimi çıxış edir [7, 8]. 

Avropada FTMS-nin tətbiqi ilə bağlı uzunmüddətli tarixi təcrübə mövcuddur [6, 7]. Belə ki, bu sistem milli təsərrüfat sorğusu kimi ilk dəfə Norveçdə 1911-ci ildə, Finlandiyada 1912-ci ildə, Danimarkada 1918-ci ildə, İngiltərədə 1936-cı ildə, İsveçdə 1939-cu ildə, Niderlandda 1940-cı ildə, Almaniyada 1955-ci ildə, Lüksemburqda 1958-ci ildə və Avstriyada 1959-cu ildə həyata keçirilmişdir. Avropa Komissiyasının 1965-ci il 15 iyun tarixli 79/65/EEC nömrəli Qərarı ilə təsdiq edilmiş qanunla müvafiq hüquqi əsaslar müəyyən edildikdən sonra Birliyin Fransa və İtaliya kimi əsas üzvləri olan ölkələrdə də bu sorğu keçirilməklə, FTMS 1965-ci ildən etibarən, Avropa Birliyi səviyyəsində tədbiq edilməyə başlandı. 

1965-ci ildə qəbul edilmiş qanuna bir neçə dəfə dəyişiklik edildikdən sonra Avropa Komissiyasının 2009-cu il 30 noyabr tarixli N 1217/2009 nömrəli qərarı ilə yenilənmiş qanunda FTMS-nin fəaliyyəti ilə bağlı bir sıra zəruri məsələlər izah edilir [10]. Bu qanunda qeyd olunur ki, “Ümumi Aqrar Siyasətin işlənib hazırlanması kənd təsərrüfatı istehsalçılarının müxtəlif kateqoriyaları üzrə gəlirləri və istehsalçılar tərəfindən həyata keçirilən və Avropa Şurası səviyyəsində xüsusi diqqət tələb edən biznes əməliyyatları barədə aktual məlumatların olmasını tələb edir”. Buna görə də aqrar siyasətin ehtiyaclarını qarşılamaq məqsədilə kənd təsərrüfatı sahəsində fəaliyyət göstərən istehsalçılara dair məlumatların toplanması üçün şəbəkə (data network) qurulur. Bu məlumat şəbəkəsi vasitəsilə kənd təsərrüfatı istehsalçılarının illik gəlirləri və biznes əməliyyatları barədə məlumatlar toplanır. Müvafiq qaydalara uyğun olaraq, əldə edilmiş məlumatlar əsasında hesabat hazırlanır və həmin hesabat Avropa Parlamentinə və Avropa Şurasına təqdim edilir.

Məlum olduğu kimi, Avropa Birliyinin müvafiq qanunvericiliyində Ümumi Aqrar Siyasətin əsas məqsədləri sırasında: 

1) kənd təsərrüfatında məhsuldarlığın texniki tərəqqinin və səmərəli inkişafın dəstəklənməsi hesabına artırılması, istehsal amillərindən, xüsusilə əmək ehtiyatlarından optimal səviyyədə istifadə edilməsi;

2) bununla da kənd əhalisinin layiqli həyat səviyyəsinin və mənfəətlərinin artırılmasının təmin edilməsi xüsusi qeyd edilir [9]. Məhz buna görə də kənd əhalisinin layiqli həyat səviyyəsi və onların şəxsi mənfəətlərinin yüksəldilməsi istiqamətində görülən tədbirlərin effektivliyini qiymətləndirmək üçün FTMS vasitəsilə toplanmış fermer təsərrüfatlarının gəlirləri barədə məlumatlar mühüm əhəmiyyətə malikdir.

Beləliklə, FTMS-nin məqsədi kənd təsərrüfatı sahəsində fəaliyyət göstərən istehsalçılara dair məlumatların sistemli şəkildə və vahid formatda toplamaqla istehsalçıların fəaliyyətinin və kənd təsərrüfatı istehsalının iqtisadi səmərəliliyini qiymətləndirməkdən və aqrar siyasətin nəticələrini təhlil etməkdən ibarətdir. Bu məlumatlar əsasında Avropa Birliyi səviyyəsində müqayisə aparılmaqla aqrar siyasətə dair ünvanlı və məqsədyönlü qərarlar qəbul edilir.

Müvafiq qanunvericiliyə əsasən Avropa ölkələrində FTMS çərçivəsində aparılan sorğu və toplanan məlumatlar aşağıdakı məsələləri əhatə edir [11]:

	Sorğunun bölməsi
	Əhatə etdiyi məsələlər

	Təsərrüfat haqqında ümumi məlumatlar
	Coğrafi məlumatlar; təsərrüfatın tipi; təsərrüfatın rəhbəri (yaşı, təhsili); ailə üzvlərinin sayı

	İşçi qüvvəsi
	Ödənişsiz ailə əməyi və muzdlu işçilər

	Kapital 
	Torpaq; təsərrüfatdakı heyvanlar; binalar; maşınlar və avadanlıqlar

	Kredit 
	Borcun həcmi, mənbələri, faiz dərəcəsi

	Subsidiyalar və qrantlar 
	Həm Avropa Birliyi, həm də üzv ölkələrin öz büdcəsi hesabına fermerlərə verilən yardımlar

	Bitkiçilik və heyvandarlıq məhsullarının istehsalı 
	İstehsal edilən bitkiçilik məhsulu; əkin sahəsi; əkin sahəsinin dəmyə, suvarma, istixana və örtülü sahə olmasına görə tipi; istehsal edilən heyvandarlıq məhsulu; heyvanların baş sayı; fermanın dağlıq, dağətəyi, düzənlik ərazidə yerləşməsi və qapalı təsərrüfat olması; məhsul istehsalının həcmi; satış həcmi; “qapıda satış” qiyməti; ev istehlakına gedən hissə; təsərrüfatda toxum və ya yem kimi istifadə

	İstehsal xərcləri
	İstehsal üçün mal və materiallar (toxum, aqrokimyəvi maddələr; yem; baytarlıq preparatları; kökəltmə üçün heyvanlar); xidmətlər (bütün aqrotexniki əməliyyatlar, heyvanlara qulluq, sığorta, məhsulun toplanması və daşınması); mal-material və xidmətlərin qiymətləri


Qeyd etmək lazımdır ki, Avropa Birliyinin müvafiq metodikasında FTMS sorğusu istehsalçıların qeyri-kənd təsərrüfatının gəlirləri barədə məlumatları nəzərə almır. Ancaq 2005-ci ildən Avropa Birliyi üzvlüyünə namizəd ölkə olan Makedoniyada təsərrüfatların gəlirlərində    qeyri-kənd təsərrüfatı mənbələri əhəmiyyətli rola malik olduğuna görə bu ölkədə tətbiq edilən FTMS çərçivəsində həmin mənbələr də nəzərə alınır [5]. Fikrimizcə, FTMS-nin əsas məqsədi aqrar siyasətin təsərrüfatların fəaliyyətinə təsirinin qiymətləndirilməsindən ibarət olduğuna görə, bu yanaşma doğrudur və kənd təsərrüfatı məhsulları istehsalı ilə məşğul olan təsərrüfatların gəlirlərində qeyri-kənd təsərrüfatı gəlirlərinin əhəmiyyətli paya malik olduğu digər ölkələrdə də FTMS sorğusu keçirilərkən bunun nəzərə alınması zəruridir. 
Ümumilikdə isə Avropa təcrübəsinin müxtəlif mənbələr üzrə araşdırılması göstərir ki, FTMS çərçivəsində məlumatların toplanması və təhlili metodikası “rentabelliyin təhlili” (Gross Margin Analysis) konsepsiyasına əsaslanır. Belə ki, FTMS çərçivəsində tətbiq edilən uçot sistemi maliyyə uçotu sistemindən kifayət qədər fərqlidir. Maliyyə uçotunun əsas səciyyəvi xüsusiyyətlərindən biri bütün detallar üzrə dəqiq və etibarlı məlumatların olmasıdır. Ancaq            FTMS-nin məqsədi qərar qəbuletmə prosesinə xidmət etməkdir, bu baxımdan aktuallıq, müqayisə edilə bilmək və faydalılıq daha mühüm tələblər kimi çıxış edir [8]. Məhz buna görə FTMS tərəfindən təqdim edilən məlumatların maliyyə etibarlılığı mühasibat uçotu məlumatlarından daha az etibarlı olsa da, müvafiq təhlil məqsədləri baxımından məqbuldur.

Başqa sözlə, rentabelliyin təhlili metodikası müxtəlif təsərrüfatların, məhsulların və texnologiyaların rentabelliyinin sadə bir vasitə ilə qiymətləndirilməsindən ibarətdir. FTMS-ni kifayət qədər institutlaşmayan təsərrüfatlar belə əhatə olunmaqla tətbiq etməyə imkan verən səbəblərdən biri də elə budur. Belə ki: 

1) Tələb olunan informasiya nisbətən sadədir və sahə işçiləri tərəfindən birbaşa fermerlərlə müsahibə əsasında asanlıqla toplana bilər;

2) Təhlili başa çatdırmaq asandır, müxtəlif təhlil proqramlarında (məsələn, Excel, SPSS proqramları vasitəsilə) aparıla bilər;

3) Nəticələr kənd təsərrüfatı istehsalçıları, məsləhət və informasiya xidməti göstərənlər və aqrar siyasəti hazırlayanlar və qərar qəbul edənlər üçün rahat başa düşüləndir;

4) Nəticələr aşağıdakı kənd təsərrüfatı sahəsinə aid ən müxtəlif məsələlərdə istifadə oluna bilər: məsələn, a) hər hansı istehsal texnologiyasının təsərrüfatda tətbiq                       edilib-edilməməsi barədə qərara gəlməkdə; b) məsləhət və informasiya xidməti göstərənlər hər hansı istehsal texnologiyasını tətbiq etmək üçün digər kənd təsərrüfatı məhsulları istehsalçılarını həvəsləndirmək, yaxud çəkindirmək barədə qərara gəlməkdə;   c) siyasəti hazırlayanlar qərar qəbul edərkən və kənd təsərrüfatının inkişafı üzrə çalışan mütəxəssislər inkişaf layihələrinin və digər dövlət proqramlarının hazırlanması ilə əlaqədar daha münasib qərar qəbul edərkən.

Avropa Birliyi miqyasında FTMS tədqiqatlarının aparılması üçün təsərrüfatların müəyyən olunması metodikası da müvafiq qanunvericiliklə tənzimlənir. Hər bir üzv ölkədə məlumatların toplanması və Komissiyaya təqdim edilməsinə məsul orqan müəyyən olunur. Məsul orqan FTMS çərçivəsində sorğular aparmaq üçün təsərrüfatların seçilməsini üç göstəriciyə görə aparır: fermer təsərrüfatının fəaliyyət göstərdiyi region, fermer təsərrüfatının iqtisadi göstəriciləri (dövriyyəsi) və fermer təsərrüfatının növü (heyvandarlıq, bitkiçilik və qarışıq təsərrüfatlar) [11]. Sorğuya yalnız “bazaryönümlü” və ya kommersiya təsərrüfatları cəlb olunur, öz ehtiyacları üçün məhsul istehsal edən təsərrüfatlar nəzərə alınmır. Bu cür təsərrüfatlar ya kənd təsərrüfatı siyahıyaalınması, ya da Fermer Təsərrüfatları Sorğusu vasitəsi ilə müəyyən edilir. 

Yuxarıda qeyd edilən metodika əsasında seçilərək Avropa Birliyi səviyyəsində sorğuya cəlb edilən təsərrüfatların sayı 80 mindən çoxdur ki, bu da kənd təsərrüfatı torpaqlarının və kənd təsərrüfatı məhsulları istehsalının təqribən 90 faizini əhatə edən 5 milyon fermer təsərrüfatını təmsil edir. 

FTMS çərçivəsində toplanan məlumatlar təhlil olunduqdan sonra müvafiq hesabatlar FTMS saytında yerləşdirilir. FTMS məlumatları əsasında aparılmış daha dərin təhlillər əsasında isə müxtəlif məqsədli qiymətləndirmə hesabatları və siyasət ssenarilərinə dair simulyasiyalar hazırlanır, həmçinin kənd təsərrüfatı sahəsində köklü araşdırmalar aparılır. 

Qeyd olunduğu kimi, FTMS müvafiq idarəetmə aləti kimi Avropa Birliyi çərçivəsində bütün ölkələrdə tətbiq olunur. Hətta üzvlüyə namizəd ölkələr belə artıq üzvlüklə bağlı danışıqlar mərhələsindən etibarən, FTMS-nin tətbiqinə başlayırlar. Bu baxımdan 2003-cü ildən etibarən, Avropa Birliyinə üzvlük üçün müraciət edən, 2005-2011-ci illərdə üzvlük üçün danışıqlar aparan və        2013-cü ildən Birliyə üzv olan Xorvatiyanın FTMS-nin tətbiqi sahəsində təcrübəsi ilə tanışlıq, bu sistemin tətbiqi prosesi ilə bağlı daha əyani təsəvvür yaradır [3]. 

Xorvatiyada FTMS-nin fəaliyyətinin hüquqi əsaslarını “Kənd təsərrüfatı haqqında” Qanunda təsbit olunmuş müvafiq müddəalar və bunun əsasında qəbul edilmiş “Fermer Təsərrüfatları Məlumatlarının Monitorinqi Sistemi haqqında” Qaydalar təşkil edir.

“Kənd Təsərrüfatı haqqında” Qanuna əsasən Kənd Təsərrüfatı Nazirliyi FTMS-nin fəaliyyəti üçün məsul orqandır. Nazirlik FTMS üçün təşkilati və texniki dəstək verir, məlumatların toplanması və təhlili prosesinə nəzarət edir. FTMS çərçivəsində məlumatların toplanmasına və bununla bağlı bütün prosedurların icrasına məsul qurum isə Nazirliyin tabeliyində olan Məsləhət Xidməti qurumudur. Məsləhət Xidmətinin baş ofisində 5 nəfərdən ibarət FTMS Departamenti fəaliyyət göstərir. Məsləhət Xidmətinin rayonlarda fermerlərdən məlumatları toplayan işçilərinin sayı 58 nəfərdir, daha dəqiqi rayonlarda məsləhət xidməti göstərən əməkdaşlar bu işi yerlərdə icra edir. Yerlərdən toplanan məlumatlar birbaşa olaraq, Məsləhət Xidmətinin elektron məlumat bazasına daxil edilir.

FTMS çərçivəsində tətbiq edilən tədqiqat anketinin strukturu Avropa Birliyinin metodologiyasına əsaslanır. FTMS tədqiqatı ildə bir dəfə aparılır, istisna hallarda əlavə də keçirilə bilər.

Xorvatiyada bu sistemin qurulmasına 2006-cı ildən başlanılıb və 2007-ci ildə ilk təcrübə kimi 71 təsərrüfatdan, 2008-ci ildə isə 211 təsərrüfatdan məlumat yığılıb. 2012-ci ildən bu sistemin Avropa Birliyinin tələblərinə uyğunlaşdırılması üçün layihə həyata keçirilmiş və həmin il 1074 təsərrüfatda sorğu aparılmışdır. Hazırda əsasən formalaşmış sayılan FTMS çərçivəsində 1200-1300 təsərrüfatdan məlumat yığılır.

FTMS sorğusu məqsədilə fermerlərin seçilməsi Mərkəzi Statistika Bürosunun məlumatlarına əsaslanır. Mərkəzi Statistika Bürosu fermerlərin təşkilati formaları və iqtisadi göstəriciləri üzrə ətraflı məlumatlar təqdim edir. Büro kənd təsərrüfatı məhsulları istehsalçılarının institusional formaları ilə bağlı 3 ildən bir müayinə keçirdir. Statistika Bürosu tərəfindən Kənd Təsərrüfatı Nazirliyinə verilən məlumatlar öz istehlakı üçün kənd təsərrüfatı məhsulları istehsal edənləri deyil, yalnız bazaryönümlü təsərrüfatları əhatə edir. Sonuncu müayinə məlumatlarına əsasən 233.2 min vahid bu cür təsərrüfatlar haqqında məlumatlar Nazirliyə təqdim olunub.

Kənd Təsərrüfatı Nazirliyinin Məsləhət Xidməti qurumu 233.2 min təsərrüfatın içərisindən illik dövriyyəsi 4000 avrodan yuxarı olan təsərrüfatları statistik seçmə üçün baza kimi götürüb. Bununla da seçmə bazası 92.2 min təsərrüfatı əhatə edib ki, bu təsərrüfatlar da müvafiq torpaq resurslarının və ümumi məhsul dövriyyəsinin 85-88 faizinə malikdir. Bunların əsasında isə tədqiqata cəlb etmək üçün 1251 vahid (və ya seçmə bazasının 1.35 faizi qədər) təsərrüfat müəyyən edilib.

Azərbaycanda FTMS-nin tətbiqi təcrübəsi

Azərbaycanda FTMS-nin qurulmasına formal olaraq, 2005-ci ildə BMT-nin Ərzaq və Kənd Təsərrüfatı Təşkilatının (FAO) layihəsi çərçivəsində başlanılmışdır. Belə ki, Azərbaycan Respublikası Prezidentinin 2005-ci il 18 noyabr tarixli Sərəncamı ilə Azərbaycan Respublikası Hökuməti və FAO arasında “Fermer təsərrüfatlarının informasiya və monitorinq sisteminin qurulmasına kömək göstərilməsi” layihəsini Hökumət adından imzalamaq səlahiyyəti Kənd Təsərrüfatı nazirinə verilmişdir. 

FAO layihəsi çərçivəsində Elmi-Tədqiqat Kənd Təsərrüfatının İqtisadiyyatı İnstitutu məsul icraçı qurum kimi müəyyən edilmişdir. İlkin təcrübə kimi 3 regionda 140 təsərrüfatda pilot sorğu keçirilmişdir. Bununla belə, FAO-nun hesabatında qeyd edilmişdir ki, “İnstitutun və digər aidiyyəti qurumların müvafiq məlumatların toplanması və təhlili imkanları ölkə üzrə dayanıqlı sistemin qurulması üçün kifayət deyildir”. Daha sonra 2010-cu ildə FAO bu istiqamətdə Avropa Birliyi ilə birgə yeni layihə həyata keçirmişdir. Bu layihə çərçivəsində 2011-ci ildə pilot kimi 3 region üzrə 300 təsərrüfatda sorğu keçirilmiş, həmçinin FTMS-nin fəaliyyəti üçün ortamüddətli əməliyyat planı hazırlanmışdır [4].

Hazırlanmış plana baxmayaraq, müvafiq təşkilati işlərlə bağlı tədbirlər lazımi səviyyədə görülmədiyindən FTMS-nin fəaliyyəti formal xarakter daşımış, yalnız institutda bəzi işçilərin öz təşəbbüsləri səviyyəsində müəyyən işlər görülmüşdür. Belə ki, 2012-ci ildə 3 regionda, 2013-cü ildə isə 6 regionda institutun işçilərinin şəxsi təşəbbüsləri və rayonlardakı əlaqələri əsasında müəyyən sayda fermerlərdən məlumatlar toplanmışdır. 2014-cü il üzrə məlumatlar toplanılmamışdır.
2015-ci ildən etibarən, FTMS üzrə məlumatların toplanılması işinə Kənd Təsərrüfatı Nazirliyi səviyyəsində yenidən başlanılmışdır. Bu məqsədlə ölkənin bütün rayonları əhatə olunmaqla 4041 təsərrüfat üzrə seçmə planı hazırlanaraq və müvafiq sorğu forması təkmilləşdirilərək Aqrar Elm və İnformasiya Məsləhət Mərkəzinin və Nazirliyin yerlərdəki qurumlarının təqribən 350 əməkdaşı cəlb edilməklə 2014-cü ilin göstəriciləri üzrə sorğular keçirilmiş və məlumatlar toplanılmışdır. Artıq 2014-cü ilin göstəriciləri üzrə elektron məlumat bazası yaradılaraq, məlumatların emalı və ilkin təhlili həyata keçirilmişdir. 2016-cı ildən etibarən, Kənd Təsərrüfatı Nazirliyinin rayon idarələri yarandığına görə 2015-ci il üzrə anket məlumatları rayonlardan birbaşa elektron formada qəbul edilir.

FTMS sorğusuna cəlb etmək üçün təsərrüfatların müəyyən edilməsi məqsədilə aparılan seçmə isə Kənd Təsərrüfatı Nazirliyinin subsidiya bazasına əsaslanır. Belə ki, 2014-cü ildə 383 min, 2015-ci ildə isə 372 min təsərrüfat təqribən 1.3 milyon ha ərazidə aparılan əkinlərə görə subsidiya almaq üçün Kənd Təsərrüfatı Nazirliyinə müraciət etmişdir [2]. Beləliklə, bu müraciətin əsasında Kənd Təsərrüfatı Nazirliyində 1.3 milyon ha ərazidə əkin aparan və Naxçıvan MR istisna olmaqla bütün regionlar üzrə fəaliyyət göstərən istehsalçılarla bağlı elektron məlumat bazası yaradılmışdır. 

Kənd Təsərrüfatı Nazirliyinin elektron məlumat bazasında olan təsərrüfatlar əkin sahələrinə və əkilən bitkilərin növünə görə beş təbəqəyə ayrılaraq, təbəqəli təsadüfi nümunə seçmə metodu tətbiq edilmişdir. Seçmədəki nümunə sayı isə hər təbəqənin 1%-ni və eyni zamanda subsidiya alan təsərrüfatların sayının da 1%-ni təşkil edir. Bununla da FTMS üzrə məlumatların toplanılması üçün bütün qruplardan (ən kiçikdən tutmuş, ən böyüyədək) olan təsərrüfatlar arasında seçmə aparılmışdır. Eyni zamanda subsidiya bazasında olan təsərrüfatların yalnız bitkiçilik məhsulları istehsalı üzrə fəaliyyətləri haqqında məlumat olduğuna görə, istixanalar, iri heyvandarlıq təsərrüfatları və broyler müəssisələri əlavə qrup (ixtsaslaşmış sınaq qrupları) kimi götürülmüşdür. Bununla da sorğu aparılan təsərrüfatların sayı 2014-cü il üzrə 4041 vahid, 2015-ci il üzrə isə 3798 vahid müəyyən edilmişdir.

Qeyd etmək lazımdır ki, Azərbaycanda FTMS çərçivəsində sorğuların aparılması məqsədilə təsərrüfatlar üzrə seçmələrin aparılması baxımından bir sıra problemlər mövcuddur. Belə ki, seçmənin aparılması üçün istifadə edilən bazadakı təsərrüfatların yalnız bitkiçilik məhsulları istehsalı üzrə fəaliyyətləri haqqında məlumat mövcuddur, buna görə də seçmə planında heyvandarlıq sahəsinin göstəriciləri kifayət qədər nəzərə alınmamışdır. Həmçinin Avropa ölkələrindəki təcrübədən fərqli olaraq, Azərbaycanda təsərrüfatların yalnız öz istehlakı üçün fəaliyyət göstərənlərlə bazaryönümlü olanları ayırmaq mümkün deyildir ki, bu da seçmənin həcmini izafi şəkildə genişləndirir.

Azərbaycanda FTMS-nin nəticələrinə dair nümunələr 

Qeyd olunduğu kimi, FTMS çərçivəsində 2014-cü ilin göstəriciləri üzrə yerlərdən toplanmış məlumatlar əsasında artıq müəyyən təhlillər aparılmışdır. Bu baxımdan aparılan təhlillər əsasında müxtəlif məsələlərə dair əldə olunan ilkin nəticələr maraqlı məqamları ortaya çıxarır.

Məsələn, FTMS-nin 2014-cü il üzrə hesabatına əsasən mövcud təsərrüfatların yalnız 17 faizi muzdlu işçi cəlb etmiş, başqa sözlə, təsərrüfatların 83 faizinin fəaliyyəti ancaq təsərrüfat üzvlərinin “ödənişsiz” əməyinə əsaslanmışdır. Cəlb edilən muzdlu işçilərin ümumi işçi sayına nisbəti isə 23 faiz təşkil edir ki, bu da kənd təsərrüfatı sahəsində çalışanların 77 faizinin ödənişsiz əməklə, daha doğrusu “natural əməklə” məşğul olduğunu göstərir.

2014-cü il üzrə məlumatlara əsasən təsərrüfatların yalnız 23 faizi tərəfindən və ya ümumi əkin sahələrinin təqribən 39 faizində gübrələrdən istifadə olunmuşdur. O cümlədən buğda əkini sahələrinin 56 faizinə, arpa əkini sahələrinin 29 faizinə, qarğıdalı əkini sahələrinin 20 faizinə, yonca əkini sahələrinin 12.2 faizinə, pomidor əkini sahələrinin 35.3 faizinə, kartof əkini sahələrinin 24.8 faizinə gübrə verilmişdir.

FTMS-nin məlumatları əsasında kənd təsərrüfatı məhsulları istehsalçılarının maliyyə resurslarına çıxışı ilə bağlı vəziyyəti də müəyyən səviyyədə xarakterizə etmək olar. Belə ki,         2014-cü il üzrə hesabata əsasən mövcud təsərrüfatların yalnız 23 faizi kredit resurslarından istifadə etmişdir. 

Bununla yanaşı, FTMS-nin tətbiqinin əsas məqsədi olan təsərrüfatların gəlir və xərc göstəricilərinə dair nümunə kimi buğda və arpa istehsalı üzrə hazırlanmış məlumatlar aşağıdakı cədvəllərdə verilmişdir (cədvəl 1 və 2). Eyni zamanda aqrotexniki proseslərin hazırkı tətbiq səviyyəsinə uyğun xərcləri, aqrotexniki proseslərin tam mükəmməl səviyyədə tətbiq olunduğu haldakı xərc göstəriciləri ilə müqayisə etməklə, bitkiçilikdə texnoloji inkişaf səviyyəsi haqqında da məlumat əldə etmək olar (cədvəl 3). 

Cədvəl 1

2014-cü ildə buğda istehsalının regionlar üzrə gəlir-xərc göstəriciləri

	Rayon
	Tədqiq olunan ərazi, ha
	Gəlir,

AZN / ha
	Xərc,

AZN / ha
	Xalis gəlir (mənfəət),

AZN / ha

	Ağcabədi 
	356,3
	632,1
	349,4
	282,7

	Ağdam 
	7309,2
	293,5
	284,6
	8,8

	Ağdaş 
	139,2
	467,8
	293,8
	173,9

	Ağstafa 
	220,5
	746,1
	323,5
	422,6

	Ağsu 
	383,9
	452,7
	245,4
	207,3

	Beyləqan
	1397,4
	624,9
	337,6
	287,4

	Bərdə 
	300,8
	499,1
	326,8
	172,3

	Biləsuvar 
	2077,9
	539,2
	302,2
	237,0

	Cəlilabad 
	1193,9
	520,2
	318,6
	201,6

	Daşkəsən 
	500,4
	474,9
	297,6
	177,3

	Füzuli 
	11307,4
	329,2
	302,0
	27,2

	Goranboy 
	88,0
	498,7
	301,2
	197,5

	Göyçay 
	427,1
	403,2
	328,8
	74,3

	Göygöl 
	365,5
	448,5
	300,1
	148,4

	Hacıqabul 
	132,3
	445,3
	253,3
	192,0

	İmişli 
	407,7
	549,8
	231,7
	318,1

	İsmayıllı 
	4823,3
	408,1
	333,9
	74,2

	Kürdəmir 
	627,1
	422,6
	266,8
	155,8

	Lənkəran
	143,7
	447,7
	331,6
	116,1

	Neftçala 
	2233,1
	418,0
	267,7
	150,3

	Oğuz 
	763,4
	475,5
	355,6
	119,9

	Qax 
	483,8
	536,5
	361,4
	175,1

	Qazax 
	192,8
	638,6
	497,2
	141,4

	Qəbələ 
	3767,8
	421,6
	295,1
	126,5

	Qobustan 
	1237,7
	331,8
	253,2
	78,6

	Quba 
	826,1
	377,1
	309,6
	67,5

	Qusar 
	2257,2
	452,0
	323,3
	128,8

	Saatlı 
	990,4
	582,1
	296,2
	286,0

	Sabirabad 
	280,1
	624,7
	342,9
	281,9

	Salyan 
	512,1
	404,6
	415,2
	10,6

	Samux 
	207,3
	531,2
	374,2
	157,0

	Siyəzən 
	100,7
	399,8
	310,2
	89,6

	Xocavənd 
	235,5
	270,0
	268,9
	1,1

	Şabran 
	501,8
	426,0
	313,9
	112,1

	Şamaxı 
	1004,9
	454,1
	327,7
	126,4

	Şəki 
	9167,6
	726,7
	322,2
	404,5

	Şəmkir 
	99,4
	513,4
	290,5
	222,9

	Tərtər 
	1331,1
	673,0
	332,0
	341,0

	Tovuz 
	216,0
	691,8
	488,9
	202,9

	Ucar 
	359,6
	461,7
	266,0
	195,7

	Xaçmaz 
	1864,2
	359,0
	281,9
	77,0

	Yardımlı 
	250,4
	446,7
	271,3
	175,4

	Yevlax 
	768,4
	558,1
	351,9
	206,2

	Zaqatala 
	1196,8
	375,8
	290,0
	85,8

	Zərdab 
	358,2
	481,2
	284,2
	197,0

	ÖLKƏ
	63407,9
	458,9
	307,9
	151,0


Qeyd: cədvəl Kənd Təsərrüfatı Nazirliyinin FTMS bazası əsasında müəlliflər tərəfindən hazırlanmışdır.

Cədvəl 2

2014-cü ildə arpa istehsalının regionlar üzrə gəlir-xərc göstəriciləri

	Rayon
	Tədqiq olunan ərazi, ha
	Gəlir,

AZN / ha
	Xərc,

AZN / ha
	Xalis gəlir (mənfəət),

AZN / ha

	Ağcabədi 
	97,0
	448,9
	187,2
	261,8

	Ağdam 
	29,5
	467,6
	164,5
	303,1

	Ağdaş 
	242,3
	485,6
	218,2
	267,4

	Ağsu 
	1314,3
	333,0
	201,0
	132,1

	Balakən 
	25,0
	400,0
	284,9
	115,1

	Beyləqan 
	72,6
	580,2
	218,5
	361,7

	Bərdə 
	123,1
	485,4
	217,7
	267,7

	Biləsuvar 
	560,2
	444,7
	219,7
	225,0

	Cəbrayıl 
	84,3
	383,5
	152,8
	230,7

	Cəlilabad 
	53,0
	452,0
	234,7
	217,2

	Daşkəsən 
	80,0
	235,8
	188,5
	47,2

	Füzuli 
	107,0
	488,1
	172,4
	315,7

	Goranboy 
	351,6
	327,7
	233,5
	94,2

	Göyçay 
	260,6
	342,0
	211,0
	131,0

	Göygöl 
	441,6
	333,5
	173,6
	160,0

	Hacıqabul 
	315,8
	424,4
	227,0
	197,5

	İmişli 
	56,6
	472,1
	178,4
	293,7

	İsmayıllı 
	39,1
	521,4
	194,3
	327,1

	Kürdəmir 
	2160,4
	389,3
	318,4
	70,9

	Neftçala 
	694,7
	347,0
	212,7
	134,2

	Oğuz 
	291,1
	548,2
	225,6
	322,6

	Qax 
	1112,1
	424,6
	332,8
	91,8

	Qazax 
	129,0
	252,5
	164,6
	87,9

	Qəbələ 
	941,3
	479,0
	203,2
	275,8

	Qobustan 
	1121,3
	220,4
	187,0
	33,4

	Quba 
	417,6
	483,9
	161,5
	322,4

	Qusar 
	341,9
	308,4
	212,6
	95,7

	Saatlı 
	118,7
	449,6
	183,7
	266,0

	Sabirabad 
	466,7
	380,4
	296,8
	83,6

	Salyan 
	432,1
	466,1
	284,5
	181,7

	Samux 
	33,1
	430,6
	333,6
	97,0

	Siyəzən 
	58,0
	375,5
	163,0
	212,5

	Xızı 
	56,0
	382,1
	262,5
	119,6

	Şabran 
	246,9
	388,2
	214,4
	173,8

	Şamaxı 
	571,1
	394,9
	294,5
	100,5

	Şəki 
	2049,2
	366,1
	218,0
	148,1

	Şəmkir 
	241,3
	306,0
	175,6
	130,4

	Tərtər 
	176,9
	478,7
	256,7
	222,0

	Tovuz 
	25,0
	840,0
	619,8
	220,2

	Ucar 
	139,7
	481,6
	186,1
	295,4

	Xaçmaz 
	418,1
	379,9
	169,8
	210,0

	Yevlax 
	71,4
	379,6
	194,1
	185,4

	Zaqatala 
	161,9
	310,6
	176,5
	134,1

	Zərdab 
	642,7
	456,4
	368,3
	88,0

	ÖLKƏ
	17389
	387,2
	240,3
	146,8


Qeyd: cədvəl Kənd Təsərrüfatı Nazirliyinin FTMS bazası əsasında müəlliflər tərəfindən hazırlanmışdır.
Cədvəl 3

2014-cü ildə buğda və arpa üzrə aqrotexniki normaların faktiki tətbiqi 

səviyyəsinin mükəmməl səviyyəyə nisbəti
	Rayon
	Buğda
	Arpa

	Ağcabədi 
	0,47
	0,25

	Ağdam 
	0,38
	0,22

	Ağdaş 
	0,39
	0,29

	Ağstafa 
	0,43
	0,24

	Ağsu 
	0,33
	0,27

	Beyləqan 
	0,45
	0,29

	Bərdə 
	0,44
	0,29

	Biləsuvar 
	0,40
	0,29

	Cəlilabad 
	0,42
	0,31

	Daşkəsən 
	0,40
	0,25

	Füzuli 
	0,40
	0,23

	Goranboy 
	0,40
	0,31

	Göyçay 
	0,44
	0,28

	Göygöl 
	0,40
	0,23

	Hacıqabul 
	0,34
	0,30

	İmişli 
	0,31
	0,24

	İsmayıllı 
	0,45
	0,26

	Kürdəmir 
	0,36
	0,42

	Masallı 
	0,33
	0,52

	Neftçala 
	0,36
	0,28

	Oğuz 
	0,47
	0,30

	Qax 
	0,48
	0,44

	Qazax 
	0,66
	0,22

	Qəbələ 
	0,39
	0,27

	Qobustan 
	0,34
	0,25

	Quba 
	0,41
	0,22

	Qusar 
	0,43
	0,28

	Saatlı 
	0,39
	0,24

	Sabirabad 
	0,46
	0,40

	Salyan 
	0,55
	0,38

	Samux 
	0,50
	0,44

	Siyəzən 
	0,41
	0,22

	Şabran 
	0,42
	0,29

	Şamaxı 
	0,44
	0,39

	Şəki 
	0,43
	0,29

	Şəmkir 
	0,39
	0,23

	Tovuz 
	0,65
	0,83

	Tərtər 
	0,44
	0,34

	Xaçmaz 
	0,38
	0,23

	Xızı 
	0,42
	0,35

	Xocavənd 
	0,36
	x

	Yardımlı 
	0,36
	0,42

	Yevlax 
	0,47
	0,26

	Ucar 
	0,35
	0,25

	Zaqatala 
	0,39
	0,24

	Zərdab 
	0,38
	0,49

	ÖLKƏ
	0,41
	0,32


Qeyd: cədvəl Kənd Təsərrüfatı Nazirliyinin FTMS bazası əsasında müəlliflər tərəfindən hazırlanmışdır.
Cədvəl 1 və 2-nin məlumatları göstərir ki, 2014-cü ildə bir hektar buğda sahəsindən orta hesabla 151 manat, bir hektar arpa sahəsindən isə orta hesabla 146.8 manat mənfəət əldə olunmuşdur. Həmçinin Cədvəl 3-ün məlumatlarına əsasən 2014-cü ildə müvafiq aqrotexniki proseslərin tətbiqi səviyyəsi ölkə üzrə buğda istehsalında 41 faiz, arpa istehsalında isə 32 faiz olmuşdur. 
Nəticə

Beləliklə, FTMS-nin məlumat bazası əsasında ölkədə həyata keçirilən aqrar siyasətin nəticələrinin qiymətləndirilməsi və bu siyasətin daha da təkmilləşdirilməsi məqsədilə müxtəlif istiqamətlərdə təhlillər aparmaq olar. Bu istiqamətlərə nümunə kimi aşağıdakıları göstərə bilərik:

· kənd təsərrüfatı məhsulları istehsalçılarının gəlir səviyyələri, o cümlədən kənd təsərrüfatından əldə etdikləri gəlirlər;

· mənfəətlə və ziyanla işləyən kənd təsərrüfatı məhsulları istehsalçılarının nisbəti;

· dövlətin həyata keçirdiyi dəstək tədbirlərinin kənd təsərrüfatı məhsulları istehsalı sahəsində texnoloji inkişafa, başqa sözlə, aqrotexniki normaların tətbiqi səviyyəsinə təsiri;

· müxtəlif kənd təsərrüfatı məhsulları istehsalının hər bir rayon üzrə iqtisadi səmərəlilik səviyyəsi, buna uyğun olaraq dövlət dəstəyi tədbirlərinin regionlar üzrə differensasiyası üçün real əsaslandırmalar;

· kənd təsərrüfatı məhsulları bazarının tənzimlənməsi məqsədilə hədəf qiymətlərin müəyyən olunması, o cümlədən daxili bazarın qorunması tədbirlərinin miqyası;

· kənd təsərrüfatı məhsulları istehsalı sahəsində struktur dəyişikliyinin, yaxud yeni dəstək mexanizminin tətbiqinin gözlənilən nəticələrinin müxtəlif ssenarilər üzrə proqnozlaşdırılması və s.

Firdovsi Fikrətzadə, Xəyalə Məcidova 

Fermer təsərrüfatları məlumatlarının monitorinqi sisteminin kənd təsərrüfatı sahəsi 
üzrə informasiya təminatında rolu: Avropa təcrübəsinin Azərbaycanda tətbiqi
Xülasə

Bu məqalədə aqrar siyasətə dair qərarların qəbul edilməsi və kənd təsərrüfatı sahəsi üzrə tənzimlənmə sisteminin effektivliyinin artırılması baxımından ehtiyac duyulan informasiya təminatında Fermer Təsərrüfatları Məlumatlarının Monitorinqi Sisteminin (FTMS) rolu, mahiyyəti, Avropa təcrübəsi və onun Azərbaycanda tətbiqi ilə bağlı problemlər araşdırılıb. 

Məqalənin sonunda FTMS-nin Azərbaycanda tətbiqi nəticəsində əldə edilən məlumatlar əsasında kənd təsərrüfatı sahəsinin bəzi göstəriciləri təhlil olunub.

Фирдовси Фикретзаде, Хаяла Меджидова
Роль системы мониторинга данных фермерских хозяйств в информационном обеспечении в отрасли сельского хозяйства: применение опыта Европы в Азербайджане

В статье, исследованы роль и значение Системы Мониторинга Данных Фермерских Хозяйств для принятия решений в аграрной политике, увеличение эффективности системы регулирования в сельском хозяйстве в обеспечении необходимой информацией, а также проблемы связанные с применением европейского опыта в Азербайджане. 

В конце статьи, исследованы некоторые показатели отрасли сельского хозяйства, полученные на основе данных применения Системы Мониторинга Данных Фермерских Хозяйств в Азербайджане. 

Firdovsi Fikratzada, Khayala Majidova
The role of Farm Data Monitoring System in provision of information in agriculture: 

applying European experince in Azerbaijan

Resume

The article a investigates the role of Farm Data Monitoring System (FDMS) in decision making in the agrarian policy and improving effectiveness of controlling system in agriculture from point of view of provision of requried information, and challenges recording to application of European experience and applying in Azerbaijan all these have been in this article.

At the end of the article some indicators from realisation of FDMS in Azerbaijan have been analysed.

Azərbaycan hökumətinin iqtisadi siyasətinin əsas istiqamətlərindən biri müasir dövrdə innovativ iqtisadiyyata keçidi sürətləndirməkdən, modernləşdirmə xəttinə uyğun olaraq, ölkəmizdə ən qabaqcıl texnologiyaların tətbiq olunmasından və nəticədə regional miqyaslı proqramların icrasına nail olmaqdan ibarətdir. Məqalədə respublikamızda aqrar sahənin artım dinamikasının dəyişməsi prosesindən, müstəqillik dövründə qəbul edilən çevik qərarların müsbət nəticəsindən, dünya praktikasının ən son modern nümunələrini və sürətli inkişafın ahənginə uyğun qabaqcıl innovasiyaları aqrar sahənin inkişafının sürətlənməsinə yönəltməyin zəruriliyindən bəhs olunur.

Aparılan aqrar islahatlar nəticəsində Azərbaycanda hazırda kənd təsərrüfatı məhsullarının istehsalının daha da artırılmasının, məhsuldarlığının daha da yüksəldilməsinin geniş potensial imkanları əmələ gəlmişdir. Bu potensial imkanlardan istifadə etmək üçün aqrar sahədə yeni texnologiyaların tətbiqi, elmi-innovativ tədqiqatların aparılması bu gün aktual bir məsələ kimi qarşıya qoyulmuşdur. Tədqiqat çərçivəsində elmi-texniki ideya və tədqiqatların tətbiqinin aqrar sahədə məcmu gəlirin artırılmasına təsiri ən müasir, innovativ iqtisadi inkişafı xarakterizə edən müasir riyazi modellərin köməkliyi ilə kəmiyyət baxımından qiymətləndirilməsidir.

Aqrar sektor Azərbaycan iqtisadiyyatının çox mühüm sferası kimi ÜDM-in təxminən 6%-ni, məşğulluğun isə təxminən 37%-ni formalaşdırır. Əhalinin istehlak fondunun ən azı üçdəikisi bilavasitə bu sektor hesabına təmin olunur (1;2(. Bu səbəbdən istənilən ölkənin iqtisadi təhlükəsizliyi birbaşa kənd təsərrüfatının dayanıqlı inkişafından asılıdır. Dünya əhalisinin sürətlə artdığı, qlobal iqlim dəyişikliyinin intensivləşdiyi hazırkı dönəmdə dövlətlərin effektiv fəaliyyət göstərən aqrar sektora ehtiyacı daha qabarıq hiss olunur. Effektiv aqrar sektor iqtisadiyyatın az resurslar sərf etməklə daha yüksək kənd təsərrüfatı məhsulları istehsalına nail olmağı nəzərdə tutur. Bu mənada beynəlxalq təcrübədə eyni təbii və iqtisadi şəraitə malik olan müxtəlif ölkələrin kənd təsərrüfatında istehsalın məhsuldarlığının aşağı, yaxud yüksək olması həmin ölkələrin aqrar siyasətinin nə dərəcədə effektiv olmasını göstərir.

Aparılan davamlı tədqiqatlar nəticəsində aqrar sahədə innovativ xarakterli elmi-texniki yeniliklərin təsiri altında məsrəflərin minimallaşdırılması, əldə olunan gəlirlərin maksimallaşdırılması məsələsi öz həllini tapacaqdır. Azərbaycanda aqrar sahənin inkişafının özəlliklərini nəzərə alaraq, əsas iqtisadi inkişaf modeli kimi götürüləcək “human-kapital” modelinə (T.Shults, A.Maussner, R.Klump) iqtisadi fəal əhali qrupunun sosial-iqtisadi inkişaf komponenti əlavə edilərək, məsrəflərin minimallaşma məsələsi yeni riyazi model çərçivəsində həll edilərək tədqiqatın əhatə etdiyi konkret kənd təsərrüfatı məhsulları timsalında innovativ xarakterli elmi tədqiqatların iqtisadi rentabellik göstəriciləri kəmiyyət nöqteyi-nəzərindən qiymətləndirilmişdir. 

Azərbaycan Prezidenti İlham Əliyevin 2003-cü il 24 noyabrda imzaladığı “Azərbaycan Respublikasında sosial-iqtisadi inkişafın sürətləndirilməsi tədbirləri haqqında” fərmanı ilə ölkədə aqrar sahədə yeni inkişaf modelinin tətbiqinə başlanmışdır. Həmin fərmanın məntiqi davamı olan 2004-cü il 11 fevral tarixində qəbul edilmiş “Azərbaycan Respublikası regionlarının sosial-iqtisadi inkişafı Dövlət Proqramı (2004-2008-ci illər)” aqrar sektorda islahatların ikinci mərhələsini sürətləndirmək üçün bu sahədə köklü dəyişikliklərin aparılması və kənd təsərrüfatında sahibkarlıq fəaliyyətinin inkişaf etdirilməsi istiqamətlərini müəyyənləşdirmişdir (1(.

“2008-2015-ci illərdə Azərbaycan Respublikasında əhalinin ərzaq məhsulları ilə etibarlı təminatı Dövlət Proqramı” ölkədə ərzaq təhlükəsizliyinin həlli baxımından xüsusi əhəmiyyət daşıyır. Həmin proqramda ölkədə əhalinin ərzaqla tam təminatını ödəmək üçün 2015-ci ilədək dənli bitkilərin əkin sahələrini 900 min hektara çatdırılması, əhalinin istehlakı üçün 2,8 milyon ton dənli bitkilərin istehsalının planlaşdırılması qeyd olunmuşdur. Ət istehsalı 340 min tona, süd və süd məhsulları istehsalı 2,4 milyon tona, sənaye üsulu ilə quş əti istehsalı 80 min tona, yumurta istehsalı isə 1,3 milyard ədədə çatdırılması da proqramda öz əksini tapmışdır. Ölkədə tərəvəz və bostan məhsullarının istehsalının 1,72 milyon ton, kartofun 1,12 milyon ton, meyvənin 800 min ton olması qeyd olunur. Yağlı bitkilərin əkin sahələrini 135 min hektara, şəkər çuğunduru əkinini isə 20 min hektara qədər artırmaq nəzərdə tutulmuşdur. Ümumilikdə yem bitkilərinin əkin sahələri 500 min hektar olmaqla qarışıq yem istehsalını ildə 2 milyon tona çatdırmaq qərara alınmışdır (3(. 

Aqrar sektorun inkişafı, əhalinin ərzaq təhlükəsizliyinin təmin edilməsi “Azərbaycan-2020: Gələcəyə Baxış” İnkişaf Konsepsiyasında da əsas istiqamətlərdən biri kimi qeyd olunur. Aqrar sektorun ölkə iqtisadiyyatındakı rolu baxımından qiymətləndirdikdə bu sektorda aparılan islahatların nə qədər zəruri olduğu açıq şəkildə ortaya çıxmış olur. Aqrar sektor ilk növbədə sənaye sektoru müəssisələrinin əsas xammal mənbəyidir, ölkə əhalisinin zəruri istehlak məhsullarının böyük bir qismini təmin edir, ölkəmizdə olduğu kimi istehsalın əməktutumlu olduğu ölkələrdə iş qüvvəsinin böyük bir hissəsinin məşğulluğunu təmin edir, bir sıra sənaye məhsullarına olan daxili tələbin həcmini artırır, böyük bir hissəsi ixrac olunduğundan ölkəyə xarici valyuta axınına səbəb olur, ən nəhayət, ölkənin ərzaq və iqtisadi təhlükəsizliyinin qarantı rolunu oynayır.

Azərbaycanın aqrar islahatlar dövrünün tam təsvirini belə müəyyənləşdirmək olar: iqtisadi yüksəliş – ÜDM timsalında, iqtisadi yüksəlişdə son on ilin dinamikası, bu dinamikada aqrar sahənin payı, son on ildə aqrar sahənin ayrılıqda dinamikası, innovasiya əsaslı iqtisadi yüksəlişin nəzəriyyə və metodologiyası və onların inkişaf etdirilməsi, innovasiya əsaslı iqtisadi yüksəlişdə aqrar sahənin payı.

Aqrar sektorun dinamik inkişafını təmin etmək üçün hüquqi, sosial-iqtisadi baza yaradılmışdır. Yerlərdə fəaliyyət göstərən kəndli (fermer) təsərrüfatları, kənd təsərrüfatı istehsal kooperativləri, ailə təsərrüfatları mövcud təbii-iqtisadi potensialdan tam və səmərəli istifadə etmək üçün geniş imkanlar açmışdır (5;8(.

Müasir iqtisadi və sosial inkişafın əsasında innovasiya fəaliyyətinin aktivləşməsi və innovasiya texnologiyalarının, məhsul və xidmətlərin geniş yayılması durur. Hazırda dünya üzrə Ümumi Daxili Məhsul artımının 70%-i innovasiya texnologiyalarının yaranması və idarə olunmasına istiqmətlənən yeni biliklərin payına düşür. Bununla yanaşı, fikrimizcə, innovasiya fəaliyyətinin qanunauyğunluqlarının və xüsusiyyətlərinin təsviri üçün xüsusi metod və modellərdən istifadə edilməlidir.  

Azərbaycanın kənd təsərrüfatı sözün əsl mənasında çox güclü potensiala malikdir. Müvəffəqiyyətlə həyata keçirilmiş torpaq islahatı və digər bu kimi faktorlar aqrar sahədə özəl bölmənin daha da inkişafı üçün geniş imkanlar açmışdır. 
Aparılan ilkin təhlillər onu göstərmişdir ki, aqrar sahədə innovasiya fəaliyyəti aşağıdakı səmərələri yaradır: iqtisadi, sosial, ekoloji, texniki, texnoloji, ticari, büdcə və s. Bu səmərələr isə öz növbəsində aqrar sahədə intensiv inkişaf artımını formalaşdırır. Aqrar sahənin inkişaf tempi (nisbi artım sürəti) aşağıdakı düsturla müəyyən edilir (13(:

burada, Yt – t ilində aqrar sahədə milli gəlir; 

             Yt-1 – t ilinə nəzərən aqrar sahədə keçənilki milli gəlir;

 – aqrar sahədə inkişaf tempidir. 
İnkişafın iki növü vardır: ekstensiv və intensiv. Ekstensiv inkişafda istehsal vasitələri əmək resurslarının artımı ilə mütənasiblik təşkil edir, intensiv inkişafda isə əmək resurslarının artım tempi istehsal vasitələrinin artım sürətini üstələyir. Beləliklə, aqrar sahənin iqtisadi inkişaf tempi iki komponentdən ibarət olur:

Yeni texnologiyaların, elmi-innovativ xarakterli tədqiqatların nəticələrinin tətbiqi aqrar sahədə intensiv inkişaf tempinə öz təsirini göstərir (12;14(.

Aqrar sahədə innovasiya proseslərinin riyazi modelə yaxınlaşması aşağıdakı komponentləri özündə əks etdirir: elmi və texniki potensial modeli, innovasiya proqnozlaşdırılmasının müasir istiqaməti olan Forsayt modeli, elmi-texniki fəaliyyət modeli, yeniliklərin tətbiq modeli (15(.

Aqrar sahədə geniş formada tətbiqi nəzərdə tutulan innovasiya proseslərinin yeni riyazi modelinin blok sxemi aşağıdakı kimidir.

Sxem 1. Aqrar sahədə innovasiya proseslərinin blok sxemi

Sxemdən göründüyü kimi, sosial inkişaf modeli digər bloklarla dinamik əlaqədə olmaqla yanaşı, elmi və texnoloji yeniliklərin tətbiq modelinə birbaşa təsir etmək imkanı yaradır. İnnovativ proqnozlaşdırma üsullarının tətbiqində Forsayt modeli daha səmərəlidir. Forsayt innovasiya proseslərində tətbiq edilən (ing. sözündən foresight-proqnozlaşdırma) model ekspertlərin sorğuları əsasında elmi-texniki və sosial inkişafın uzunmüddətli proqnozlaşdırma üsuludur. Forsayt özlüyündə iqtisadiyyata, cəmiyyətə, orta və uzunmüddətli perspektivə malik sosial-iqtisadi və innovasiya inkişafının strateji ekspert qiymətləndirilməsi istiqamətinin üsullarını əks etdirir (14;15(.

Forsayt metodologiyası özündə onlarla ənənəvi və kifayət qədər yeni ekspert üsullarını toplamışdır. Hər bir forsayt layihəsində müxtəlif metodların məcmusundan istifadə edilir. Onlara ekspert panelləri, Delfi (ekspert sorğulanması iki mərhələdə aparılır), SWOT-analiz, fikir sıçrayışı, ssenari quruluşu, texnoloji yol xəritələri, relevantlılıq ağacı, birgə təsir analizi və s. aiddir.

Aqrar sahədə innovasiya proseslərinin yeni riyazi modelinin formalaşması və tətbiqində innovasiya nəzəriyyəsinin banisi hesab edilən Şumpeterin ideyalarından geniş istifadə edilir. Şumpeterə görə məhsulların (xidmətlərin) istehsalı və reallaşdırılması prosesində innovativ dəyişikliklər inkişafın əsas göstəricisidir (12;15(.

İnnovasiyalar dedikdə yeni elmi texniki ideyalar, yeni məhsullar, yeni texnologiyalar, yeni istehsal prosesi, yeni bazarların açılışı başa düşülür. İnnovasiyalar yaranmış qiymət, xərclər, gəlirlər sisteminin dəyişilməsinə gətirib çıxaracaq tarazlığı pozmağa qadirdir. Nəticədə qeyri-rentabelli məhsul dövriyyəsi dayanır və demək olar ki, o tamamilə istisna edilir, fasiləsiz olaraq bazar prosesini dəstəkləyən innovasiya mexanizmi stimullaşdırılır. "İnnovasiya iqtisadiyyatı (biliklər iqtisadiyyatı, intellektual iqtisadiyyat) – iqtisadiyyatın innovasiya axınına, daimi texnoloji təkmilləşməyə, çox yüksək əlavə dəyərli yüksəktexnologiyalı məhsulun və texnologiyaların özlərinin istehsalı və ixracına əsaslanan növüdür. Şumpeter konsepsiyasının əsas xüsusiyyəti ondan ibarətdir ki, dinamik dəyişikliklərin səbəblərinin təhlili zamanı o, əsas diqqəti "insan amili"nə yönəltmişdir (12(.

Aqrar sahədə yeni texnologiyaların və innovasiyaların tətbiqi intensiv inkişaf tempinə (

) birbaşa təsir edərək onun qiymətini artan istiqamətə dəyişir. Bu dinamikanı tədqiq etmək üçün tədqiqat çərçivəsində texniki tərəqqini (elmi-texniki tərəqqini yox, yalnız texniki tərəqqini) dəstəkləyən iqtisadi inkişaf modelləri təhlil edilərək sosial inkişafı (bəzi hallarda sosial-iqtisadi inkişafı) da nəzərə alan prinsipial olaraq, innovativ xarakterli yeni iqtisadi inkişaf modeli veriləcəkdir.

İndiyə qədər tətbiq edilən və texniki tərəqqini özündə əks etdirən iqtisadi inkişaf modellərində texniki tərəqqiyə istehsalın üçüncü faktoru kimi baxılır, (N-əmək; K-kapital;             T-texniki tərəqqi), yəni verilmiş hər hansı t ili üçün real milli gəlirin həcmi Yt  (burada aqrar sahədə real milli gəlir nəzərdə tutulur) aşağıdakı funksiya ilə ifadə edilir (11(:

burada,  K – kapital faktoru;

  L– əmək faktoru;

  T – texniki tərəqqi əmsalıdır.

İnsan kapitalını nəzərə alan Kobb-Duqlas istehsal funksiyası isə aşağıdakı formadadır (16(: 

Əmsallar cəminin vahidliyi istehsal prosesinin üç komponenti vasitəsi ilə tam formalaşma göstəricisidir. Burada, H – “insan kapitalı" göstəricisidir.

Bir başqa yaxınlaşmada isə texniki tərəqqini hesablamaq üçün Kobb-Duqlas funksiyasına inkişaf tempini xarakterizə edən xüsusi amillər (texniki proqresin) evt, t – vaxt parametri, v – daimi rəqəm əlavə edilir: 

                                              Y=αevtKαLβ       



                          (5)

Verilmiş model vasitəsi ilə hər hektara düşən təbii məhsuldarlığı qiymətləndirmək mümkündür. Hektardan əldə olunan səmərəli məhsuldarlıq təbii məhsuldarlıqdan xəstəlik və zərərvericilərin təsirindən azalması nəticəsində əmələ gəlir.

Səmərəli məhsuldarlıq, bioloji məhsuldarlıq və hətta hər hektar üçün məhsuldarlıq bitkilərdə olan xəstəliklər və ya zərərvericilərə görə aşağı düşür. Hər hektardan əldə olunmuş səmərəli məhsuldarlığın əkin sahəsinə vurulmasından biz ümumi məhsuldarlığı müəyyən edirik. Ümumi məhsul əlavə məhsul dəyərinə vurulur əldə olunan gəlir kənd təsərrüfatında məhsul (qida emal) istehsalını və ya ümumi əlavə dəyəri verir.

Bundan əlavə kənd təsərrüfatı istehsal funksiyası insan kapitalının əməyini təmsil edir ki, bu da əməyin kəmiyyət və keyfiyyətindən ibarətdir.

Son zamanlar Avropa İttifaqının aqrar siyasətinin əsas istiqamətlərindən biri kənd təsərrüfatının ekologiyalaşdırılmasıdır. Bu mineral gübrələrin və pestisidlərin tətbiqi olmadan becərilən ekoloji təmiz qida məhsullarına tələbatın artımı ilə bağlıdır. Məsələn, Böyük Britaniyada bütün tələbatın 1/4-ni belə məhsullar təşkil edir.

Azərbaycanda innovasiya əsaslı aqrar-iqtisadi yüksəlişi təmin edən elmi strategiyanın əsas komponentlərindən biri də bitkiçilikdə yeni səmərəli əkinçilik texnologiyalarının tətbiqi ilə məhsul həcmini və məhsuldarlığı artırmaqla yanaşı, məhsulun keyfiyyət göstəricilərini yaxşılaşdırmağa istiqamətlənən innovasiya xarakterli yeni elmi tədqiqatların aparılmasıdır. Bu tədqiqatlar içərisində keyfiyyətli məhsul istehsalına və ərzaq təhlükəsizliyinin təmin edilməsinə çox mühüm təsir göstərən genetik təmiz (və ya genetik təmizlənmiş) sortlardan daha geniş istifadə edərək ümumi istehsalda onların xüsusi çəkisinin artırılmasıdır.

Tədqiqat zamanı iqtisadi innovativ xarakterlə yanaşı, sosial xarakterdə olması üçün bitkiçilik məhsulları içərisində minimal istehlak səbətinə daxil olan bitki komponentlərinə baxılması nəzərdə tutulur.

Kənd təsərrüfatı bitkilərindən yüksəkkeyfiyyətli və davamlı, ekoloji təmiz məhsulun alınmasını təmin edən sistemin formalaşdırılması üçün tədqiqatların aparılması və bu tədqiqatlara informasiya texnologiyalarının, müasir innovativ seçmə üsullarının tətbiqi nəzərdə tutulmalıdır.  

Əldə olunan məlumatların təhlili ilə aqrar iqtisadiyyatın elmi əsaslarının işlənməsində, aqrar sahədə gələcək siyasətin müəyyənləşdirilməsində və qərar qəbulu mexanizmlərinin işinə informasiya dəstəyinin göstərilməsində sistemin iştirakı olduqca vacibdir.

Sxem 2. Kənd təsərrüfatı məhsullarının istehsalı üçün əlaqəli sxem

Tədqiqatı əhatə edən bitki növləri ilkin araşdırmalar nəticəsində aşağıdakılara əsaslanır: dənli taxıl bitkiləri (buğda, arpa və s.), dənli paxlalılar (noxud, soya, mərcimək, lobya və s.), tərəvəz-bostan bitkiləri (pomidor, xiyar, yemiş, qarpız, kartof və s.). Müvafiq tədqiqatlara, bölgələrin ilkin xarakteristikalarına uyğun, ölkə üçün prioritet sayılan bitki növlərinin Azərbaycanda yaradılmış və kolleksiyalarda olan bitki nümunələri istifadə edilməlidir. Toplanmış məlumatlar və yaradılmış innovasiya modelləri əsasında iqlim, torpaq, su və s. resurslardan səmərəli istifadə mexanizmləri təklif olunur. 

Tədqiqatda onun xarakterinə və məqsədlərinə müvafiq olaraq, seçilmiş bitki aqrobiomüxtəlifliyinin sort, hibrid və formalarının qiymətləndirilməsi və nəticələrin məlumat bazalarında cəmləşdirilərək təhlil edilməsi metodlarından istifadə edilir. Təhlil obyektləri və məqsədi 3-cü sxemdə öz əksini tapmışdır.

Kənd təsərrüfatı bitkilərindən yüksəkkeyfiyyətli və davamlı, ekoloji təmiz məhsul alınmasını təmin edən sistemin formalaşdırılması üçün irihəcmli tədqiqatların aparılması və bu tədqiqatlara informasiya texnologiyalarının, müasir innovativ seçmə üsullarının tətbiqi vacibdir.

3-cü sxemdə kənd təsərrüfatında bitkilərin məhsuldarlığına təsir edən əsas amillərin qarşılıqlı əlaqəsi verilmişdir. Sxemə uyğun olaraq, əkin sahəsinin düzgün seçilməsi, suvarma suyundan düzgün istifadənin, su stressinin təsiri, torpağa verilən üzvi və mineral gübrə normalarının standartlara uyğun nizamlanması, torpağın keyfiyyətinin müəyyənləşdirilməsi və s. qarşılıqlı əlaqənin düzgün tənzimlənməsi aqrar sahənin inkişaf etdirilməsində vacib rol oynayır. Əgər verilən tələblər pozularsa və ya bir-biri ilə əlaqələndirilməzsə, bu kənd təsərrüfatında məhsul istehsalının azalmasına səbəb olar.

Suvarılan sahələrin demək olar ki, 40%-i eroziyaya, 57.7%-i isə şoranlaşma, səhralaşma-bir sözlə, deqradasiya prosesinə məruz qalmışdır.

























Sxem 3. Aqrar sektorda kənd təsərrüfatı bitkilərinin məhsuldarlığına təsir edən əsas amillərin qarşılıqlı əlaqəli sxemi

Məsələ ondadır ki, bu göstəricilər digər ölkələrin göstəricilərindən çox yüksəkdir. Çünki əkinəyararlı torpaq sahəsi az olduğu üçün yararsız torpaqların faiz göstəriciləri çox təhlükəli həddə gəlib çatmışdır. Bu dinamikaya görə qeyd etmək olar ki, əkinəyararlı torpaq sahələri getdikcə azalmağa doğru irəliləyir. Statistik rəqəmlərə görə, ölkədə kənd təsərrüfatına yararlı torpağın 828.5 min hektarı şoranlaşmışdır. Şoran torpaqlar, əsasən, Kür-Araz ovalığında, Aran zonasında geniş yayılmışdır. Kür çayının vadisində, Mil-Muğan, o cümlədən Qarabağ düzənliyində də fermerlərin bir nömrəli problemi şoranlaşmadır. Kənd təsərrüfatı mütəxəssisləri həm məhsul istehsalına, həm də məhsuldarlığa təsir edən başlıca amillərdən biri kimi torpağın şoranlaşmasını göstərirlər.  

Dünyada aqrar sahənin təcrübəsini öyrənən iqtisadi və sosial mərkəzlərin hesablamalarına görə, 1 ha münbit torpaq 4-5 nəfərdən ibarət ailəni təmin etməlidir. Bu hesabla 1 milyon ha torpaq 4-5 milyon adamı ərzaqla təmin edə bilər. Deməli, ərzaq təhlükəsizliyinin tam təminatı üçün bütün torpaq ehtiyatları dövriyyəyə salınmalıdır. Hər şeydən öncə ölkədə adambaşına təqribən 0.195 ha əkin yeri və 0.53 ha kənd təsərrüfatına yararlı torpaq sahəsinin nəzərə alaraq, habelə ərzaq təhlükəsizliyi probleminin həll edilməsi məqsədi ilə əkin sahələrindən daha səmərəli istifadə olunması və onun digər məqsədlər üçün ayrılması qadağan olunmalıdır. Bundan ötrü mövcud torpaq sahələrinin səhralaşma, eroziya və şoranlaşmasının qarşısı alınmalıdır.

Eyni zamanda yararsız torpaqlar bərpa olunmalıdır. Amma onu da nəzərə almaq lazımdır ki, bu sahələrin yenidən bərpa olunması üçün uzun müddət və böyük vəsait lazımdır. Torpaqların şoranlaşması müxtəlif amillərdən baş verir və ölkəmizdə bu problemin genişlənməsinin əsas səbəbi insanın düzgün olmayan fəaliyyətinin nəticəsidir: Kür-Araz ovalığında qrunt sularının səviyyəsi torpaq səthinə çox yaxındır. Suvarmanın düzgün aparılmaması nəticəsində suların səviyyəsi qalxır, bu zaman su özü ilə yuyulub dərin qatlara getmiş duzları üzə qaldırır. Havalar isinəndən və yaxud da yağışlar ara verəndən sonra suların səviyyəsi aşağı düşür, lakin duzlar torpağın səthində qalır.

Cədvəl 1
Azərbaycanda kənd təsərrüfatı təyinatlı ərazilərin strukturu

	Torpaqların təyinatı


	Min ha
	%

	Kənd təsərrüfatı üçün yararlı torpaqlar
	4755,5
	100

	Şum altında olan ərazilər
	1723,9
	36,3

	Çoxillik əkmələr
	164,3
	3,4

	Biçənəklər
	108,8
	2,3

	Həyətyanı sahələr
	261,4
	5,5

	Otlaq ərazilər
	2497,1
	52.5

	Suvarılan ərazilər
	1435,2
	100

	Eroziyaya məruz qalmış ərazilər
	565,5
	39,4

	Şoranlaşmış ərazilər
	828,5
	57,7

	Deqradasiyaya uğramayan ərazilər
	41.2
	2.9


Cədvəl 1-dən göründüyü kimi, kənd təsərrüfatı üçün yararlı torpaqlar 4755.5 min ha təşkil edir. Bundan şum altında olan ərazi 1723.9 min ha-dır, bu da ümumi sahənin 36.3%-ni, çoxillik əkmələr 164.3 min ha, əsas sahənin 3.5 %-ni, biçənəklər olan ərazi 108.8 min ha, ümumi ərazinin 2.5 %-ni, həyatyanı sahələr 261.4 min ha, ümumi ərazinin 5.5 %-ni, otlaq ərazilər bunlara nisbətən 2497.1 min ha-nı, bu da ümumi sahənin 52.5%-ni təşkil edir.

Digər tərəfdən ümumi suvarılan ərazi 1435.2 min ha təşkil edir. Yəni suvarılan ərazi ümumi əkin sahəsinin 30.2%-ni təşkil edir. Suvarılan ərazidən 565.5 min hektarı, ümumiyyətlə, 39.4%-i eroziyaya məruz qalmış, şoranlaşmış ərazilər isə suvarılan ərazinin 825.5 min ha-nı əhatə edir, bu da ümumi suvarılan ərazinin 57.7%-ni təşkil edir.

Aparılan təhlillərə əsasən qeyd etmək olar ki, kənd təsərrüfatı üçün yararlı sahələrdən düzgün istifadə olunmalıdır. İlk növbədə torpağın becərilməsinə xüsusi diqqət yetirilməlidir. Bundan sonra isə əkin strukturunun düzgün formalaşdırılması, su normasını düzgün tənzimləmək, verilən gübrə normasını standartlara uyğun təşkil etmək lazımdır. 

Torpaqların düzgün istifadə olunmaması, torpaqda düzgün meliorativ tədbirlərin aparılmaması, suvarma sistemlərinin düzgün təşkil olunmaması - bir sözlə, torpağa qulluq qaydalarına düzgün riayət olunmaması şoranlığın artmasına səbəb olur. Buna görə suvarılan ərazilər üçün daha düzgün bitki nümunələrinin seçilməsi zəruridir. Seçilmiş bitki genotiplər üzərində sxemə uyğun olaraq, əkinəyararlı torpaq sahəsi düzgün müəyyənləşdirilməlidir. Bunun üçün əvvəlcədən torpağın tərkibinin keyfiyyət analizləri aparılmalı, sonra isə əkin işlərinə başlanılmalıdır. Əkin zamanı sort nümunələrinin düzgün seçilməsi və yararlı toxum materialları əkilməlidir. Əkindən sonra vegetasiya ərzində bitki üçün tələb olunan gübrə və su norması nizamlanmalıdır.

Qeyd olunan tələblərlə yanaşı, əsasən, becərmə texnologiyası və növbəli əkin sistemini formalaşdırmaq daha düzgün seçim olardı. Bunun üçün verilən təkliflərə xüsusi diqqət yetirilməlidir.

Aqrar sahənin daha da zənginləşdirilməsi üçün əsas prioritet istiqamətlər seçilməli, bununla yanaşı, prioritet bitkilərin əkilib becərilməsi və istehsal funksiyasının daha çox artırılması vacibdir. 

Cədvəl 2-də əsas prioritet bitki olan və qida rasionumuzun əsasını təşkil edən dənli bitkilərin, xüsusən də buğda bitkisinin ümumi əkin sahəsi, buğda üzrə ümumi və orta məhsuldarlıq son beş il üzrə ayrı-ayrılıqda verilmişdir.

Cədvəl 2
Azərbaycanda buğdanın əkin sahəsi, məhsuldarlığı və ümumi istehsalı

	İllər
	Əkin sahəsi

(min ha)
	Ümumi məhsul

(min ton)
	Orta məhsuldarlıq (ton/ha)

	
	Dənli bitkilər, cəmi
	Buğda
	%-lə nisbəti
	Dənli bitkilər, cəmi
	Buğda
	%-lə nisbəti
	Dənli bitkilər, cəmi
	Buğda

	2010
	968,0
	657,7
	67,9
	2100,5
	1308,9
	65,4
	2,16
	1,99

	2011
	967,3
	654,2
	67,6
	2458,4
	1641,0
	66,8
	2,54
	2,51

	2012
	1031,4
	687,9
	66,7
	2802,2
	1847,5
	65,9
	2,72
	2,69

	2013
	1074,1
	689,5
	64,2
	2955,3
	1893,4
	64,1
	2,75
	2,75

	2014
	1001,4 
	609,9 
	60,9
	2383,3 
	1449,1 
	60,8 
	2,37 
	2,37

	2015
	952,1
	539,7
	56,7
	2999,4
	1687,7
	56,2
	3,15
	3,13


Cədvəldən göründüyü kimi, 2010-cu ildə dənli bitkilərin əkin sahəsi 968.0 min ha, bundan da 657.7 min ha-nı və ya 67.9 % -ni buğda təşkil edir. 

Dənli bitkilərin ümumi məhsuldarlığı 2010-cu ildə 2100.5 min ton, bundan buğda 1308.9 min ton təşkil edir ki, bunun da faizlə nisbəti 65.4 olmuşdur. Orta məhsuldarlıq dənli bitkilərdə 1 hektara görə 2.16 ton, buğda üzrə isə 1.99 ton olmuşdur. 2011-ci ildə əvvəlki ildən fərqli olaraq, əkin sahəsinin az olmasına baxmayaraq, məhsuldarlıq yüksək olmuşdur.

Belə ki, 967.3 min ha sahədə dənli bitkilər becərilmiş, bunun da 654.2 min hektarını və ya 67.6%-ni buğda təşkil etmişdir. Ümumi məhsuldarlığa gəldikdə isə, dənli bitkilərdə 2458.4 min ton, buğdada isə 1641.0 min ton olmuş, faizlə nisbəti isə 66.8% olmuşdur. Orta məhsuldarlıq göstəricilərində ötən ilə nisbətən artım müşahidə edilmiş, dənli bitkilər üzrə 2.54 ton, buğda üzrə isə 2.51 ton olmuşdur.

2012-ci ilin artım dinamikasına nəzərən əvvəlki illərdən fərqli olaraq, dənli bitkilərin ümumi əkin sahəsi 1031.4 min ha, bundan 687.9 min ha buğdaya məxsus olmuş, faizlə nisbəti isə 66.7 təşkil etmişdir. Ümumi məhsuldarlıq dənli bitkilər üzrə 2802.2 min ton olmuşdur, bundan 1893.4 min tonu buğda, faizlə nisbəti isə 65.9 olmuşdur. Göstərilənlər onu qeyd etməyə əsas verir ki, əvvəlki illərdən fərqli olaraq, buğdanın əkin sahəsinə görə faizi az olmuş, amma məhsuldarlıq yüksək olmuşdur ki, bu da düzgün əkin normasının aparılmasının nəticəsi ola bilər. Orta məhsuldarlıq göstəricilərində də artım müşahidə edilmişdir. Belə ki, dənli bitkilər üzrə 2.72 ton olmuş, bunun da 2.69 tonu buğdanın payına düşür.

2013-cü ilin göstəricilərində 1074.1 min ha dənli bitkilərin ümumi əkin sahəsi olmuşdur ki, bunun da 689.5 min hektarı buğda bitkisinin payına düşür, faizlə nisbətdə isə 64.2% olmuşdur. Ümumi məhsuldarlıq dənli bitkilər üzrə 2955.3 min ton olmuş, bundan 1893.4 min tonu buğda bitkisinin üzərinə düşmüşdür. Faizlə nisbətdə isə 64.1 təşkil etmişdir. Orta məhsuldarlıq dənli bitkilər üzrə 2.75 ton olmuşdur ki, bunun da əsasını buğda təşkil edir.

2014-cü ilə nəzərən qeyd etmək olar ki, dənli bitkilər üzrə əkin sahəsi 1001,4 min ha olmuş, bundan 609,9 min hektarı buğda bitkisinin payına düşür.  Verilən göstərici arasındakı faiz nisbəti isə 60,9% olmuşdur. Ümumi məhsuldarlığa görə 2383,3 min ton dənli bitkilər üzrə, bundan 1449,1 min ton buğda bitkisini, bu da onun 60,8%-ni əhatə edir. Orta məhsuldarlıq göstəriciləri dənli bitkilər üzrə 2,38 ton/ha, bundan 2,37 ton/ha buğda istehsalının payına düşür. 

Nəhayət, sonuncu 2015-ci ilin göstəricilərinə nəzərən qeyd etmək olar ki, dənli bitkilər üzrə əkin sahəsi 952,1 min ha olmuş, bundan 539,7 min hektarı buğda bitkisinin payına düşür. Iki göstərici arasındakı faiz nisbəti isə 56,7% olmuşdur. Ümumi məhsuldarlığa görə 2999,4 min ton dənli bitkilər üzrə, bundan 1687,7 min ton buğda bitkisini, bu da onun 56,2%-ni əhatə edir. Orta məhsuldarlıq göstəriciləri dənli bitkilər üzrə 3,15 ton/ha, bundan 3,13 ton/ha buğda istehsalının payına düşür. 

Aparılan təhlilə əsasən qeyd etmək olar ki, Azərbaycanda buğda istehsalının artırılması-bir sözlə, aqrar sahənin daha da inkişafı üçün istehlak səbətinə daxil olan və ərzaq balansının əsas hissəsini təşkil edən ərzaq bitkilərinin məhsuldarlığının artırılması vacib şərtlərdəndir. Sonda qeyd etmək olar ki, aparılan tədqiqatların iqtisadi innovativ xarakterlə yanaşı, sosial xarakterdə olması üçün bitkiçilik məhsulları içərisində minimal istehlak səbətinə daxil olan bitki komponentlərinə daha çox yer verilməsi nəzərdə tutulur. Kənd təsərrüfatı bitkilərindən yüksəkkeyfiyyətli və davamlı, ekoloji təmiz məhsul alınmasını təmin edən sistemin formalaşdırılması üçün araşdırılan metod və modellər aqrar sahədə yüksək və ekoloji təmiz məhsulun istehsalında böyük rol oynayır və bu tədqiqatlarda informasiya texnologiyalarının, müasir innovativ seçmə statistika üsullarının tətbiqi böyük əhəmiyyət kəsb edir.

Aparılan tədqiqatların yekununa əsasən aşağıdakıların həyata keçirilməsi təklif edilir.

Nəticə

· Zəruri istehlak səbətinə daxil olan əsas ərzaq bitkilərinin (buğda, arpa, kartof, soğan, pomidor, xiyar, badımcan, bibər) becərilməsində və bitkilərin keyfiyyət və məhsuldarlıq göstəricilərinin yüksəldilməsi üçün tətbiq edilən səmərəli innovativ metodlarlara üstünlük verilməsi; 

· Kənd təsərrüfatının müxtəlif bitki növlərinə tətbiq edilən səmərəli və innovativ xarakterli əkinçilik texnologiyaları arasında olan oxşar və fərqli cəhətlərin təhlil edilməsi və sistemləşdirilməsi;

· Bitki məhsuldarlığının artırılmasında əsas rol oynayan torpaq münbitliyinin bərpa edilməsinin və bəzi hallarda münbitlik göstəricilərinin yaxşılaşdırılması istiqamətində nəzəri və iqtisadi konsepsiyaların ümumiləşdirilməsi, torpaq münbitlik göstəricilərinin tam iqtisadi rentabellik əmsallarının hesablanması zamanı daha yüksək nəticələrin əldə olunması; 

· Aqrar sahədə müşahidələrin təkmilləşdirilməsi zamanı metodoloji tələb, iqtisadi hesabların tərtibi, aqrar sahədə əmək məsrəflərinə dair məlumatlar, kənd əhalisinin strukturu, işçi qüvvəsi, kənd əhalisinin miqrasiyası, müxtəlif məlumat bazasından istifadə və s. tələblərin nəzərə alınması;

· Kənd təsərrüfatı statistikasının məlumatlarını formalaşdırmaq üçün kənd təsərrüfatının siyahıyaalınması, kənd təsərrüfatında iqtisadi müşahidələr, əhalinin siyahıyaalınması və demoqrafik müaşhidələr, işçi qüvvəsinin, ev təsərrüfatlarının müşahidələri və s. mənbələrdən istifadə olunması;

· Kənd təsərrüfatında məşğulluğa dair müşahidələr apararkən əmək məsrəfləri, sahibkarlığın strukturu, iqtisadi və digər xarakteristikaları, ev təsərrüfatlarının müşahidələrində sosial-iqtisadi vəziyyətindən asılı olaraq, əhalinin iqtisadi fəallığı və başqa göstəricilər tədqiq olunması;

· Kənd təsərrüfatı məhsullarının artımı və məhsuldarlığına mənfi təsir edən mühit amillərindən asılılığını qiymətləndirmək üçün daha effektli empirik modellərdən istifadə etməsi, bütün bunları nəzərə alaraq, tədqiqat çərçivəsində kənd təsərrüfatı məhsuldarlığına təsir edən və aqrar sahənin inkişafında böyük göstərici kimi xarici faktorlar üzrə indiyə qədər yaradılmış bütün empirik modellərin sistemləşdirməsi;

· Kəndin inkişaf statistikasında aparılan tədqiqatları qiymətləndirmək üçün lazımi statistik məlumatların (sosial, demoqrafik, iqtisadi, və s.) toplanması ilə kənd yerlərində davamlı inkişafın müəyyənləşdirilməsində diqqətin artırılması; 

· Kompleks tədqiqatların nəticələrini daha da genişləndirməyə imkan verə biləcək proqnoz xarakterli metodların əldə edilməsi;

· Torpaqdan səmərəli istifadə edilməsi üçün müasir tələblər səviyyəsində eroziya prosesinə qarşı mükəmməl mübarizə tədbirlərinin həyata keçirilməsi;

· Bitkiçilik üzrə tədqiqatları daha səmərəli etmək üçün aqrar sahədə aparılan tədqiqatlar haqqında dünya təcrübəsinin ümumiləşdirilməsi, aqrar sahədə ölkənin inkişafının xarakterik xüsusiyyətlərini nəzərə almaqla konkret təhlillərin aparılması;

· Aqrar sahədə intensiv inkişafı xarakterizə edən müasir riyazi modellərin bir araya gətirilməsi, elmi-texniki ideyaların tətbiqinin aqrar sahədə istehsal həcminə və məhsulun keyfiyyət göstəricilərinə təsirinin müəyyənləşdirilməsi;

· Amerika və Qərbi Avropa ölkələri tədqiqatçıları, xüsusilə də, alman tədqiqatçılarının əldə etdikləri nəticələri ümumiləşdirərək Azərbaycanda aqrar sahənin spesifik xüsusiyyətlərini və sosial iqtisadi inkişaf komponentini nəzərə alan yeni innovativ aqrar iqtisadi inkişaf modelinin yaradılması; 

· Məqsədyönlü torpaq tədqiqatlarının nəticələrini sistemləşdirmək məqsədilə istehlak səbətinə daxil olan bir sıra zəruri məhsulların becərilməsinə tətbiq ediləcək innovativ əkinçilik texnologiyalarının tətbiqi; 

· Azərbaycanda aqrar sahənin inkişafının spesifik xüsusiyyətlərini nəzərə alaraq,           elmi-texniki ideyaların, innovativ elmi tədqiqat nəticələrinin aqrar göstəricilərə təsirinin kəmiyyət nöqteyi-nəzərindən qiymətləndirilməsi.

Təmraz Təmrazov 

Aqrar sahənin inkişafinda innovasiya mexanizminin rolu 

Xülasə

Məqalədə Azərbaycanda aqrar sahənin artım dinamikasının dəyişməsi prosesindən, müstəqillik dövründə qəbul edilən çevik qərarların müsbət nəticəsindən, dünya praktikasının ən son modern nümunələrini və sürətli inkişafın ahənginə uyğun qabaqcıl innovasiyaları aqrar sahənin inkişafının sürətlənməsinə yönəltməyin zəruriliyindən bəhs olunur.

Тамраз Тамразов

Роль инновационных механизмов в развитии сельского хозяйства

Резьюме
В статье рассматривается процесс изменения роста динамики аграрной отрасли в Азербайджане, аналиризируются положительные результаты принятых за период независимости гибких и взвешенных решений, а также необходимость использования самых современных образцов мировой практики и передовых инноваций для ускорения развития аграрной отрасли.

Tamraz Tamrazov

The role of innovative mechanisms in the development of agricultural sector 

Summary

The article describes the process of changing of the dynamics of the growth of the agricultural sector in Azerbaijan, the positive results in the period of independence, acception of flexible and weighed decisions, the latest modern models of experience and rapid development of the advanced innovations in the world in harmony with the acceleration of the development of the agricultural sector.

Beynəlxalq statistika standartına görə ölkənin və onun regionlarının insan kapitalı indeksinin hesablanması zamanı adambaşına ÜDM, əhalinin təhsil səviyyəsi və ömür uzunluğu göstəricilərindən istifadə olunur. Bu məqsədlə beynəlxalq metodologiyaya uyğun olaraq, ömür uzunluğu göstəricisi hesablanır. Davamlı olaraq ömür uzunluğunun artması qismən tibbi texnologiyaların müasir standartlara cavab verməsi ilə sosial proqramların və səhiyyə proqramlarının xroniki xəstəliklərlə mübarizəyə tətbiq edilməsindən asılıdır, bu isə əhali arasında həmin xəstəliklərdən ölüm hallarını daha yuxarı yaşlara gətirib çıxarır.

1. Doğulanda gözlənilən ömür uzunluğu
Ömür uzunluğunu proqnozlaşdırmaq üçün şəhər və kənd yerlərində cins və yaş tərkibinə görə əhalinin ortaillik sayından və il ərzində ölənlərin sayından istifadə etməklə ölüm cədvəlləri qurulur. Həmin cədvəllərin məlumatlarına əsasən ölüm əmsalı, ölmə ehtimalı, j yaşınadək yaşayanların sayı, j yaşında ölənlərin sayı (yəni j yaşından j+1 yaşınadək olan yaş intervalında), j yaşında yaşayanların sayı (yəni j yaşından j+1 yaşınadək olan yaş intervalında), j yaşında və ondan yuxarı yaşda yaşayanların sayı (məlum nəslin gözlənilən yaşayacağı adam–illərin sayı), nəhayət, doğulanda gözlənilən orta ömür uzunluğu və j yaşınadək yaşayanların gözlənilən orta ömür uzunluğu göstəriciləri hesablanır.

Bu göstəricilər regionlar üzrə, şəhər və kənd əhalisi üçün cins və yaş tərkibinə görə           ayrı-ayrılıqda hesablanır.

Əhalinin gözlənilən ömür uzunluğu aşağıdakı metodika əsasında hesablanır.

1. j yaş qrupu üzrə ölüm əmsalı (Mj):

                           Mj = Dj / Nj                                                                  (1)

Burada, Mj – j yaşındakı ölüm əmsalı,


  Dj – il ərzində j yaşındakı ölənlərin sayı,


  Nj –  ilin əvvəlinə j yaşında olan əhalinin mövcud sayıdır.
2. j yaşındakı əhalinin proqnoz sayı:

                           lj+1 = lj*(1 - qj)                                                                 (2)

Burada, qj – j yaşındakıların ölmə ehtimalıdır, 

                           qj  = Mj  / (1 – 0.5 * Mj )                                                         (3)

3. j yaşında ölənlərin proqnoz sayı:

                            dj  = qj * Lj                                                                     (4)

Burada, dj  – j yaşındakı ölənlərin proqnoz sayı,


  Lj – j yaşındakı yaşayanların sayıdır. 

5 yaşa qədər ölənlərin proqnoz sayı 
Lj = lj   düsturu ilə, 4 yaşdan yuxarı isə aşağıdakı düstur ilə tapılır:

                          Lj = (Lj – dj) + 0.5 * dj                                                           (5)

4. Cəmi adam-illərin sayı aşağıdakı düsturla tapılır:

                                                                 (6)

5. Gözlənilən ömür uzunluğunun hesablanması üçün isə aşağıdakı düsturdan istifadə olunur [1, səh.245]:

                           ej = Tj / Lj .                                                                 (7)

Cədvəl 1-də Azərbaycan Respublikası əhalisinin 1995-2014-cü illərdə doğulanda gözlənilən ömür uzunluğunun dinamikası verilmişdir. Bu dinamikada bütövlükdə ölkə, şəhər və kənd əhalisinin cins üzrə doğulanda ömür uzunluğu göstəricisi öz əksini tapmışdır.

Cədvəl 1 

Azərbaycan Respublikası əhalisinin doğulanda gözlənilən ömür uzunluğu 

 göstəricilərinin dinamikası

	İllər
	Bütün əhali
	Şəhər əhalisi
	Kənd əhalisi

	
	hər iki cins
	kişi
	qadın
	hər iki cins
	kişi
	qadın
	hər iki cins
	kişi
	qadın

	1995
	69,1
	65,2
	72,9
	69,3
	65,1
	73,4
	69,3
	65,6
	72,6

	1996
	70,2
	66,3
	73,8
	70,4
	66,2
	74,0
	70,2
	66,1
	73,3

	1997
	71,2
	67,4
	74,6
	71,7
	67,4
	75,2
	70,8
	67,4
	73,6

	1998
	71,6
	67,9
	75,0
	71,7
	67,4
	75,6
	71,6
	68,1
	74,4

	1999
	71,6
	68,1
	75,1
	71,9
	68,4
	75,5
	71,4
	67,7
	75,0

	2000
	71,8
	68,6
	75,1
	71,7
	68,5
	74,9
	71,8
	68,8
	74,8

	2001
	71,9
	68,6
	75,2
	71,9
	68,6
	75,1
	72,1
	68,9
	75,2

	2002
	72,2
	69,4
	75,0
	72,2
	69,2
	75,3
	72,1
	69,1
	75,1

	2003
	72,3
	69,5
	75,1
	72,1
	69,6
	75,1
	71,8
	69,4
	75,1

	2004
	72,4
	69,9
	75,2
	72,4
	69,6
	75,2
	72,4
	69,6
	75,2

	2005
	72,4
	69,6
	75,1
	72,4
	69,6
	75,1
	72,4
	69,7
	75,1

	2006
	72,4
	69,6
	75,1
	72,3
	69,6
	75,0
	72,5
	69,7
	75,2

	2007
	73,0
	70,1
	75,8
	73,1
	70,3
	75,9
	72,7
	69,8
	75,5

	2007
	73,0
	70,1
	75,8
	73,1
	70,3
	75,9
	72,7
	69,8
	75,5

	2008
	73,4
	70,8
	76,1
	73,6
	71,0
	76,2
	73,2
	70,5
	75,9

	2009
	73,5
	70,9
	76,1
	73,7
	71,1
	76,3
	73,3
	70,6
	76,0

	2010
	73,6
	70,9
	76,2
	73,7
	71,1
	76,3
	73,4
	70,6
	76,1

	2011
	73,8
	71,2
	76,5
	73,9
	71,3
	76,4
	73,7
	70,9
	76,5

	2012
	73,9
	71,3
	76,6
	73,8
	71,2
	76,5
	73,9
	71,3
	76,6

	2013
	74,2
	71,6
	76,8
	74,1
	71,3
	76,9
	74,4
	71,9
	76,8

	2014
	74,2
	71,6
	76,8
	74,1
	71,3
	76,8
	74,4
	72,0
	76,8


Cədvəl 1-dəki göstəricilərdən istifadə edərək Azərbaycan Respublikası üzrə 1995-2014-cü illərdə doğulanda gözlənilən ömür uzunluğunun artımı hesablanmışdır. Dövlət Statistika Komitəsinin məlumatlarına əsasən 2014-cü ildə ölkə üzrə gözlənilən ömür uzunluğu kişilər üçün 71,6, qadınlar üçün 76,8 yaşa bərabərdir (Cədvəl 1). Təkcə 19 il: 1995-2014-cü illər ərzində bu göstərici ölkə üzrə kişilər üçün 6,4 il, qadınlar üçün isə 3,9 il; şəhərdə kişilər və qadınlar üçün uyğun olaraq 6,2 və 3,4 il; kənddə kişilər üçün 6,4 il, qadınlar üçün isə 4,2 il artmışdır (Cədvəl 2).

Cədvəl 2 

1995-2014-cü illərdə Azərbaycan Respublikası üzrə doğulanda gözlənilən ömür uzunluğunun artımı dinamikası və qrafiki

	
	Bütün əhali
	Şəhər
	Kənd

	Hər 2 cins
	5,1
	4,8
	5,1

	Kişi
	6,4
	6,2
	6,4

	Qadın
	3,9
	3,4
	4,2

Şəkil 1
Şəkil 1-dən aydın görünür ki, 1995-2014-cü illərdə qadınların doğulanda gözlənilən ömür uzunluğu kişilərə nisbətən ölkə üzrə 2,5 il, şəhərdə 2,8 il, kənddə isə 2,2 il az artmışdır.

2011-2013-cü illər üzrə müqayisə üçün cədvəl 3-də bir sıra Avropa ölkələri üzrə cinsə görə gözlənilən ömür uzunluğu göstəricilərinin dinamikası və qrafiki təqdim olunur.

Cədvəl 3

Bir sıra Avropa ölkələri üzrə doğulanda gözlənilən ömür uzunluğu

	
	2011-ci il
	2012-ci il
	2013-cü il

	
	hər iki cins
	kişi
	qadın
	hər iki cins
	kişi
	qadın
	hər iki cins
	kişi
	qadın

	Azərbaycan
	73,8
	71,2
	76,5
	73,9
	71,3
	76,6
	74,2
	71,6
	76,8

	Bolqarıstan
	74,3
	70,7
	77,8
	73,6
	69,5
	76,9
	73,5
	70,0
	77,3

	Çex Respublikası
	78,0
	74,8
	81,1
	77,8
	73,9
	80,7
	77,7
	74,6
	80,7

	Estoniya
	76,4
	71,4
	81,3
	75,0
	67,5
	78,5
	74,4
	69,1
	79,6

	Fransa
	82,2
	78,7
	85,7
	81,7
	78,2
	84,8
	81,8
	78,3
	85,2

	Latviya
	73,7
	68,6
	78,8
	73,6
	67,0
	77,6
	72,2
	66,7
	77,5

	Litva
	73,7
	68,1
	79,3
	72,5
	70,0
	80,1
	72,1
	66,0
	78,2

	Macarıstan
	75,0
	71,2
	78,7
	74,6
	71,0
	78,8
	74,6
	70,5
	78,6

	Polşa
	76,8
	72,5
	81,1
	76,3
	73,1
	79,4
	76,4
	72,3
	80,5

	Rumıniya
	74,5
	70,8
	78,2
	74,2
	69,0
	76,2
	73,8
	70,3
	77,5

	Sloveniya
	80,1
	76,8
	83,3
	79,5
	73,6
	81,2
	79,6
	76,4
	82,8

	Slovakiya
	76,1
	72,3
	79,8
	75,6
	71,5
	79,5
	75,4
	71,5
	79,2


Mənbə: www.eurostat/data/database
[image: image20.emf]0

10

20

30

40

50

60

70

80

90

Azərbaycan

Bolqarıstan

Çex

Respublikası

Estoniya Fransa

Latviya Litva

Macarıstan

Polşa

Rumıniya

Sloveniya

Slovakiya

2011-ci il hər iki cins

2011-ci il kişi

2011-ci il qadın

2012-ci il hər iki cins

2012-ci il kişi

2012-ci il qadın

2013-cü il hər iki cins

2013-cü il kişi

2013-cü il qadın


Şəkil 2
Cədvəl 3-dəki göstəricilərdən istifadə edərək bir sıra Avropa ölkələri üzrə 2011-2013-cü illərdə doğulanda gözlənilən ömür uzunluğu göstəricisinin artımı hesablanmışdır. Azərbaycan Respublikası üzrə məlumatlar Dövlət Statistika Komitəsinin, digər ölkələr üzrə isə Avrostatın məlumatlarından götürülmüşdür. 
Cədvəl 4

2011-2013-cü illərdə bir sıra Avropa ölkələri üzrə doğulanda gözlənilən ömür uzunluğu göstəricisinin artımı və onun qrafiki

	
	Cəmi
	Kişi
	Qadın

	Azərbaycan
	0,4
	0,4
	0,3

	Bolqarıstan
	-0,7
	-0,7
	-0,5

	Çex Respublikası
	-0,2
	-0,2
	-0,4

	Estoniya
	-1,9
	-2,3
	-1,7

	Fransa
	-0,4
	-0,4
	-0,5

	Latviya
	-1,5
	-1,9
	-1,3

	Litva
	-1,6
	-2,1
	-1,1

	Macarıstan
	-0,3
	-0,7
	-0,1

	Polşa
	-0,4
	-0,2
	-0,6

	Rumıniya
	-0,7
	-0,5
	-0,7

	Sloveniya
	-0,4
	-0,4
	-0,5

	Slovakiya
	-0,6
	-0,8
	-0,6


Hesablamalar 0,1 dəqiqliklə aparılmışdır.

2011-2013-cü illərdə ölkələr üzrə gözlənilən ömür uzunluğu göstəricisinin artımı cədvəldən göründüyü kimi, kişilər üçün ən çox artım Azərbaycan üzrə 0,4 il, ən az artım isə Estoniyada -2,3 ilə bərabərdir. Bu göstəricinin ən çox artımı qadınlar üçün Azərbaycan üzrə 0,3 il, ən az artım Estoniyada -1,7 ilə bərabərdir (Cədvəl 4). 2011-2013-cü illərdə ölkələr üzrə gözlənilən ömür uzunluğuna dair göstəricilər şəkil 3-də verilmişdir.

Şəkil 3
2. Doğulanda sağlam ömür uzunluğu

XX əsrin ikinci yarısından başlayaraq gözlənilən ömür uzunluğunun artması, əhali arasında qocalma və xroniki xəstəliklərin yayılmasının artması ilə xarakterizə olunan yeni demoqrafik vəziyyətdə ömür uzunluğu, həmçinin xəstəliklərin və zədələrin (travma) sağlamlığa (o cümlədən gündəlik fəallığa və əmək qabiliyyətinə) necə təsir göstərməsi haqqında məlumatı özündə birləşdirən yeni tip göstəricilərə tələbat yaratmışdır. Bu, sağlamlığın inteqral göstəriciləri olan gözlənilən sağlam ömür uzunluğu (healthy life expectancy) və çox sayda ölüm və xəstəliklər səbəbindən itirilmiş illərin yükündə öz əksini tapmışdır.
Buraya, həmçinin sağlamlığın üç ümumi göstəricisinə istinad edərək sağlam ömür uzunluğunun müqayisəli tədqiqatı əsasında xroniki xəstəliklər və ya onların olmaması, bütövlükdə sağlamlığın qiymətləndirilməsi və sağlamlıqla əlaqədar problemlərə görə gündəlik fəaliyyətdə məhdudiyyətlərin olması da aid edilir.

Əhalinin sağlam ömür uzunluğu göstəricisini hesablamaq üçün bir neçə metod vardır ki, bunlardan biri də mövcud klassik ölüm cədvəllərinin (orta ömür uzunluğunun hesablanması cədvəlləri) standart göstəricilərindən istifadə olunmasıdır.

Sağlam ömür uzunluğunu Sallivan üsulu ilə hesablamaqdan ötrü hər bir yaşdakı L(x) yaşayanların toplusunu iki hissəyə: sağlamlığına görə məhdudiyyəti olmayanlara və                    qeyri-sağlamlara və ya sağlamlığında məhdudiyyəti olanlara ayırmaq lazımdır [2]. Əgər bu nisbət mövcuddursa, yəni sağlam və sağlamlığı məhdudlaşanların bölgüsü varsa, o zaman bu və ya digər halda x-x+n yaş intervalında adam-illərin sayı hesablanır və bu halda məsələnin həllinə ancaq texniki cəhətdən yanaşmaq lazımdır.

Sağlam ömür uzunluğunu hesablamaq üçün sağlamlığı məhdud olan əhalinin hissəsini ((x) ilə işarə edək. Verilən məlumatlardan istifadə edərək sağlamlığı məhdud olanlar üçün hər yaş üzrə (yaş qrupu üzrə) ((x) hesablanır, bu zaman 1− ((x) müvafiq olaraq, hər yaş üzrə (yaş qrupu üzrə) sağlam əhalinin payına düşən hissəni əks etdirir. Bütün yaşayanların sayını göstərən L(x) göstəricisindən istifadə edərək





LH (x) = L(x) * (1-((x))                                                (8)

səhhətində məhdudiyyət olmayanların, yəni yalnız sağlam yaşayanların sayını hesablamağa imkan verir. Burada LH(x) – sağlam yaşayanların sayıdır. Daha sonra TH (x)–sağlam adam-il göstəricisini:

                                                                      TH(x) = sum(LH(x))                                                    (9)

kumulyativ olaraq hesablamaq mümkündür. 

Nəticədə sağlam ömür uzunluğu göstəricisi eH(x) aşağıdakı düsturla ifadə edilir:

                                               eH(x) =TH(x) / l(x),                                                      (10)

burada, eH(x) – sağlam ömür uzunluğu;

             TH(x) – sağlam ömürdə yaşayacaq adam-illərin sayı;

  l(x) – klassik ölüm cədvəllərindəki əhali sayından həmin yaş intervalının başlanğıcına qədər yaşayanların sayını əks etdirən göstəricidir. 

Məlumat mənbələri olaraq, həmçinin əlilliyə səbəb olan bütün xəstəliklər: vərəm, yenitörəmələr, psixi pozuntular, sinir sistemi xəstəlikləri, qan dövranı xəstəlikləri, tənəffüs orqanları xəstəlikləri, həzm orqanları xəstəlikləri, sümük-əzələ sistemi xəstəlikləri, endokrin sistemi xəstəlikləri, zədələr, qan yaradıcı orqanların xəstəlikləri barədə olan Səhiyyə Nazirliyinin təqdim etdiyi illik məlumatlardan istifadə olunur. Məlumatlar ölkə, region (şəhər və kənd) üzrə cinsə və yaşa (yaş qrupuna) görə illik olmalıdır. Cədvəl 5-də Azərbaycan Respublikasının əhalisinin 2011-ci ildə müvafiq olaraq, hər iki cins, kişilər, qadınlar üzrə sağlamlıq nəzərə alınmaqla ömür uzunluğu göstəriciləri verilmişdir.

Cədvəl 5

2011-ci ildə Azərbaycan Respublikasının əhalisinin doğulanda sağlam ömür uzunluğu

	
	l(x)
	L(x)
	e(x)
	π(x), %
	LH(x)
	TH(x)
	eH(x)

	Bütün əhali
	1380883
	1380748
	73,8
	11,0
	1228866
	6384561
	64,7

	Kişi
	1379945
	1379789
	71,2
	11,0
	1228012
	6071599
	61,6

	Qadın
	1381969
	1381858
	76,5
	11,0
	1229854
	6669113
	67,6


Cədvəl 6-da 2011-2014-cü illərdə Azərbaycan Respublikasında əhalinin sağlam və əlillik vəziyyətində ömür uzunluğunun dinamikası verilmişdir. Cədvəldə orta ömür uzunluğu, sağlam ömür uzunluğu, əlillik vəziyyətində ömür uzunluğu, sağlam vəziyyətdə yaşanacaq ömür uzunluğunun hissəsinin (faizlə) göstəriciləri öz əksini tapmışdır. 2014-cü ildə 2011-ci ilə nisbətən bu göstəricilərin müvafiq olaraq artımı (+), azalması (-) da 6-cı cədvəldə aydın görünür. 4 il ərzində ölkə əhalisinin orta ömür uzunluğunun artımı 0,4, sağlam ömür uzunluğunun artımı 0,8, əlillik vəziyyətində ömür uzunluğunun artımı isə -0,4 olmuşdur.

Cədvəl 6

Azərbaycan Respublikasında sağlam və əlillik halı nəzərə alınmaqla ömür uzunluğunun dinamikası və qrafiki

	
	2011

	2012

	2013

	2014

	2014-cü ildə 2011-ci ilə nisbətən artım(+), azalma(-)

	Orta ömür uzunluğu
	73.8
	73.92
	74.24
	74.2
	0.4

	Sağlam ömür uzunluğu
	64.7
	65.3
	65.6
	65.5
	0.8

	Əlillik vəziyyətində ömür uzunluğu
	9.1
	8.6
	8.7
	8.7
	-0.4

	Sağlam vəziyyətdə yaşanacaq ömür uzunluğunun hissəsi (%-i)
	87.7
	88.3
	88.3
	88.3
	-

Şəkil 4

Sağlam ömür uzunluğu göstəricisinin hesablanmasının əsas istiqamətlərindən biri xroniki xəstəliklərə nəzarət etmək üçün statistik məlumatlar bazasının yaxşılaşdırılmasıdır. Bu zaman əlillik və ciddi xəstəliklər olmadan yaşanan illərə üstünlük vermək məqsədəuyğundur.

Hazırda əlilliyin artması yalnız Azərbaycanda deyil, həmçinin bütün dünyada səhiyyə və sosial müdafiə orqanlarının əsas problemlərindən biridir. Beynəlxalq Səhiyyə Təşkilatının qiymətləndirməsinə görə Avropa regionu əhalisinin təqribən 10%-i uzun müddət və ya əhəmiyyətli dərəcədə əlillikdən əzab çəkir. Əlilliyin artması xroniki xəstəliklərin geniş yayılmasının birbaşa nəticəsidir. Əlillik halında ömür uzunluğu bir neçə komponentlə müəyyən olunur.

Birincisi, kontingentin miqyası mühüm əhəmiyyət daşıyır. Mövcud məlumatlar əsasında əlillik vəziyyətində ömür uzunluğu göstəricisinin hesablamalarına əsasən əlilliyin ilk dəfə qeydə alınmasının və əlillərin ölüm faizi haqqında qəbul edilmiş fərziyyələrin faktiki səviyyələrinə əsaslanaraq, əlilliyin yayılma dərəcəsinin qiymətləndirilməsini təşkil edən əlilliyin yayılma dərəcəsinin model səviyyələri müəyyən edilmişdir. 

Əlillik vəziyyətində ömür uzunluğunun hesablanması üçün ikinci mühüm komponent kontingentin yaş strukturudur. Digər bərabər şərtlərlə əlillərin yaş tərkibi daha gənc olarsa, bir o qədər də əlillik vəziyyətində ömür uzunluğu çox olar. Hər iki hal əlilliyin faktiki yayılmasına görə ardıcıllıqla ərazinin tutduğu ranq ilə əlillik vəziyyətində ömür uzunluğuna görə ərazi üzrə tutduğu ranqın fərqli olmasına gətirib çıxaracaq. 

Əlillik göstəricisini əhalinin sağlamlıq göstəricisi kimi nəzərdən keçirsək, o zaman əlillik səviyyəsi, nəticə etibarilə yüksək ölüm göstəricisi ilə xarakterizə olunan ərazilərdə ömür uzunluğu daha çox olduğu halda, buna müvafiq olaraq əhalinin ömür uzunluğu aşağı olur. Lakin Rusiyada aparılan tədqiqatlar vəziyyətin heç də birmənalı olmadığını göstərmişdir. Orada aparılan tədqiqat bunun kifayət qədər dəqiq əks qanunauyğunluğunu ortaya çıxarmışdır. Ömür uzunluğu çox olduqca onun çox hissəsi əlillik, az hissəsi isə sağlam halında yaşanır. Sivil cəmiyyətdə məntiq çərçivəsində bu mütənasiblik sağlamlıq vəziyyətinin birmənalı neqativ xüsusiyyətləridir. Bu onu göstərir ki, insanlar əlil olmadan əvvəl ölürlər. Bu mövqedən əlilliyin artması, əlillik vəziyyətində ömür uzunluğunun yüksək olması qeyri-kafi sağlamlıq vəziyyətində olan şəxslərə yardımın proqressiv olmasının sübutudur [3].

Sağlam vəziyyətdə yaşanan, gözlənilən ömrün hissəsi əvvəlki göstəricinin tam inikası (əksi) deyil, çünki bu göstərici həmçinin yaşadığı ərazidə əhalinin ümumi ömür uzunluğundan asılıdır. Əgər müxtəlif ərazilərdə əhalinin ölüm göstəricisi əhəmiyyətli dərəcədə fərqlənirsə, bu zaman əlillik vəziyyətində müxtəlif ömür uzunluğu səviyyəsində eyni sağlam ömür uzunluğuna bərabər ola bilər.

Beləliklə, sonuncu göstərici ölüm göstəricilərinin ərazi üzrə müxtəlifliyini əks etdirdiyinə görə sağlam vəziyyətdə ömür uzunluğunun hissəsini regional müqayisədə istifadə etmək olar. Regional səviyyədə hesablanmış sağlam ömür uzunluğu göstəricisi hər bir region üçün əlillik problemləri haqqında daha düzgün təsəvvür yaradacaq.

Müqayisə üçün cədvəl 7-də bir sıra Avropa ölkələri üzrə 2011-2013-cü illərdə cinsə görə doğulanda sağlam ömür uzunluğu göstəricisinin dinamikası və qrafiki təqdim olunmuşdur. 

Cədvəl 7

Doğulanda sağlam ömür uzunluğu, 2011-2013-cü illər

	
	2011
	2012
	2013

	
	Kişi
	Qadın
	Kişi
	Qadın
	Kişi
	Qadın

	Azərbaycan
	61,6
	67,6
	62,5
	68,2
	63,0
	67,9

	Bolqarıstan
	62,1
	65,9
	62,1
	65,7
	61,4
	66,6

	Çex Respublikası
	62,2
	63,6
	62,3
	64,1
	62,5
	64,2

	Estoniya
	54,3
	57,9
	53,1
	57,2
	53,9
	57,1

	Fransa
	62,7
	63,6
	62,6
	63,9
	63,0
	64,4

	Latviya
	53,6
	56,6
	54,8
	59,1
	51,7
	54,2

	Litva
	57,0
	62,0
	56,6
	61,6
	56,8
	61,6

	Macarıstan
	57,6
	59,1
	59,2
	60,5
	59,1
	60,1

	Polşa
	59,1
	63,3
	59,2
	62,9
	59,2
	62,7

	Rumıniya
	57,4
	57,0
	57,7
	57,8
	58,6
	57,9

	Sloveniya
	54,0
	53,8
	56,5
	55,6
	57,6
	59,5

	Slovakiya
	52,1
	52,3
	53,4
	53,1
	54,5
	54,3


Mənbə: Avrostat (online data code: hlth_hlye)

Şəkil 5

Cədvəl 7-dəki göstəricilərdən istifadə edərək bir sıra Avropa ölkələri üzrə 2011-2013-cü illərdə doğulanda sağlam ömür uzunluğu göstəricisinin artımı hesablanmışdır. Azərbaycan Respublikası üzrə məlumatlar Dövlət Statistika Komitəsinin, digər ölkələr üzrə isə Avrostatın məlumatlarından götürülmüşdür. Şəkil 5-də isə Cədvəl 7-dəki göstəricilər qrafiki şəkildə öz əksini tapmışdır.

Cədvəl 8

2011-2013-cü illərdə bir sıra Avropa ölkələri üzrə sağlam ömür uzunluğu göstəricisinin artımı və onun qrafiki

	
	Kişi
	Qadın

	Azərbaycan
	1,4
	0,3

	Bolqarıstan
	-0,7
	0,7

	Çex Respublikası
	0,3
	0,6

	Estoniya
	-0,4
	-0,8

	Fransa
	0,3
	0,8

	Latviya
	-1,9
	-2,4

	Litva
	-0,2
	-0,4

	Macarıstan
	1,5
	1,0

	Polşa
	0,1
	-0,6

	Rumıniya
	1,2
	0,9

	Sloveniya
	3,6
	5,7

	Slovakiya
	2,4
	2,0


Hesablamalar 0,1 dəqiqliklə aparılmışdır.

2011-2013-cü illərdə ölkələr üzrə sağlam ömür uzunluğu göstəricisinin artımı cədvəlindən göründüyü kimi, kişilər üçün ən çox artım Sloveniya üzrə 2,4 ilə, ən az artım isə Latviyada -1,9 ilə bərabərdir. Bu göstəricinin ən çox artımı qadınlar üçün Sloveniya üzrə 5,7 il, ən az artım isə Estoniyada -2,4 ilə bərabərdir (Cədvəl 8). 2011-2013-cü illərdə ölkələr üzrə sağlam ömür uzunluğu göstəricisinin artımı şəkil 6-da verilmişdir.

Şəkil 6

Nəticə

· Ölkənin müxtəlif iqtisadi rayonları üzrə əhalinin sağlam ömür uzunluğunun hesablanması üçün informasiya təminatı zəruridir.

· Sağlam ömür uzunluğu göstəricilərinin iqtisadi rayonlar üzrə hesablanması məqsədəuyğundur.

· 5 illik intervalla bütün yaş qrupları üzrə əhalinin sağlamlığına dair məlumatların, hesablamaların keyfiyyətini şərtləndirir.
· İnsan kapitalı indeksinin hesablanmasında sağlam ömür uzunluğu göstəricisinin regionlar üzrə hesablanması lazımdır.   

Saleh Mövlamov, Səadət Rəhimova

Əhalinin ömür uzunluğu göstəricilərinin hesablanması metodologiyaları
Xülasə

Məqalədə əhalinin gözlənilən ömür uzunluğunun və sağlam ömür uzunluğunun hesablanması üsulları haqqında məlumat verilmişdir. Beynəlxalq təcrübədə geniş istifadə olunan sağlam ömür uzunluğunun Sallivan üsulu ilə hesablanmasından bəhs edilmişdir.

Салех Мовламов, Саадат Рагимова 

Методологии вычисления показателей продолжительности жизни населения
Резюме

В статье представлены основные методы расчетов показателей ожидаемой продолжительности жизни и ожидаемой продолжительности здоровой жизни. Описывается также широко используемый в международной практике метод Салливана для вычисления показателя продолжительности здоровой жизни.
Saleh Movlamov, Saadat Rahimova

Methodologies of calculation indicators of life expectancy of the population

Summary 

The article describes the basic methods for calculation of the life expectancy at birth and healthy life expectancy. The article reflects widely used in the international practice health expectancy calculation by the Sullivan method.

QAÇQIN VƏ MƏCBURİ KÖÇKÜNLƏRİN SAMUX RAYONUNDA QEYRİ-İNFEKSİON XƏSTƏLİKLƏRDƏN ÖLÜM HALLARININ STATİSTİK TƏHLİLİ

1. Giriş

Miqyasına görə qan dövranı xəstəliklərindən ölənlərin sayı ölkəmizdə ölüm səbəbləri arasında ilk yeri tutur. Statistika göstərir ki, qan dövranı sistemi xəstəliklərinin epidemiyası dövründə yaşayırıq. Ölüm hallarının belə yüksək olması tək tibbin problemi deyil, həm də sosial əhəmiyyət kəsb edən problemlərdəndir. Problemin aktuallığını nəzərə alaraq, təqdim edilmiş tədqiqat işinin məqsədi rayonda qeyri-infeksion xəstəliklərlə bağlı qaçqın və məcburi köçkünlərin ölüm göstəricilərinin araşdırılması və gələcək üçün proqnozun verilməsi olmuşdur. Ölüm hallarının statistik təhlili, səhiyyə sisteminin prioritet istiqamətlərini təyin etməyə imkan verir [4] və gələcəkdə qaçqın və məcburi köçkünlər arasında qan dövranı sistemindən ölüm hallarının qarşısının alınması üçün kompleks sağlamlıq tədbirlərinin görülməsini müəyyənləşdirir.

Tədqiqatın material və metodları

Qarşıya qoyulmuş məqsədə çatmaq üçün rayonda qeyri-infeksion xəstəliklərlə bağlı ölüm halları göstəricilərinin son dördillik (2011-2014) xronoloji səviyyəsi araşdırılmışdır. Bu göstəricilər haqda toplu məlumatlar Mərkəzi Rayon Xəstəxanasının, şəhər, qəsəbə və kənd xəstəxanalarının Səhiyyə Nazirliyi tərəfindən tərtib edilmiş ölüm haqqında tibbi şəhadətnamə və Ədliyyə Nazirliyinin Qeydiyyat şöbələri tərəfindən tərtib edilən ölüm aktlarında olan məlumatların statistik cəhətdən hər ay işlənməsi əsasında əldə edilmişdir. Əhalinin sayı haqqında informasiya Dövlət Statistika Komitəsinin materialı əsasında müəyyənləşdirilmişdir [3]. Hesablamalar Microsoft Excel proqramının köməkliyi ilə aparılmışdır. Xəstəliklərin, zədələr və ölümün səbəblərinin X baxış Beynəlxalq Təsnifatına uyğun aparılır [2, səh. 271].

Rayon haqqında qısa məlumat
Samux rayonu Azərbaycan Respublikasının şimal-qərbində yerləşir. Rayon Gəncə-Qazax iqtisadi rayonuna aiddir. Rayonun ümumi ərazisi 1.45 min kvadrat kilometr, əhalisi isə 2016-cı il yanvar ayının 1-i vəziyyətinə 56 360 nəfərdir. Əhalinin 37.29%-i (21 015 nəfər) şəhər yerlərində, 62.71%-i (35 345 nəfər) kənd yerlərində yaşayır. Əhalinin 50.02%-ni (28 191 nəfər) kişilər, 49.98%-ni (28 169 nəfər) qadınlar təşkil edir. Rayonda əhalinin sıxlığı 1 kv. km.-də 39 nəfərdir [3]. Samux Rayonu özünəməxsus relyef xüsusiyyətlərinə malikdir. Rayon ərazisi bir-birindən kəskin fərqlənən geoloji quruluşa malik deyildir. Ərazi şimal-şərqdə düzənlik, cənub-qərbdə çöllər, qobu və dərələrlə kəsilmişdir. Rayonun qışı quraq keçən mülayim isti iqlim, yayı isti keçən yarımsəhra və quru çöl iqliminə malikdir. Rayonun relyef-iqlim xüsusiyyətlərindən asılı olaraq, əhali, əsasən, rayonun qərbində, düzənliklərdə, Gəncə şəhərinə yaxın ərazilərdə məskunlaşmışdır. 

Tədqiqatın nəticələri və müzakirə

Qaçqın və Məcburi Köçkünlərin İşləri üzrə Dövlət Komitəsinin məlumatına görə 2016-cı il yanvar ayının 1-i vəziyyətinə Samux rayonunda 965 ailə (3654 nəfər) qaçqın və məcburi köçkün yaşayır. Bunlardan 482 ailə (1860 nəfər) qaçqın, 483 ailə (1794 nəfər) isə məcburi köçkündür. Samux rayonunda məskunlaşmış qaçqın və məcburi köçkünlərin həm ailələrin, həm də şəxslərin sayı təxminən bərabərdir. Cədvəl 1-də 2011-2015-ci illərdə Samux rayonunda məskunlaşmış qaçqın və məcburi köçkünlərin sayı göstərilmişdir.

Cədvəl 1

Qaçqınların və məcburi köçkünlərin müvəqqəti olaraq yerləşdiyi Samux rayonu üzrə sayı (nəfər)
	İllər
	Samux rayonu üzrə qaçqın və məcburi köçkünlərin cəmi
	Qaçqınlar
	Məcburi köçkünlər

	
	ailələrin sayı
	şəxslərin sayı
	ailələrin sayı
	şəxslərin sayı
	ailələrin sayı
	şəxslərin sayı

	2011
	973
	3559
	481
	1855
	492
	1704

	2012
	983
	3715
	482
	1860
	501
	1855

	2013
	985
	3730
	482
	1860
	503
	1870

	2014
	965
	3656
	482
	1860
	483
	1796

	2015
	965
	3654
	482
	1860
	483
	1794


Cədvəldən göründüyü kimi, Samux rayonunda 2011-ci ildə müvəqqəti məskunlaşmış qaçqınlar 481 ailə (1855 nəfər), müvəqqəti məskunlaşmış məcburi köçkünlər isə 492 ailə (1704 nəfər) olmuşdur. Müvafiq olaraq 2015-ci ildə müvəqqəti məskunlaşmış qaçqınlar 482 ailə (1860 nəfər), müvəqqəti məskunlaşmış məcburi köçkünlər isə 483 ailə (1794 nəfər) olmuşdur. Tədqiqat aparılan bu illər ərzində qaçqın və məcburi köçkünlər arasında həm ailələrin, həm də şəxslərin sayında kəskin fərqlər müşahidə edilməmişdir.

Samux rayonunda qeyri-infeksion xəstəliklərdən ölüm hallarını tədqiq edərkən bu göstəricilərin dördillik xronoloji orta səviyyəsi qaçqınlar üçün 76 ± 5% olmuşdur. Məcburi köçkünlər üçün isə göstərici 60 ± 40% olmuşdur (bax cədvəl 2).

Cədvəl 2
Tədqiqat aparılan illər ərzində qeyri-infeksion xəstəliklərdən ölüm hallarının strukturu

	
	2011
	2012
	2013
	2014

	
	Qaçqınlar
	Məc. köç.
	Qaçqınlar
	Məc. köç.
	Qaçqınlar
	Məc. köç.
	Qaçqınlar
	Məc. köç.

	Yenitörəmələr
	6%
	-
	33.3%
	22.2%
	-
	-
	9.1%
	25%

	Qan dövranı sistemi xəstəlikləri
	66.7%
	40%
	46.7%
	55.5%
	81%
	50%
	63.6%
	75%

	Yekun
	72.7%
	40%
	80%
	77.7%
	81%
	50%
	72.7%
	100%


Qaçqınlar və məcburi köçkünlərin son dörd il ərzində ümumi ölüm hallarında                 qeyri-infeksion xəstəliklərdən ölənlərin xüsusi çəkisi illər ərzində qaçqınlar üçün 76%, məcburi köçkünlər üçün isə 67% təşkil etmişdir (cədvəl 1).

Ölüm səviyyəsi özündən əvvəlki illə müqayisədə qaçqınlar üçün kəskin statistik fərqlərlə müşahidə olunmamışdır. Məcburi köçkünlərdə isə özündən əvvəlki illərlə müqayisədə bu fərqlər müşahidə olunmuşdur. Ölüm səviyyəsi yenitörəmələr üzrə qaçqınlar üçün ən yüksək göstərici  2012-ci ildə 33.3%, məcburi köçkünlər üçün isə 2014-cü ildə 25% olmuşdur. Qan dövranı sistemi xəstəlikləri üzrə ölüm səviyyəsi ən yüksək göstərici qaçqınlar üçün 2013-cü ildə 81%, məcburi köçkünlər üzrə 2014-cü ildə 75% olmuşdur. Qan dövranı xəstəliklərindən ölüm halları üzrə ən aşağı göstərici qaçqınlar üçün 2012-ci ildə 46.7%, məcburi köçkünlər üçün 2011-ci ildə 40% olmuşdur. 

Cədvəl 3

Tədqiqat aparılan illər ərzində qeyri-infeksion xəstəliklərdən kişilər və qadınlar arasında  ayrı-ayrılıqda ölüm hallarının strukturu

	
	2011
	2012
	2013
	2014

	
	Qaçqın-lar
	Məc. köç.
	Qaçqınlar
	Məc. köç.
	Qaçqın-lar
	Məc. köç.
	Qaçqın-lar
	Məc. köç.

	Yenitörəmələr
	Kişilər
	3,0%
	-
	26,7%
	22,2%
	-
	-
	9.1%
	-

	
	Qadınlar
	3%
	-
	6,7%
	-
	-
	-
	-
	25%

	Qan dövranı sistemi xəstəlikləri
	Kişilər
	45,5%
	20%
	20%
	22,2%
	28.6%
	50
	36.4%
	25%

	
	Qadınlar
	21,2%
	20%
	26,6%
	33,3%
	52.4%
	-
	27.3%
	75%


Son dörd il ərzində kişilər arasında qan dövranı xəstəliklərindən ölüm halları 2014-cü ildə qaçqınlar üzrə 36.4%, məcburi köçkünlər üzrə 25%, qadınlar arasında isə qan dövranı xəstəliklərindən ölüm halları qaçqınlar üzrə 2014-cü ildə 27.3%, məcburi köçkünlərdə 75% olmuşdur.
Qaçqın və məcburi köçkünlər arasında qan dövranı xəstəlikləri arasında ölüm halları insult və ürəyin işemik xəstəliyi əsas yer tutur. Belə ki, tədqiqat aparılan illərdə ürəyin işemik xəstəliyindən qaçqınlar arasında ölüm halları kişilər üçün 56.4%, qadınlar üçün 57.7%, insultdan ölüm halları isə kişilər arasında 54.9%, qadınlar arasında isə 58.6% olmuşdur.

Nəticə

1. Samux rayonunda məskunlaşmış qaçqın və məcburi köçkünlərin qeyri-infeksion xəstəliklərdən ölüm halları yekun olaraq, qaçqınlar üçün 76.6%, məcburi köçkünlər üçün 66.9%-dən çoxdur.

2. Məcburi köçkünlərin qeyri-infeksion xəstəliklərdən ölüm halları qaçqınlara nisbətən aşağıdır.

3. Ümumi çəkidə ölənlərin sayında qaçqınlar üçün yenitörəmələrdə kişilərin, qan dövranı xəstəliklərində 2012 və 2013-cü illərdə qadınların müvafiq olaraq 26.6% və 52.4%, 2011, 2014-cü illərdə isə kişilər 45.5% və 36.4% üstünlük təşkil etmişlər. 

4. Qan dövranı sistemi xəstəliklərində ölüm halları, əsasən, ürəyin işemik xəstəliyi və insultdandır.

Beləliklə, qaçqın və məcburi köçkünlər arasında qeyri-infeksion xəstəliklərdən ölüm halları riski, əsasən, qan dövranı sistemi xəstəlikləri və yenitörəmələrdir. Qan dövranı sisteminin əsasını isə ürək-damar xəstəlikləri təşkil edir. 

Bunun bir səbəbi məcburi köçkünlərin qaçqınlara nisbətən yerli şəraitə daha asan uyğunlaşa bilməsi, digər bir səbəbi isə qaçqınların yüksək dağ şəraitində yaşamaları və yerli şəraitə adaptasiya olmaları üçün uzun bir zaman lazım olduğunu göstərmək olar. Səhiyyə sistemində qabaqlayıcı tədbirlər görməklə bu xəstəliklərdən ölüm hallarını azaltmaq olar.
Zülfüqar Məhərrəmov

Qaçqın və məcburi köçkünlərin Samux rayonunda qeyri-infeksion xəstəliklərdən 

ölüm hallarının statistik təhlili

Xülasə

Məqalədə Samux rayonu ərazisində müvəqqəti məskunlaşmış qaçqın və məcburi köçkünlər arasında qeyri-infeksion xəstəliklərdən ölüm hallarının statistikası araşdırılmışdır. Müəyyən olunmuşdur ki, bu ərazidə məskunlaşan məcburi köçkünlərin və qaçqınların sayının eyni olmasına baxmayaraq, məcburi köçkünlər arasında qeyri-infeksion xəstəliklərdən ölüm halları qaçqınlara nisbətən aşağıdır. Samuxda yaşayan qaçqın və məcburi köçkünlər, o cümlədən kişi və qadınlar arasında qeyri-infeksion xəstəliyə tutulma nisbətinin statistik təhlili aparılmış və nəticələr cədvəllər üzrə təsvir edilmişdir.

Зульфигар Магеррамов

Статистический анализ смертности от неинфекционных заболеваний среди 

беженцев и вынужденных переселенцев в Самухском районе

Резюме

В статье рассматривается статистика случаев смертности по неинфекционным заболеваниям среди беженцев и вынужденных переселенцев, временно поселившихся на территории Самухского района. Было выявлено, что несмотря на равное число беженцев и вынужденных переселенцев, уровень смертности по неинфекционным заболеваниям среди вынужденных переселенцев относительно ниже уровня смертности среди беженцев. Был проведен статистический анализ соотношения заболеваемости неинфекционными болезнями среди поселившиеся в Самухском районе беженцев и вынужденных переселенцев, в том числе среди мужчин и женщин и результаты были представлены в таблицах.
Zulfugar Maharramov

Statistical analysis of mortality from non-infectious diseases among refugees and 

internally displaced persons (IDPS) in the Samukh region

Summary

The article examines statistics of death from non-infectious diseases among refugees and internally displaced persons settled in Samukh district. It was found that despite the fact that the number of refugees and internally displaced persons is almost equal, but the mortality rate from non-infectious diseases among IDPs relatively lower than the mortality rate among the refugees. Among refugees and internally displaced persons, as well as among men and women lived in Samukh region the statistical analysis of the infection ratio of the non- infectious diseases and the results have been described in tables.

Müasir dövrdə statistika sahəsində ikitərəfli və çoxtərəfli əməkdaşlığın hər bir ölkədə statistika sisteminin yaxşılaşmasına, məlumatların və praktiki biliklərin mübadiləsinə, rəsmi statistikanın əhatə dairəsinin genişlənməsinə və keyfiyyətinin yüksəldilməsinə, son nəticədə bütövlükdə statistika sisteminin işinin təkmilləşdirilməsinə təsir göstərdiyini, həmçinin onun beynəlxalq statistik cəmiyyətlə əməkdaşlıqdan kənar inkişafının mümkünsüzlüyünü nəzərə alaraq, Azərbaycan Respublikasının Dövlət Statistika Komitəsi müstəqillik illərində beynəlxalq təşkilatlar və digər ölkələrin statistika orqanları ilə əməkdaşlığı daim diqqət mərkəzində saxlamışdır.

Bununla əlaqədar olaraq, “Rəsmi statistika haqqında” Azərbaycan Respublikası Qanununda göstərilir ki, Dövlət Statistika Komitəsi öz səlahiyyətinə aid məsələlər üzrə müəyyən olunmuş qaydada xarici ölkələrin statistika orqanları və beynəlxalq təşkilatlarla beynəlxalq hüquq normalarına müvafiq əlaqələr yaradır, onlarla əməkdaşlıq haqqında müqavilələr bağlayır və bu sahədə Azərbaycan Respublikasını təmsil edir, beynəlxalq səviyyədə konfrans, müşavirə və seminarlar təşkil edir, habelə hökumətlərarası və beynəlxalq qeyri-hökumət təşkilatlarının təşkil etdikləri tədbirlərdə iştirak edir. Beynəlxalq müqavilələrə uyğun olaraq, ölkənin iqtisadi, demoqrafik, sosial və ekoloji vəziyyətini digər ölkələrdəki vəziyyətlərlə müqayisəsi məqsədilə xarici ölkələrin statistika orqanlarından müvafiq statistik məlumatlar əldə edir [1].

Beynəlxalq təşkilatlarla əlaqələr müxtəlif formalarda: statistikanın ayrı-ayrı problemləri üzrə təcrübəni əks etdirən nəşrlərin hazırlanması, seminarların, konfransların və iclasların, əlaqələndirici və məsləhət şuralarının, ekspert və işçi qruplarının görüşlərində iştirak, telefon və elektron poçtla məsləhətləşmələr formasında həyata keçirilir. Burada əsas məqsəd ölkədə rəsmi statistikanın təkmilləşdirilməsi üçün zəruri olan müasir beynəlxalq statistik metodologiyanın və beynəlxalq standartların mənimsənilərək iş təcrübəsində tətbiq edilməsi, statistik potensialın möhkəmləndirilməsindən ibarətdir.

Göstərilən tədbirlərə nail olmaq məqsədilə Dövlət Statistika Komitəsi BMT və onun regional iqtisadi komissiyaları, Avropa İttifaqının Statistika Bürosu, Beynəlxalq Valyuta Fondu, Beynəlxalq Əmək Təşkilatı, Dünya Bankı, Asiya İnkişaf Bankı, BMT-nin Ərzaq və Kənd Təsərrüfatı Təşkilatı, YUNESKO, YUNİSEF, YUNİDO, İqtisadi Əməkdaşlıq və İnkişaf Təşkilatı, İqtisadi Əməkdaşlıq Təşkilatı, Beynəlxalq Nəqliyyat Forumu, Beynəlxalq Miqrasiya Təşkilatı, Ümumdünya Ticarət Təşkilatı, Beynəlxalq Yol Federasiyası, TRASECA, Beynəlxalq Energetika Agentliyi, MDB Dövlətlərarası Statistika Komitəsi, Qara Dəniz İqtisadi Əməkdaşlıq Təşkilatı, Avropa Yenidənqurma və İnkişaf Bankı və s. kimi beynəlxalq təşkilatlarla və dünyanın 40-dan çox ölkəsinin statistika orqanları ilə əməkdaşlıq edir və məlumat mübadiləsi aparır. 

Bu istiqamətdə Dövlət Statistika Komitəsinin 33 ölkənin statistika orqanından və beynəlxalq təşkilatlardan 67 nümayəndənin iştirakı ilə 2002-ci ilin may ayının 13-17-də Bakıda keçirilmiş “Avropa İttifaqı ilə MDB və Monqolustan arasında statistika sahəsində əməkdaşlıq üzrə əlaqələndirmə qrupunun səkkizinci iclası”nın və “MDB və Monqolustanın statistika orqanlarının rəhbərləri üçün TACİS proqramı çərçivəsində yeddinci seminar”ının təşkilatçısı olmasını Azərbaycanda rəsmi statistikanın mövcudluğu tarixində əlamətdar bir hadisə kimi qiymətləndirmək olar və bu, Avropa İttifaqının Statistika Bürosu tərəfindən Azərbaycan statistikasına göstərilən etimaddır. Bu iclas və seminarın əlamətdarlığı bir də ondan ibarət olmuşdur ki, MDB məkanında Rusiya Federasiyası, Qazaxıstan və Ukraynada təşkil olunmuş belə tədbirlər sırasında birinci dəfə Azərbaycanın statistika sisteminin işinin təqdimatı həyata keçirilmişdir. 2003-cü ildə “Azərbaycan və Orta Asiya Türk Cümhuriyyətlərində statistika fəaliyyətlərinin gücləndirilməsi layihəsi” çərçivəsində “Üçtərəfli qiymətləndirmə iclası”nın Bakıda təşkil edilməsi də Azərbaycan statistikası üçün böyük əhəmiyyət kəsb etmişdir [2]. 
Azərbaycanda statistikanın inkişafı və beynəlxalq əlaqələrin genişlənməsində 1999-cu il iyul ayının 1-dən rəsmi qüvvəyə minmiş Avropa İttifaqı və onun üzvü olan dövlətlərlə Azərbaycan Respublikası arasında tərəfdaşlıq və əməkdaşlıq haqqında Sazişin böyük rolu olmuşdur. Belə ki, Sazişin 68-ci maddəsi statistika sahəsində əməkdaşlığa həsr olunmuşdur. Həmin maddədə deyilir: “Bu sahədə əməkdaşlıq iqtisadi islahatlar prosesinə kömək və nəzarət üçün zəruri olan düzgün statistik məlumatlarla təminatın, həmçinin Azərbaycan Respublikasında xüsusi sahibkarlığın inkişafına kömək göstərilməsi üçün səmərəli statistika sisteminin inkişafına yönəldilmişdir. O həmçinin məxfi məlumatların qorunmasını nəzərdə tutur. Tərəflər aşağıdakı istiqamətlər üzrə qismən əməkdaşlıq edirlər: Azərbaycanın statistika sisteminin beynəlxalq metodlara, standartlara və təsnifatlara uyğunlaşdırılması; statistik məlumatların mübadiləsi; iqtisadi islahatların idarə edilməsi və həyata keçirilməsinin zəruri makro və mikro iqtisadi statistik məlumatlarla təmin edilməsi. Birlik Azərbaycan Respublikasına bu məqsədə nail olunması üçün texniki yardım göstərilməsi yolu ilə kömək edir” [3].

Beynəlxalq əlaqələr və əməkdaşlıq sahəsində əsas vəzifələrdən biri ölkə statistikasının metodologiya və təcrübəsinin beynəlxalq standartlara uyğunlaşdırılmasından, xarici təcrübələrdən səmərəli istifadədən, beynəlxalq informasiya mübadiləsinin təkmilləşdirilməsindən, rəsmi statistikanın əhatə dairəsinin genişləndirilməsindən və keyfiyyətinin yüksəldilməsindən və son nəticədə bütövlükdə statistika sisteminin işinin təkmilləşdirilməsindən ibarətdir. 1993-cü ildən etibarən, Azərbaycan Avropa İttifaqı ilə münasibətlərdə maraqlı olduğunu bəyan etmiş və bu qurumla müxtəlif sahələrdə əlaqələr qurmağa başlamışdır. Qeyd etmək lazımdır ki, Azərbaycanın əlverişli coğrafi vəziyyəti, zəngin təbii ehtiyatları bu ölkəni Avropa İttifaqı üçün maraqlı edir. Azərbaycanın Avropa İttifaqı ilə əlaqələri, əsas etibarilə, müxtəlif proqramlar çərçivəsində həyata keçirilir. Avropa İttifaqı hələ ötən əsrin 90-cı illərinin əvvəllərində yeni müstəqil dövlətlərlə iş aparmaq, demokratik islahatlar keçirmək, bazar iqtisadiyyatının infrastrukturunu yaratmaq, ticarət, nəqliyyat, gömrük-keçid işlərini inkişaf etdirmək üçün TACİS proqramını hazırlayıb maliyyələşdirmişdir.

TACİS proqramı layihəsi çərçivəsində dövlət registrinin, müəssisələr statistikasının (sənaye, kənd təsərrüfatı, əsaslı tikinti və ticarət statistikası üzrə), demoqrafiya, əmək, gizli iqtisadiyyat və xarici ticarət statistikasının və statistik materialların beynəlxalq tələblərə uyğun nəşrləri, beynəlxalq standartlara uyğun təsnifatların yaradılması və təkmilləşdirilməsi, həmçinin ölkənin statistika sisteminin kompüterlərlə təmin edilməsi sahəsində layihələr həyata keçirilmişdir. Bu layihələrin həyata keçirilməsi Almaniya, Hollandiya, İsveç, Finlandiya və Polşanın statistika orqanlarının mütəxəssislərinin yaxından köməyi ilə həyata keçirilmişdir [2]. 

Bundan başqa GTZ proqramı çərçivəsində Almaniya Federal Statistika İdarəsi, TİKA proqramı çərçivəsində Türkiyə Cümhuriyyəti Dövlət Statistika İnstitutu və SİDA proqramı çərçivəsində İsveç Mərkəzi Statistika Bürosu, “Uşaq əməyi” ilə bağlı Beynəlxalq Əmək Təşkilatı, demoqrafiya statistikası sahəsində isə UNİCEF ilə əməkdaşlıq edilmişdir. 

Avropa Qonşuluq Siyasəti üzrə 2006-cı il 14 noyabr tarixli Avropa İttifaqı-Azərbaycan Fəaliyyət Planı ticarət və bazarla əlaqədar tənzimləyici islahatlar, xüsusilə ticarətin asanlaşdırılması, o cümlədən gömrük qanunvericiliyi və prosedurları, texniki qaydalar, standartlar və uyğunluğun qiymətləndirilməsi, sanitariya və fitosanitariya məsələləri, istehlakçıların müdafiəsi, hüquqi şəxslərin yaradılması və korporativ hüquq, maliyyə xidmətləri və bazarlar, vergiqoyma, rəqabət siyasəti, müəssisələrə, o cümlədən kiçik və orta müəssisələrə dair siyasət, əqli mülkiyyət və peşə mülkiyyəti hüquqları, dövlət satınalmaları və statistika üzrə çoxsaylı prioritet sahələr müəyyənləşdirir. Fəaliyyət planı statistika sahəsində həyata keçirilməsi zəruri olan aşağıdakı prioritetləri müəyyənləşdirmişdir [4]:  

· qanunvericilik bazasının Avropa İttifaqının Statistika Bürosunun (Avrostat) tövsiyələrinə uyğun olaraq təkmilləşdirilməsi; 
· statistikanın müvafiq sahələrinin Avropa standartlarına uyğunlaşdırılması məqsədilə qısa və ortamüddətli inkişaf strategiyasının işlənib hazırlanması;

· mümkün resurs və məlumatların keyfiyyətinə olan ehtiyaclar arasında optimal balansın təmin edilməsi məqsədilə statistik xidmətlərin yenidən strukturlaşdırılması üçün addımların atılması;

· Avropa standartlarına uyğunlaşdırılmaqla milli təsnifatlar sisteminin və statistik metodologiyanın təkmilləşdirilməsi;

· ESNA-95 (Avropa Milli Hesablar Sistemi) standartlarının tam tətbiqi üçün aparılan işlərin sürətləndirilməsi;

· milli statistika sistemində informasiya-kommunikasiya texnologiyalarının modernləşdirilməsi;

· biznes registrin keyfiyyətinin və əhatəliliyinin yaxşılaşdırılması. 

Avropa Qonşuluq və Tərəfdaşlıq Aləti, həmçinin Fəaliyyət Planının prioritetlərinə nail olmaqda vacib rol oynayan Tvinninq və TAİEX (Texniki Yardım və İnformasiya Mübadiləsi) kimi əməkdaşlıq alətlərindən geniş istifadə edilmişdir. 

Dövlət Statistika Komitəsi bu əməkdaşlıq alətlərindən səmərəli istifadə etmiş və ilk Tvinninq layihəsi “Milli hesablar, müşahidə olunmayan iqtisadiyyat, biznes statistikası və istehsalçı qiymətləri indeksi sahələrinin Avropa standartlarına çatdırılması sahəsində Azərbaycan Respublikasının Dövlət Statistika Komitəsinə dəstək göstərilməsi” olmuşdur. Layihənin icrasına 2009-cu ilin noyabrından başlanılmış və o, 2012-ci ilin fevralında müvəffəqiyyətlə başa çatdırılmışdır. Layihənin tərəfdaşı Almaniya Federal Statistika İdarəsinin rəhbərliyi ilə Bolqarıstan Milli Statistika İnstitutu, Çexiya Statistika İnstitutu və Litva Statistika İdarəsindən ibarət konsorsium olmuşdur. 

Sayca ikinci olan “Milli Statistika Sisteminin Avropa standartlarına uyğunlaşdırılmasında Azərbaycan Respublikasının Dövlət Statistika Komitəsinə dəstək” Tvinninq layihəsinin məqsədi statistik keyfiyyətin idarə olunması sisteminin və Coğrafi İnformasiya Sistemi (CİS) vasitəsilə statistik məlumatların yayılmasının təkmilləşdirilməsi, əhalinin gəlirləri və həyat şəraiti, əlillik, turizm sahələrində rəsmi statistik məlumatların Avropa İttifaqı standartlarına uyğunlaşdırılmasından ibarətdir. Bu layihənin başlanması ilə bağlı 2016-cı ilin 27 yanvar tarixində beynəlxalq təşkilatların, dövlət qurumlarının və qeyri-hökumət təşkilatlarının nümayəndələrinin iştirakı ilə konfrans keçirilmişdir. Avropa İttifaqı tərəfindən layihə tərəfdaşları olan qurumların rəhbərləri - Almaniya Federal Statistika İdarəsinin prezidenti Diter Sarrayter və Bolqarıstan Milli Statistika İnstitutunun prezidenti Sergey Tsvetarski Azərbaycan Respublikasının Prezidenti İlham Əliyev tərəfindən qəbul edilmişlər. Dövlətimizin başçısı bütün sahələrdə işlərin planlaşdırılmasında, iqtisadi inkişafa nail olunmasında dəqiq statistikanın rolunu xüsusi vurğulamışdır. 

Dövlət Statistika Komitəsinin mütəxəssisləri beynəlxalq ekspert qruplarının fəaliyyətində fəal iştirak edərək, yeni aktual istiqamətlər (ekoloji göstəricilər, statistik məlumatların istehsalı prosesinin modernləşdirilməsi, iqtisadi statistika, informasiya iqtisadiyyatı üzrə statistika məlumatlarının hazırlanması, miqrasiya ilə bağlı məlumatların toplanması, saxlanması və birgə istifadəsi üzrə milli imkanların gücləndirilməsi, sosial statistika, keyfiyyətli məşğulluğun ölçülməsi, informasiya texnologiyaları) üzrə statistika sahəsində müxtəlif beynəlxalq işçi və ya ekspert qrupunda öz fəaliyyətlərini müvəffəqiyyətlə davam etdirirlər.

Dünya ölkələrinin statistika sahəsində qabaqcıl təcrübələrinin öyrənilərək işdə tətbiqinə də xüsusi önəm verilmişdir. Kənd təsərrüfatı siyahıyaalınması və bu siyahıyaalma əsasında kənd təsərrüfatı registrinin yaradılmasına dair Macarıstan Mərkəzi Statistika İdarəsinin, təbii sərvətlərin və digər istehsal olunmayan maddi aktivlərin dəyərinin qiymətləndirilməsi üzrə Çexiya Statistika İdarəsinin, turizmin satellit hesablarının qurulmasına dair Bolqarıstan Mərkəzi Statistika Bürosunun, turizm sahəsində qiymət indekslərinə dair İspaniya Milli Statistika İnstitutunun, Dünya Bankının “Meta-informasiya sisteminin yaradılması” layihəsi çərçivəsində statistika sistemində idarəetmənin optimallaşdırılması, metaməlumatlar sisteminin təkmilləşdirilməsi və İKT-dən statistikada istifadə olunması sahələrində Litva Statistika Departamenti və Norveç Mərkəzi Statistika Bürosunun iş təcrübəsi öyrənilmişdir. Litva Statistika Departamentinin və Norveç Mərkəzi Statistika Bürosunun təcrübələrini, müzakirələr zamanı əldə olunmuş nəticələri və Azərbaycanın statistika sisteminin inkişafı üçün müvafiq tədbirlərin görülməsi məqsədilə Dövlət Statistika Komitəsinin kollegiyası tərəfindən tədbirlər planı təsdiq edilmişdir. Sözügedən layihə çərçivəsində Azərbaycan Respublikasında milli statistika sisteminin qiymətləndirilməsi və prioritet istiqamətlərin müəyyənləşdirilməsi məqsədilə beynəlxalq ekspertlər tərəfindən milli statistika sisteminin qiymətlədirilməsi aparılmış və təkmilləşdirilməsi ilə bağlı təkliflər hazırlanmışdır.

Bununla bağlı Dövlət Statistika Komitəsi artıq keçən ilin sonundan etibarən islahatların həyata keçirilməsi ilə bağlı konkret tədbirlərin icrasına başlamışdır. Statistika proseslərinin bütün mərhələlərinin Dövlət Statistika Komitəsinin aparatında sistemləşdirilməsi və bununla əlaqədar rəsmi statistika məlumatlarının toplanması və işlənməsi funksiyalarının Dövlət Statistika Komitəsinin aparatında cəmləşdirilməsi, regional statistikanın təkmilləşdirilməsi, habelə informasiya və kommunikasiya texnologiyalarının təminatı və beynəlxalq əməkdaşlıq sahələrində işlərin daha mütəşəkkil təşkili məqsədilə struktur islahatlarının aparılmasının zəruriliyi nəzərə alınaraq, Azərbaycan Respublikası Dövlət Statistika Komitəsi kollegiyasının 2015-ci il 30 dekabr tarixli 26/7 nömrəli qərarı ilə aparatın yeni strukturu təsdiq edilmiş, Beynəlxalq əlaqələr və Dayanıqlı inkişaf statistikası şöbələri yaradılmışdır. Dayanıqlı inkişaf şöbəsi keçmiş sovet məkanında və Şərqi Avropa ölkələrinin statistika qurumları arasında ilk dəfə olaraq, Dövlət Statistika Komitəsində yaradılmışdır və 2030-cu ilə qədər olan dövrdə davamlı inkişaf sahəsində gündəlikdə nəzərdə tutulmuş fəaliyyətlərin milli səviyyədə qiymətləndirilməsində əsas funksional rol oynayacaqdır. 

Bunlarla yanaşı, Komitənin təcrübəsinin və əldə olunmuş nailiyyətlərin beynəlxalq təşkilatlar arasında yayılmasına da diqqət yetirilmişdir. “Azərbaycan Respublikasının əsas ekoloji göstəricilər sistemi”, “Kənd təsərrüfatı siyahıyaalınmasının keçirilməsi üzrə statistik proseslərin idarə olunmasında GSBPM-in tətbiqi”, “Azərbaycanda turizm statistikasının aparılması xüsusiyyətləri”, “Azərbaycan Respublikasının rəsmi statistikasında proseslərin sənədləşdirilməsi təcrübəsi”, “Rəsmi statistik məlumatların yayılması sahəsində siyasət” (yeni versiyası), “Tədqiqat məqsədilə istifadə olunması üçün istifadəçilərə mikroməlumatların verilməsi qaydaları”, “Ticarət subyektləri üzrə pərakəndə əmtəə dövriyyəsinin tam həcminin hesablanması”na dair sənədlər ingilis dilinə tərcümə edilərək BMT-nin Statistika Şöbəsinin rəsmi internet səhifəsində yerləşdirilmişdir. 

Dövlət Statistika Komitəsinin mütəxəssisləri tərəfindən hazırlanmış materiallar bir sıra dövlətlərin statistika qurumları və beynəlxalq təşkilatlar tərəfindən çap olunan jurnal və bülletenlərdə nəşr olunur. Belə ki, “Rəsmi statistika və inzibati məlumatların sərhədlərinin müəyyənləşdirilməsinə beynəlxalq yanaşmaların uyğunlaşdırılmasının zəruriliyi” haqqında məqalə Rusiya Dövlət Federal Statistika Xidmətinin “Statistika məsələləri” jurnalında, “Keyfiyyətin idarə olunması: konseptual yanaşma və təcrübi məsələlər”ə dair məruzə Avropa Statistika Bürosunun bülletenində, “Azərbaycanda istehlak malları indeksinin hesablanması təcrübəsindən” və “Azərbaycan Respublikasında beynəlxalq miqrasiya statistikası”na dair məruzələr BMT-nin Avropa İqtisadi Komissiyasının bülletenində və s. dərc olunmuşdur.

Dövlət Statistika Komitəsinin mütəxəssisləri bir sıra beynəlxalq təşkilatların həyata keçirdikləri layihələrdə ekspert qismində iştirak edirlər. Müəssisələr statistikası üzrə beynəlxalq standartların tətbiqi sahəsində əldə etdiyi nailiyyətləri nəzərə alaraq, BMT-nin Sənayenin İnkişafı Təşkilatı Komitənin mütəxəssislərini “MDB ölkələrində sənaye statistikasının təkmilləşdirilməsi” layihəsinə məsləhətçi qismində cəlb etmiş, İslam Ölkələri üçün Statistik, İqtisadi və Sosial Tədqiqatlar və Treninq Mərkəzinin (SESRİC) təşkilatçılığı ilə Düşənbə şəhərində Tacikistan Respublikasının Prezidenti yanında Statistika Agentliyinin mütəxəssisləri üçün “Keyfiyyətin idarə edilməsi sisteminin, statistika sisteminin və təşkilatının fəaliyyətinin ölçülməsi” mövzusunda təşkil edilmiş təlimdə mühazirəçi, Əmək bazarının göstəriciləri sistemi çərçivəsində layiqli əməyin ölçülməsi, keyfiyyətli məşğulluğun qiymətləndirilməsi sahəsində milli və beynəlxalq təcrübəni öyrənmək məqsədilə Çin Xalq Respublikası hökumətinin Beynəlxalq Əmək Təşkilatına (BƏT) müraciəti əsasında Cenevrə şəhərində Çin Xalq Respublikasının İnsan Resursları və Sosial Təhlükəsizlik Nazirliyinin yüksəkvəzifəli şəxsləri üçün BƏT tərəfindən təşkil edilmiş təlim kursunda məruzəçi kimi iştirak etmişlər. 

Ölkədə rəsmi statistikanın daha da təkmilləşdirilməsi, statistika sahəsində müasir metodologiyanın və beynəlxalq standartların mənimsənilməsi məqsədilə Azərbaycan Respublikasının Dövlət Statistika Komitəsi ilə Türkiyə, Bolqarıstan, Özbəkistan, Qazaxıstan, Rusiya, Moldova, İordaniya Haşimiyyə Krallığı, Tacikistan, Macarıstan, İran, Almaniya, Belarus və Gürcüstanın statistika orqanları arasında statistika sahəsində, habelə Avropa Statistika Bürosu ilə xarici ticarət üzrə statistika məlumatlarının mübadiləsinə dair ikitərəfli əməkdaşlıq sazişləri imzalanmışdır.
Milli statistika sisteminin inkişafı birbaşa kadr potensialının gücləndirilməsi ilə bağlıdır. Təkcə son ildə Dövlət Statistika Komitəsinin əməkdaşları 15-dən çox xarici ölkələrdə təlim səfərlərində, müxtəlif kurs və seminarlarda iştirak etmişlər. Hazırda Bolqarıstan Milli Statistika İnstitutu və Ukrayna Dövlət Statistika Xidməti arasında bu sahədə tədbirlərin görülməsi məqsədilə danışıqlara başlanılmışdır. 

Bu gün Dövlət Statistika Komitəsi keyfiyyətli statistikanı təmin edir. Statistik məlumatların internet vasitəsilə təqdimatı son vaxtlar əhəmiyyətli dərəcədə artmışdır. Dövlət Statistika Komitəsi statistik müayinələr əsasında vaxtında və geniş statistik məlumatlar istehsalına malikdir, inzibati məlumat mənbələri əsasında registrdən müşahidələr üçün istifadə edilir. Təsnifatlar sisteminin beynəlxalq standartlara uyğunluğu təmin edilmişdir. Təsnifatların hazırlanması və təcrübədə tətbiqi sahəsində Dövlət Statistika Komitəsinin işi MDB ölkələrinin statistika orqanları arasında ilk üçlükdə yerləşir. Azərbaycanda milli statistik təsnifatların sayı 31-ə çatmışdır ki, bunlardan 25-i beynəlxalq təsnifatlara uyğundur, 6-sı isə yerli tələbata uyğun hazırlanmış milli təsnifatlardır. Metodologiya, eləcə də müayinələrin planlaşdırılması, seçmə, statistika məhsullarının inteqrasiyası sahəsində daha yüksək səmərəlilik əldə etmək üçün zəruri addımlar atılmışdır. Məşğulluq və işsizlik statistikası üçün zəngin mənbə olan əmək bazarı statistikası müəssisə məlumatlarına və rüblük işçi qüvvəsinin müayinələrinə əsaslanır. Ev təsərrüfatı müayinələri gəlirləri, yaşayış səviyyəsini və ev təsərrüfatının xərclərini əks etdirir; əsas göstəricilər ölkədə sosial vəziyyəti qiymətləndirmək, eləcə də milli hesablar və qiymət statistikası üçün istifadə olunur. Statistik nəşrlər formasında yayılan statistik göstəricilərin geniş hissəsi əsasən dövlət idarələri və bir sıra aparıcı istifadəçilər tərəfindən istifadə olunur. Son illərdə veb səhifədə verilən statistik göstəricilərin sayı əhəmiyyətli dərəcədə artmışdır. Statistik hesabat məlumatları statistik vahidlərdən onlayn rejimində alınır. Milli hesablar MHS-2008-in tövsiyələrinə və bu sahədə mövcud olan qabaqcıl təcrübələrə uyğun aparılır. MHS-2008-in maliyyə vasitəçilərinin şərti hesablanmış xidmət haqları göstəricisinin uçotuna dair tövsiyələri illik yekunlar üzrə ÜDM-in hesablanmasında nəzərə alınmaqla, MDB ölkələri arasında Dövlət Statistika Komitəsi tərəfindən birinci dərc etdirilmişdir. 

Görülmüş işlərin məntiqi nəticəsi olaraq, sınaq, təftiş və sertifikatlaşdırma sahəsində dünya liderlərindən olan “Bureau Veritas” şirkətinin yerli nümayəndəliyi tərəfindən kənar (xarici) audit təşkil edilmiş və Dövlət Statistika Komitəsinə “Rəsmi statistika məlumatlarının istehsalı və yayılması” sahəsi və İSO 9001:2008 standartı üzrə 3 il müddətinə sertifikat verilmişdir. Azərbaycan Respublikasının Dövlət Statistika Komitəsi Qazaxıstan Respublikasının Statistika Agentliyindən sonra MDB ölkələrinin statistika orqanları arasında İSO 9001:2008 sertifikatı almış 2-ci, Azərbaycan Respublikasının mərkəzi icra hakimiyyəti orqanları arasında 1-ci təşkilat olmuşdur.

Göstərilənlərlə yanaşı, ölkədə həyata keçirilən islahatlar və beynəlxalq təşkilatlar tərəfindən statistikanın təkmilləşdirilməsi ilə bağlı qəbul edilən qərarlar Azərbaycanda statistikanın daha da inkişaf etdirilməsini tələb edir. Hazırda 2016-cı ilin 8-11 mart tarixlərində Nyu-York şəhərində BMT-nin Statistika Komissiyasının 47-ci sessiyasında müzakirə edilmiş məsələlər, xüsusən “Dayanıqlı inkişaf üzrə gündəlik – 2030” hədəfləri, Azərbaycan Respublikasının Dövlət Statistika Komitəsi ilə Bolqarıstan Respublikası Milli Statistika İnstitutu arasında imzalanmış 2016-2018-ci illər üçün statistika sahəsində növbəti əməkdaşlıq planı Dövlət Statistika Komitəsinin vəzifələri arasında əsas prioritetlərdəndir.

Nəticə

Milli statistika sisteminin təkmilləşdirilməsi və daha da inkişaf etdirilməsində beynəlxalq əlaqələrin əhəmiyyətini nəzərə alaraq, aşağıdakı tədbirlərin görülməsi prioritet vəzifələr hesab olunur:

· statistik konsepsiya və məlumatlarla təsvir edilmiş proseslərin və hadisələrin milli xüsusiyyətini nəzərə alaraq, statistikanın bütün səviyyələrində beynəlxalq statistik standartların tətbiq edilməsi;

· istifadəçilərin tələblərini, milli və regional şərtlərin xüsusiyyətlərini nəzərə alaraq, milli statistik məlumatların və metaməlumatların əlaqəsini təmin edən beynəlxalq standartların tətbiqi;

· statistik məlumatların və metaməlumatların beynəlxalq statistika sistemləri ilə mübadiləsinin genişləndirilməsi;

· milli statistika xidmətinin Dünya Bankı və digər beynəlxalq təşkilatlarla əməkdaşlığın genişləndirilməsi, beynəlxalq statistik tədbirlərdə fəal iştirak, ikitərəfli əməkdaşlıq, təcrübə və praktiki tətbiqin beynəlxalq statistika sistemləri ilə mübadiləsi;

· “Dayanıqlı inkişaf üzrə gündəlik – 2030” hədəfləri ilə bağlı statistikanın qarşısında duran məsələlərin yerinə yetirilməsinə nail olunması;

· milli statistikanın qlobal rəsmi statistika sisteminə gücləndirilmiş inteqrasiyası, beynəlxalq statistik təşkilatlar və xidmətlərlə sıx əməkdaşlığın daha da gücləndirilməsi. 

Fərid Quliyev, Fərhad Əliyev

Milli statistika sisteminin inkişafında beynəlxalq əməkdaşlığın rolu - əldə olunmuş

 nəticələr və növbəti addımlar 

Xülasə

Məqalədə beynəlxalq əməkdaşlığın inkişafında statistika sisteminin təkmilləşdirilməsinə yönəldilmiş əsas tendensiyalar haqqında məlumat verilir. Məqalədə beynəlxalq əməkdaşlığın formaları əks olunur və beynəlxalq təşkilatlar ilə həyata keçirilmiş layihələr, müxtəlif beynəlxalq proqramlar, eləcədə milli statistika sisteminin təkmilləşdirilməsi üçün qarşıya qoyulan vəzifələr barədə məlumat verilir. 

Фарид Гулиев, Фархад Алиев

Роль международного сотрудничества в развитии национальной системы 

статистики – достигнутые результаты и последующие шаги

Резюме 

В статье представлена информация об основных тенденциях в развитии международного сотрудничества, направленных на совершенствование статистической системы. В статье отражены формы сотрудничества и представлена информация о проектах, выполненных с международными организациями, различных международных программах, а также о поставленных задачах в целях усовершенствования национальной системы статистики.  
Farid Guliyev, Farhad Aliyev

Role of international cooperation in the development of national system of 

statistics – obtained results and further steps

Summary

The article presents information about main tendencies in development of international cooperation directed to improvement of the system of statistics. The article reflects forms of cooperation and presents information about projects implemented with international organizations, several international programs as well as to be achieved objectives for the aim to improve national system of statistics.

Beynəlxalq əməkdaşlıq

BOLQARISTAN RESPUBLİKASININ MİLLİ STATİSTİKA İNSTİTUTUNA SƏFƏR

2016-cı ilin 27 iyun – 1 iyul tarixlərində “Milli statistika sisteminin Avropa standartlarına uyğunlaşdırılmasında Azərbaycan Respublikasının Dövlət Statistika Komitəsinə dəstək” Tvinninq layihəsi çərçivəsində statistika sistemində idarəetmə potensialına dair təcrübə mübadiləsinin aparılması və Azərbaycan Respublikası Dövlət Statistika Komitəsi ilə Bolqarıstan Respublikası Milli Statistika İnstitutu arasında statistika sahəsində əməkdaşlıq haqqında 02.12.1999-cu il tarixində imzalanmış saziş çərçivəsində əməkdaşlığın inkişafı, gələcək hədəflərin müəyyən edilməsi, məlumat mübadiləsinin genişləndirilməsi və bu istiqamət üzrə yeni fəaliyyət proqramına dair müzakirələrin aparılması məqsədilə Bolqarıstan Milli Statistika İnstitutunun prezidenti cənab Sergey Tsvetarskinin dəvəti ilə Azərbaycan Respublikası Dövlət Statistika Komitəsi sədrinin rəhbərlik etdiyi nümayəndə heyəti Bolqarıstan Respublikasında rəsmi səfərdə olmuşdur.
Səfər çərçivəsində statistik keyfiyyətin idarəolunması sisteminin, coğrafi informasiya sistemi vasitəsilə statistik məlumatların yayılmasının, əhalinin gəlirləri və həyat şəraiti, əlillik və turizm statistikasının Avropa standartlarına uyğunlaşdırılması istiqamətində həyata keçirilən tədbirlərin müzakirəsi, nəticələrin qiymətləndirilməsi və gələcək ikitərəfli əməkdaşlıq prioritetlərinin müəyyən edilməsinə xüsusi diqqət yetirilmişdir.

Səfər zamanı Azərbaycan Respublikası Dövlət Statistika Komitəsinin sədri cənab Tahir Budaqov və Bolqarıstan Milli Statistika İnstitutunun prezidenti cənab Sergey Tsvetarskinin iştirakı ilə birgə mətbuat konfransı keçirilmiş və Azərbaycan Respublikasının Dövlət Statistika Komitəsi ilə Bolqarıstan Respublikasının Milli Statistika İnstitutu arasında imzalanmış 02.12.1999-cu il tarixli saziş çərçivəsində 2016-2018-ci illər üçün statistika sahəsində növbəti əməkdaşlıq planı təsdiq edilmişdir.
Azərbaycan Respublikası Dövlət Statistika Komitəsi ilə Bolqarıstan Milli Statistika İnstitutunun statistika sahəsində uğurlu əməkdaşlığının gələcək nəsillərə ötürülməsi məqsədilə general Vladimir Zaimov adına parkda dostluq simvolu olaraq ağac əkilmişdir.

T.Budaqov səfər zamanı Bolqarıstan Milli Statistika İnstitutunun yaradılmasının 136 illiyi münasibətilə təşkil edilən təntənəli mərasimdə iştirak edərək həmkarlarını bu peşə bayramı münasibətilə təbrik etmişdir. 

Səfər çərçivəsində bir sıra rəsmi görüşlər də baş tutmuşdur. Belə ki, Bolqarıstan Respublikasının Baş nazirinin birinci müavini xanım Rumyana Bıçvarova ilə görüşdə statistika sahəsində ölkələrarası əməkdaşlıq və gələcək perspektivlər müzakirə edilmişdir. Sonra Bolqarıstan Elmlər Akademiyasının İqtisadi Araşdırmalar İnstitutunun direktoru professor Aleksandr Tasev ilə görüş keçirilmişdir. Görüşdə Dövlət Statistika Komitəsinin Elmi-Tədqiqat və Statistik İnnovasiyalar Mərkəzi ilə Bolqarıstan Elmlər Akademiyasının İqtisadi Araşdırmalar İnstitutu arasında gələcək əməkdaşlıq imkanları müzakirə edilmişdir.

Bolqarıstan Milli Assambleyasının vitse-prezidenti və eyni zamanda                     Azərbaycan - Bolqarıstan parlamentlərarası dostluq qrupunun üzvü cənab Aliosman İmamovun dəvəti ilə Assambleyada olmuş, statistika sisteminin gələcək inkişafına dəstək məqsədilə ikitərəfli dostluq və işgüzar əlaqələrin dərinləşdirilməsinin vacibliyi vurğulanmışdır. Cənab İmamov Azərbaycanın digər ölkələrə multikulturalizm nümunəsi olduğunu xüsusi qeyd etmişdir.

Nümayəndə heyəti Bolqarıstan Milli Statistika İnstitutunun “Slivek” təlim mərkəzində də olmuşdur. Mərkəz Bolqarıstan Milli Statistika İnstitutunun əməkdaşlarının təlimi və istirahətlərinin təşkili məqsədilə yaradılmışdır. Təlim mərkəzinin fəaliyyəti, infrastrukturu, nailiyyətləri ilə tanış olaraq, “Slivek” təlim mərkəzi ilə gələcək əməkdaşlıq imkanları müzakirə edilmişdir.

Səfər çərçivəsində Azərbaycan nümayəndələri, Heydər Əliyev Fondunun prezidenti, UNESCO və ISESCO-nun xoşməramlı səfiri Mehriban Əliyevanın təşəbbüsü və dəstəyi ilə bərpa edilən Bolqarıstanın Veliko-Tırnovo şəhərindəki “Trapezitsa” Memarlıq Muzey Qoruğu ilə tanış olmuşlar. 

“Şimal” və “Cənub” regional statistika idarələrinin fəaliyyəti ilə tanış olmaq məqsədilə Qabrovo və Plovdiv şəhərlərinə də səfər edərək regionun sosial-iqtisadi vəziyyəti, respondentlərin statistik uçota cəlb edilməsi və statistik müayinələrin aparılması metodikasına dair müzakirələr aparılmışdır.

Səfər Sofiya şəhərində, Bolqarıstan Milli Statistika İnstitutunda nəticələrin müzakirəsinə həsr olunmuş görüşlə başa çatmışdır.

aZƏRBAYCANIN STATİSTİKA TARİXİNİN SƏHİFƏLƏRİNDƏN

VLADİMİR VASİLYEVİÇ SMİRNOV (anadan olmasının 140 illiyinə)


1920-ci ilə qədər Azərbaycanda müxtəlif istiqamətlərdə statistik işlər aparılsa da, ona rəhbərlik edən vahid orqan olmamışdır. Yalnız 1920-ci ildə Azərbaycanda Sovet hakimiyyəti qurulduqdan sonra ölkədə rəsmi statistikanın təşkili üçün bir sıra təcili tədbirlər həyata keçirilmişdir. Bu məqsədlə 1920-ci il iyul ayının 8-də Nəriman Nərimanovun imzası ilə Azərbaycan İnqilab Komitəsi tərəfindən statistiklərin müvəqqəti kollegiyası haqqında əsasnamə təsdiq edilmişdir.

Ölkənin inkişafında statistikanın əhəmiyyətini nəzərə alaraq, təqribən 1 ay sonra, yəni 1920-ci il avqust ayının 19-da isə Azərbaycan İnqilab Komitəsi tərəfindən dövlət statistikası haqqında yeni əsasnamə təsdiq olunmuş və bu əsasnaməyə görə, ölkədə statistikanın aparılması Mərkəzi Statistika İdarəsi (MSİ) və onun tərəfindən yaradılan orqanlara; digər orqanların statistika təşkilatlarına, şəhər, rayon, qəza, nahiyə və kənd inzibati və inzibati-təsərrüfat orqanlarına həvalə edilmişdir.

Azərbaycan SSR İnqilab Şurasının 9 avqust 1920-ci il tarixli dekretinə və həmin ilin 17 dekabr tarixli qərarına uyğun olaraq, 1920-ci ilin dekabrında 15 bölmədən ibarət Mərkəzi Statistika İdarəsi yaradılmışdır və 12 nəfərdən ibarət onun kollegiyası təsdiq olunmuşdur. Göstərilən qərarlara uyğun olaraq, Azərbaycan Respublikası Mərkəzi Statistika İdarəsi və onun kollegiyasına rəhbərlik cari ildə 140 yaşı tamam olan Azərbaycanda rəsmi statistikanın yaradılmasına böyük əmək sərf etmiş ixtisasca statistik-iqtisadçı olan Vladimir Vasilyeviç Smirnova həvalə edilmişdir. Əsasnaməyə uyğun olaraq, yaradılmış Mərkəzi Statistika İdarəsinin tərkibində 30 dekabr 1920-ci ildə imzalanmış 1 nömrəli əmrlə işlərin idarə edilməsi, maliyyə, mənəviyyat statistikası alt bölməsi olmaqla demoqrafiya statistikası, xalq təhsili statistikası, xalqın sağlamlığı, sosial təminat statistikası alt bölməsi olmaqla əmək statistikası, kənd təsərrüfatı istehsalı və cari kənd təsərrüfatı statistikası, əsas və cari sənaye statistikası, siyahıyaalmalar, istehlak, bölgü, təchizat və kooperasiyalar statistikası, əlaqələr və yerdəyişdirmə statistikası, şəhər statistikası,             redaksiya-nəşriyyat, kitabxana və muzey, elm və tədris təşkilatları və təşkilati-təlim şöbələri təşkil edilmişdir. 

V.V.Smirnov öz fəaliyyətində mərkəzdə statistikanın yaradılması və təşkili ilə yanaşı, qəzalarda (uyezdlərdə) da statistika bürolarının yaradılmasına çalışmışdır. Lakin müvafiq hazırlıqlı kadrların olmaması və onların saxlanması üçün vəsaitin çatışmaması bu işin təşkilində çətinliklər yaradırdı. Bununla əlaqədar olaraq, Azərbaycan SSR Xalq Komissarları Şurasına V.V.Smirnov tərəfindən bir sıra təkliflər verilmişdir. Şuranın 17.12.1922-ci ildə keçirilmiş iclasında “1923-cü ilə Azərbaycan SSR Mərkəzi Statistika İdarəsinin statistik iş planı və Azərbaycanda rayon statistika bürolarının təşkili haqqında” Smirnovun məruzəsi dinlənilmiş və qəbul olunmuş qərarın 3-cü bəndində 1923-cü ilin yanvarın 1-i tarixindən Azərbaycan SSR ərazisində 7 rayonda statistika bürosunun yaradılması qərara alınmışdır. Həmin qərarın 5-ci bəndi ilə yerli icraiyyə hakimiyyətlərinə statistika bürolarının yerlə, invertarlarla, istiliklə, işıqla və təmizlik üzrə xidmətlə təmin olunması tapşırılmış, 1924-cü ildə yerli statistika orqanlarının yaradılmasına başlanılmış və sonrakı bir neçə il ərzində bütövlükdə yerlərdə statistika orqanlarının yaradılması həyata keçirilmişdir. 

V.V.Smirnovun rəhbərliyi ilə Azərbaycan SSR Mərkəzi Statistika İdarəsi tərəfindən ilk dövrlərdə yerinə yetirilmiş ən böyük işlərdən 1921-ci ildə keçirilmiş ümumazərbaycan kənd təsərrüfatı siyahıyaalınmasını və 1923-cü ildə şəhərlərdə və şəhərtipli yaşayış məntəqələrində keçirilmiş əhalinin siyahıyaalınmasını qeyd etmək olar. Bu siyahıyaalınmaların keçirilməsi və onların işlənməsi üzrə mürəkkəb proqramlar o dövrdə belə işlərin keçirilməsində hələ təcrübənin olmaması və hazırlıqlı statistika kadrlarının çatışmaması şəraitində V.V.Smirnovdan böyük təşkilatçılıq bacarığı tələb edirdi. 

1925-ci ilin əvvəllərində “Zaqpambıqsənaye”nin təşəbbüsü və Zaqafqaziya MSİ-nin qərarı ilə Azərbaycan SSR-nin statistika orqanları tərəfindən geniş proqram əsasında Azərbaycanda pambıqçılıq təsərrüfatlarının seçmə müayinəsi keçirilmişdir. Onu qeyd etmək kifayətdir ki, müqayinədə istifadə edilən formalar 232 sütundan ibarət olmuşdur. Bu müayinənin keçirilməsi və onun materiallarının işlənməsi Mərkəzi Statistika İdarəsinin aparatından və onun rəhbəri olmuş V.V.Smirnovdan böyük əzmkarlıq tələb edirdi. Bütün çətinliklərə baxmayaraq, qarşıya qoyulmuş vəzifələr vaxtında yerinə yetirilmiş və müayinənin yekunları müəyyənləşdirilmiş vaxtda təqdim edilmişdir. Müayinənin yekunları üzrə “Azərbaycan SSR pambıqçılıq təsərrüfatları, 1925-ci il seçmə müayinələrdə” məcmuəsi nəşr edilmişdir.

Yaradılmasına hələ 1921-ci ildən başlanmış kənd təsərrüfatı statistikası 1926-cı ilədək daha da təkmilləşdirilmişdir. Kənd təsərrüfatı sahəsində cari statistikanın materialları üzrə ilk iş                    1925-1926-cı kənd təsərrüfatı ilində icmal materialların hazırlanması olmuşdur. Bu materiallar könüllü sayıcıların tərtib etdikləri anketlər əsasında yerli statistika orqanları tərəfindən regionlar üzrə verilmiş məlumatlar əsasında hazırlanmışdır.

V.V.Smirnovun rəhbərlik etdiyi dövrdə həyata keçirilmiş statistik işlər arasında əhəmiyyətli yerlərdən birini 1926-cı il 17 dekabr vəziyyətinə əhalinin Ümumittifaq siyahıyaalınmasına hazırlıq və onun həyata keçirilməsi tutur. O vaxt bu tədbirin həyata keçirilməsi üçün çox böyük və mürəkkəb işlər aparılmışdı. Azərbaycan tarixində ilk dəfə ölkə əhalisinin sayı, milli, cins və yaş tərkibi müəyyənləşdirilmişdir. Onların materiallarından inkişaf planlarının hazırlanmasında geniş istifadə edilmişdir.

V.V.Smirnov öz fəaliyyəti dövründə statistik məcmuələrin buraxılmasına da xüsusi diqqət yetirmişdir. “1922-ci il siyahıyaalınması üzrə Azərbaycan SSR təhsil təşkilatlarının siyahısı”, “1922-1923-cü illərdə xalq təhsili”, “Azərbaycanın kənd əhalisinin qidalanması” (1924-cü il oktyabrın 20-26-da keçirilmiş müayinələrin materialları əsasında), “1924-1925-ci illərdə kəndli təsərrüfatlarının büdcələri”, cari materialların məlumatları üzrə “Azərbaycan SSR Mərkəzi Statistika İdarəsinin xəbərləri” və “Azərbaycan SSR Mərkəzi Statistika İdarəsinin bülleteni”,         1926-cı ilin yekununa görə “Azərbaycan üzrə statistik sorğu” nəşrini bu qəbildən olan işlərə aid etmək olar.

V.V.Smirnov 1927-1930-cu illərdə Azərbaycan Respublikası Mərkəzi Statistika İdarəsinin rəis müavini vəzifəsində çalışmış və ölkə statistikasının qarşısında qoyulmuş vəzifələrin yerinə yetirilməsindən öz əməyini əsirgəməmişdir.

Azərbaycan statistika sisteminin ilk rəhbəri və yaradıcısı, yüksək təşkilatçılıq qabiliyyətinə malik olan Vladimir Vasilyeviç Smirnovun ölkə statistika sistemindəki əməyi Azərbaycan statistiklərinin xatirəsində yaşayır və yaşayacaqdır.

Məqalələrin təqdimolunma qaydaları

“Statistika xəbərləri” elmi-praktik jurnalında statistika elminin nəzəri-metodoloji əsasları, iqtisadi, sosial, ekoloji və demoqrafik proseslərin statistik təhlili, iqtisadiyyat və sosial sahələr ilə bağlı digər məqalələrə üstünlük verilməklə başqa nəşrlərə təqdim edilməmiş məqalələr dərc olunur.

Redaksiyaya göndərilən məqalələrdə müəlliflər aşağıdakıları nəzərə almalıdırlar:

1. Məqalə qrafiki materiallar, cədvəllər, düsturlar, xülasə və ədəbiyyat siyahısı daxil olmaqla ümumi həcmi 12 səhifədən çox olmamalı və  azərbaycan, rus və ya ingilis dillərindən birində hazırlanmalıdır.

2. Məqalə kağızda və ya elektron versiyada olmalıdır. Kağız versiyası imzalanmış şəkildə redaksiyaya təqdim edilməli, elektron versiyası isə kompakt diskdə verilə, yaxud jurnalın elektron poçtuna (stat.xeber@azstat.org) göndərilə bilər.

3. Mətn Microsoft Office Word proqramında A4 formatda, Times New Roman–12 şriftində, 1,0 intervalında yığılmalı, soldan 25 mm, sağdan 15 mm, yuxarıdan 20 mm, aşağıdan isə 19 mm boş sahə buraxılmalıdır.

4. Məqalələr aşağıdakı ardıcıllıqla tərtib edilməlidir: məqalənin adı (böyük hərflərlə, qalın şriftlə), müəllifin adı və soyadı (yalnız ilk hərfləri böyük olmaqla, qalın şriftlə), açar sözlər, mətn, xülasə və ədəbiyyat siyahısı. Məqalədə yarımbaşlıqlardan istifadə edildiyi halda, onun yalnız ilk hərfi böyük olmaqla, qalın şriftlə və nömrələnməklə yazılmalıdır. Başlıq və yarımbaşlıqlardan, cədvəl və şəkillərdən əvvəl və sonra əlavə bir sətir ara boşluğu buraxılmalıdır. Mətndə sözlər bütöv yazılmalı, “-” işarəsi ilə sətirdən-sətrə keçirilməməlidir.

5. Cədvəl və şəkillərin adı olmalı və bu ad cədvəllər üçün cədvəlin üstündə sağ küncdə, şəkillər üçün şəklin sol küncündə yerləşdirilərək ərəb rəqəmləri ilə ardıcıl nömrələndirilən müvafiq olaraq “cədvəl” və “şəkil” sözlərindən sonra yazılmalıdır. Cədvəl və şəkillərin başlıqlarının ilk hərifləri böyük olmaqla qalın şriftlə yazılmalıdır. Cədvəlin sütunlarının adı qısa olmalı, ölçü vahidləri göstərilməlidir.

6. Məqalədə müəllif(lər)in işlədiyi müəssisə(lər) və həmin müəssisənin (müəssisələrin) ünvan(lar)ı, müəllif(lər)in elekron poçt ünvan(lar)ı göstərilməlidir.

7. Elmi məqalənin sonunda elm sahəsinin və məqalənin xarakterinə uyğun olaraq, müəllif(lər)in gəldiyi elmi nəticə, işin elmi yeniliyi, tətbiqi əhəmiyyəti, iqtisadi səmərəsi və s. aydın şəkildə verilməlidir.

8. Məqalənin mövzusu ilə bağlı elmi mənbələrə istinad olmalıdır. Məqalənin sonunda verilən ədəbiyyat siyahısı əlifba sırası ilə və ya mətndə istinad olunan ədəbiyyatların rast gəlindiyi ardıcıllıqla nömrələnməlidir (məsələn, [1] və ya [1, s.119] kimi işarə olunmalı). Eyni ədəbiyyata mətndə başqa bir yerdə təkrar istinad olunarsa, onda istinad olunan həmin ədəbiyyat əvvəlki nömrə ilə göstərilməlidir. Elmi məqalələrə, simpozium, konfrans və digər nüfuzlu elmi tədbirlərin  materiallarına və ya tezislərinə istinad edərkən məqalənin, məruzənin və ya  tezisin  adı göstərilməlidir. İstinad olunan mənbənin biblioqrafik təsviri verilərkən Azərbaycan Respublikasının Prezidenti yanında Ali Attestasiya Komissiyasının "Dissertasiyaların tərtibi Qaydaları" haqqında təlimatın 10.2-10.4.6 maddələrinə əsasən "İstifadə edilmiş ədəbiyyat" bölməsinin tələblərinə riayət etmək lazımdır.

9. Xülasə məqalənin hazırlandığı dildən əlavə başqa iki dildə verilməlidir. Məqalənin müxtəlif dillərdə olan xülasələri bir-biri ilə eyni olmalı və məqalənin məzmununa uyğun olmalıdır. Məqalədə müəllifin və ya müəlliflərin gəldiyi elmi nəticə, işin elmi yeniliyi, tətbiqi əhəmiyyəti və s. xülasədə yığcam şəkildə öz əksini tapmalıdır. Hər bir xülasədə məqalənin adı, müəllifin və ya müəlliflərin tam ad(lar)ı göstərilməlidir. Xülasələrin həcminin 8-10 sətir olması tövsiyə olunur.

10. Hər məqalədə UOT indeksi, PACS kod tipi və açar sözlər göstərilməlidir. Açar sözlər üç dildə verilməli (məqalə və xülasənin yazıldığı dillər) və 5 sözdən az olmamalıdır.

11. Siyahıda göstərilən ədəbiyyatların müəlliflərinin soyadı, adının ilk hərfi, mənbənin adı, nəşr yeri və çap olunduğu il göstərilməlidir. Ədəbiyyat siyahısında son 5-10 ilin elmi məqalələrinə, monoqrafiyalarına və digər etibarlı mənbələrə üstünlük verilməlidir.

12. Təqdim edilən əlyazmalara redaksiya heyəti tərəfindən baxıldıqdan sonra onun dərc         edilib-edilməməsinə qərar verilir və bununla bağlı müəllif məqalə qəbul olunduqdan sonra ən geci bir ay müddətində yazılı şəkildə məlumatlandırılır.

13. Məqalə müəllif(lər)inə redaksiya tərəfindən bir nüsxə jurnal pulsuz verilir, jurnalın elektron versiyası isə Dövlət Statistika Komitəsinin internet səhifəsində yerləşdirilir.

14. Müəllif(lər) məqalənin keyfiyyətinə, göstərilən faktların və elmi nəticələrin doğruluğuna və digər məlumatlara görə cavabdehlik daşıyır.

Redaksiyanın ünvanı: Dövlət Statistika Komitəsi, AZ 1136, Bakı şəh., İnşaatçılar pr. 81.

Tel: (012) 538 77 19

e-poçt: stat.xeber@azstat.org

